
ᐱᖓᔪᐊᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ 
(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ        
 

ᔫ ᐋᓚᓐ ᐃᕝᔭᕈᑕᐃᓚᒃ 
(ᖁᕐᓗᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᐸᑎᖅ ᓇᑦᑎᖅ 
(ᓇᓄᓕᒃ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
ᐊᖓᔪᖅᑳ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᓄᕕᐱᕆ 24, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᓖᕙᐃ ᐹᓇᐸᔅ, ᔫ 
ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ 
ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ 
ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᓯᒪᐃᓚᒃ ᑐᒃᓯᐊᕈᓐᓇᕐᒪᖔᖅ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑏᑦ.  
 
ᑲᑎᒪᔾᔪᑎᒃᓴᕗᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 123 - 2(3): ᓚᕖᓐᓂᐊ ᐸᕋᐅᓐ ᒪᓕᒐᓕᐅᕐᕕᒻᒦᓐᖏᑦᑐᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᒫᓐᓇᐅᔪᖅ ᐅᖃᐅᔾᔨᒍᒪᕗᖓ ᓚᕖᓂᐊ ᐳᕋᐅᓐ 
ᑕᕝᕙᓃᔾᔮᖏᒻᒥᒻᒪᓐ ᐅᓪᓗᒥ ᓄᕖᕙ 24, 2006. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᒃᓴᓂ 2. ᐊᖓᔪᖅᑳᑦ ᐅᖃᐅᓯᖏᑦ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 124 - 2(3): 25-ᓂᒃ ᐊᕐᕌᒍᖃᓕᕐᓂᖏᑦ ᑲᑐᔾᔨᖃᑎᒌᑦ ᐅᐃᕖᓄᑦ ᓄᓇᑦᑎᓐᓂ 

(ᑕᐹᖅᔪᒃ) 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔾᔪᑎᒋᔭᕋ ᐅᖃᖅᑎᑦᑎᔩ, ᑖᒃᑯᐊ 
ᓇᓪᓕᐅᓂᖅᓯᐅᕐᒪᑕ ᐊᕐᕌᒍᓂ 25-ᓂᑦ ᑲᑐᔾᔨᖃᑎᒌᑦ ᐅᐃᕖᑦ ᓄᓇᑦᑎᓐᓂ. ᑖᒃᑯᐊ ᐱᒋᐊᓕᓚᐅᖅᓯᒪᒻᒪᑦ 1981-ᒥ, 
ᑖᒃᑯᐊ ᐅᐃᕖᑦ ᑲᑐᔾᔨᖃᑎᒌᒃᑯᖏᑦ ᑕᒪᑐᒪᓃᓛᑦ, ᐃᔾᔪᐊᕈᒥᓇᑦᑎᐊᖅᑐᓂᒃ,ᐊᒃᓱᕈᐃᓐᓇᕐᒪᕆᑦᑐᑎᓪᓗ 
ᐱᓪᓚᕆᒃᓯᒪᒻᒪᑕ ᑕᒫᓂ ᓄᓇᕗᒻᒥᐅᓄᑦ. ᑖᒃᑯᐊ ᐊᒃᓱᕉᑎᒋᕙᑦᑕᖏᓐ ᐱᓇᓱᐊᕐᓂᕐᒥᑎᒍᑦ ᑖᒃᑯᓇᓂ 
ᐃᓕᖅᑯᓯᑎᑎᑦᑕᐅᖅ ᐊᑐᖅᑕᐅᑎᐊᕐᕈᓐᓇᖁᓪᓗᒍ, ᐅᖃᐅᓯᑎᒡᓗ. ᐃᓛᒃ ᐃᑉᐱᒋᔭᐅᓂᖃᖅᓯᒪᒻᒪᕆᒻᒪᓐ ᐊᒻᒪᓗ 
ᐱᕙᓪᓕᐊᓯᒪᒻᒪᕆᑦᑐᓂ ᑕᕝᕙᓂ ᓄᓇᒥ. ᐊᕐᕌᒍᓄᑦ 25-ᖑᓕᖅᑐᓄᑦ ᑖᒃᑯᐊ ᑲᑐᔾᔨᖃᑎᒌᒃᑯᑦ ᐅᐃᕖᒃᑯᑦ ᓄᓇᕗᒻᒥ 
ᓯᕗᓕᐅᕆᓯᒪᒻᒪᕆᒻᒪᑕ ᑕᒫᓂ ᐋᖅᑭᒃᓱᐃᓇᓱᓪᓚᕆᑦᖢᑎᓪᓗ ᐊᒻᒪᓗ ᓴᓐᖏᔫᑎᓐᓇᓱᐊᖅᑐᓂᔾᔪᒃ ᐅᐃᕖᑦ 
ᑲᑐᔾᔨᖃᑎᒌᒃᑯᖏᑦ Francophone ᑕᒫᓂᓛᒃ ᐊᕕᑦᑐᖅᓯᒪᔪᓂ ᓄᓇᕗᒻᒥ. 
 
ᐅᖃᖅᑎᑦᑎᔩ ᐊᒻᒪᓗ ᐃᓚᒋᔭᐅᔪᑦ ᑕᕝᕙᓂ ᓂᕈᐊᖅᑕᐅᖃᑕᐅᓯᒪᔪᑦ, ᑖᒃᑯᐊ ᖁᕕᐊᓱᖃᑎᒋᔪᒪᕙᑦᓯ ᑖᒃᑯᐊ 
ᓇᓪᓕᐅᓂᖅᓯᐅᑎᓪᓗᒋᑦ ᐊᒻᒪᓗ ᓯᕗᓂᕆᓂᐊᖅᑕᑎᓐᓂ ᓴᓐᖏᑦᑎᐸᓪᓕᐊᑐᐃᓐᓇᕈᓐᓇᖁᓪᓗᒋᑦ ᑖᒃᑯᐊ 
ᑲᑐᔾᔨᖃᑎᒌᑦ ᐅᐃᕖᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 125 - 2(3): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑎᐊᖅᑯᖓ ᑐᓴᖅᑎᑦᑎᒋᐊᒃᓴᖅ ᓴᖅᑮᓂᐊᕐᕋᒪ 
ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᒃᑯᑦ ᐊᕐᕌᒍᑕᒫᖅᓯᐅᑎᖏᓐᓂᒃ, ᐃᓱᓕᒃᑐᒍ ᒫᑦᓯ 31, 2006. ᑖᓐᓇ 
ᐱᖓᔪᒋᓕᕐᖓᔪ ᖃᐅᔨᓴᖅᑕᐅᓯᒪᔪᓄᑦ ᑮᓇᐅᔭᓄᑦ ᓴᖅᑮᓪᓗᑎᒃ ᐱᒋᐊᓚᐅᖅᓯᒪᒻᒪᓐ ᐃᐳᕈ 1, 2001. 
 
ᐅᖃᖅᑏ, ᐅᖃᕈᒪᕗᖓ ᑖᒃᑯᐊ ᖁᓪᓕᒃᑯᑦ ᐆᒻᒪᑦᑯᑎᓕᕆᔨᒃᑯᑦ ᐊᐅᓚᓂᖃᑦᓯᒪᑦᑎᐊᕐᒪᖓᑕ ᑮᓇᐅᔭᑎᒍᑦ ᐊᒻᒪᓗ 
ᑕᒪᓐᓇ ᐱᕚᓪᓕᕈᑎᒻᒪᕆᐅᓪᓗᓂ. 
 
ᑕᒪᒃᑯᐊᓗ ᖃᐅᔨᔭᐅᓯᒪᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ ᐊᐅᓚᓂᖏᓐᓄᑦ ᑮᓇᐅᔭᓕᐅᖅᑐᑎ ᒪᓕᑦᑐᒋᑦ 
ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᐊᓐᓚᕕᒻᒥᓗ ᐊᒻᒪᓗ ᑕᐃᒃᑯᐊ ᐊᑭᓕᖅᑕᐅᔭᕆᐊᖃᖃᑦᑕᖅᑐᑦ ᑕᐃᒪᓐᖓᑦ 
ᐅᐱᕐᖓᒃᓵᒥᑦ 2005. 
 
ᐅᖃᖅᑏ, ᑕᐃᒪᓕ ᐊᑲᐅᔪᒥ ᐅᑎᖅᑎᑦᑎᓂᐊᖏᒃᑲᓗᐊᖅᑎᓪᓗᑕ ᑖᒃᑯᐊ ᐊᐅᓚᐅᑎᖃᕐᕕᐅᔪᑦ ᐊᐅᓚᓂᖏᑦ 
ᐃᓄᓐᓂᓪᓗ ᐃᖅᑲᓇᐃᔭᖅᑎᑦᑎᓂᖏᑦ. 
 
ᐊᒻᒪᓗ ᓇᓗᓇᐃᖅᓯᓯᒪᓪᓗᑎ ᑲᐃᕙᑦᑐᒧ ᐊᒻᒪᓗ ᐱᕙᓪᓕᐊᓂᖃᖅᑐᑎ ᑭᖑᕐᕕᖅᑕᐅᓂᖏᓐᓄᑦ ᒪᓕᑦᑐᑎ ᑕᕝᕙᓂ 
ᐅᖃᐅᑕᐅᓯᒪᔪᓂ ᐱᓇᓱᐊᖅᑕᕗ.  
 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᓴᒪᐅᓕᖓᔪᓂᑦ ᐱᕙᓪᓕᐊᓇᓱᐊᕐᖓᑕ ᐆᒻᒪᖅᑯᑎᓕᕆᓂᕐᒧᑦ ᓄᓇᕗᒻᒥᑦ 
ᐱᐅᓯᕚᓪᓕᑎᑦᑎᓂᕐᒧᑦ ᐃᓛᒃ ᐊᑲᐅᓯᕚᓪᓕᑎᑦᑎᓂᕐᒧᑦ ᐊᒻᒪᓗ ᒪᐅᖓᑐᐃᓈᖅᑐᓂᑦ ᐊᑐᕐᓂᕐᒧᑦ ᐅᖅᑰᔾᔪᑕᐅᔪᒥᑦ 
ᖃᐅᔨᒪᑎᑦᑎᑲᓐᓂᕋᓱᑦᑐᑕᓗ ᑖᒃᑯᐊᓗ ᓇᓗᓇᐃᖅᑕᐅᓯᒪᑦᑎᐊᖅᑐᑦ ᐅᓂᒃᑳᖑᔪᒥᑦ.  
 
ᐊᕐᕌᓂᐅᓚᐅᖅᑐᕐᓕ ᑯᐊᐳᕇᓴᒃᑯᑦ ᕿᒥᕐᕈᖃᑦᑕᖅᓯᒪᔪᑦ ᖃᓄᖅ ᐆᒻᒪᖅᑯᑎᓕᐅᓂᕐᒧᑦ ᐃᖃᓗᓐᓂ, ᑕᒪᒃᑯᐊᓗ 
ᐱᕙᓪᓕᐊᑎᓪᓗᒋᑦ ᑮᓇᐅᔭᑎᒍᑦ ᓂᕆᐅᑉᐳᒍᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᒥᒻᒥᓂᒃ ᐱᔪᓐᓇᖅᓯᕙᓪᓕᐊᓂᐊᕐᒪᑕ 
ᐆᒻᒪᖅᑯᑎᑖᓂᕐᒧᑦ. 
 
ᑭᖑᓪᓕᕐᐹᒥ ᐅᖃᖅᑏ, ᐅᑉᐱᕈᓱᑦᑎᐊᖅᑐᒍᑦ ᑕᒪᒃᑯᐊ ᐊᒥᔾᔨᕈᑕᐅᔪᑦ ᓴᖅᑭᔮᖅᑎᑦᑎᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐊᖏᖅᓯᒪᓂᖏᓐᓂᑕ ᑮᓇᐅᔭᑎᒍᑦ ᐋᖅᑭᒃᓯᒪᓂᖓᓄ ᐊᒻᒪᓗ ᑕᒪᒃᑯᐊ ᐆᒻᒪᑦᑯᑎᐅᔪᑦ ᑲᒪᒋᔭᐅᕙᑦᑐᓂᑦ 
ᑭᓐᖒᒪᔭᐅᔪᑦ ᐅᓪᓗᒥ ᓯᕗᓂᑦᑎᓐᓂᓗ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 



ᐅᓪᓗᑐᐃᓐᓇᖅ, ᓄᕕᐱᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2358

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᐃᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᕗᑦ 3. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᒪᑉᓴᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 312 - 2(3): ᐃᓕᓐᓂᐊᕐᕕᐊᓗᒻᒥ ᐊᓂᒍᐃᓯᒪᔪᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐅᔭᖅ ᐊᒡᒋᓯᒥᑦ ᐃᓛᒃ ᑕᐃᒪ ᓂᑯᕕᒃᔪᑎᒋᔭᕋ ᒫᓐᓇ ᓂᑯᕕᒡᔪᑎᒋᔭᕋ ᐊᐅᔭᖅ 
ᐋᒡᒋᓯᐅᑎᓪᓗᒍ ᒪᕐᕉᓐᓂ ᐊᓂᒍᐃᔪᖃᓚᐅᕐᒪᑦ ᐃᓕᓐᓂᐊᖅᑑᓐᓂ ᖁᑦᑎᑦᑐᒧᑦ. ᑖᒃᑯᐊ ᖁᕕᐊᓱᖃᑎᒋᔪᒪᒻᒪᕆᑦᑐᒋᑦ 
ᐊᖏᔪᖅᑳᖏᓪᓗ. ᑖᒃᑯᐊ ᐊᓂᒍᐃᓚᐅᖅᑑᒃ ᒪᕐᕉᒃ, ᔫ ᐊᖑᑎᓐᖑᐊᖅ JR., ᐊᒻᒪᓗ ᑖᓐᓇᓕ 
ᑲᖏᕐᖠᓂᕐᒥᐅᑕᐅᒐᓗᐊᖅ ᓇᐅᔮᓂᑦ ᐃᓕᓐᓂᐊᕌᓂᒋᐊᖅᑐᓚᐅᖅᓯᒪᔪᖅ ᐊᐃᒥ ᖃᓗᔾᔭᖅ. ᑖᒃᑯᐊ 
ᓴᕆᒪᕆᒻᒪᕆᑉᐸᒃᑲ ᐃᓕᓐᓂᐊᕐᓂᖏᓐᓂ ᑲᔪᑎᑦᑎᐊᕈᓐᓇᓚᐅᖅᓯᒪᒻᒪᑕ ᐊᒻᒪᓗ ᖁᑦᑎᓐᓂᕐᓴᑲᓐᓂᒻᒪᕆᒻᒧᑦ 
ᐱᔪᓐᓇᖅᓯᓂᐊᓕᕐᒪᑕ. ᐊᒻᒪᑦᑕᐅᖅ ᐅᖃᖅᑎᑦᑎᔩ, ᒥᓂᔅᑕ ᑕᐃᑲᓃᓐᓂᖅ ᐊᔪᓚᐅᖅᓯᒪᒻᒪᑦ ᓂᕆᐅᒃᑲᒪ 
ᐊᒥᓲᓂᖅᓴᐅᓂᐊᓪᓚᕆᑦᑐᑦ ᑕᕝᕙᓂ ᐊᕐᕌᒍᒥ ᐊᓂᒍᐃᓂᐊᖅᑐᑦ, ᒥᓂᔅᑕ ᑕᐃᑯᖓᐅᒍᓐᓇᓂᐊᖅᑐᖅ 
ᐊᓂᒍᐃᒋᐊᖅᑐᖃᓕᕐᒥᑉᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓚᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 313 - 2(3): ᓄᓇᕘᒥ ᐃᒡᓗᓕᕆᔨᖅᔪᐊᒃᑯᑦ ᐃᒡᓗᖁᑎᖏᑦ ᐊᑐᖅᑐᐊᕐᓂᕐᒧᑦ 

ᐊᑭᓕᖅᓱᖅᑕᐅᖃᑦᑕᖅᑐᑦ ᐃᒡᓗᒨᖅᑕᐅᕙᑦᑐᑦ ᐋᖅᑭᒃᑕᐅᓯᒪᓂᖏᑦ (ᐋᕆᐊᒃ) 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᓄᓇᕗᒻᒥ ᐃᓪᓗᓕᕆᓂᕐᒧᑦ 
ᐊᑭᓕᖅᓱᖅᑕᐅᖃᑦᑕᖅᑐᑦ ᐃᓐᓗᒨᖅᑕᐅᕙᑦᑐᑦ. ᓱᖅᑯᐃᓱᒃᑲᒃᓯ ᐃᓪᓗᒨᖅᑕᐅᕙᑦᑐᑦ ᐋᖅᑭᒃᓯᒪᓂᖓ 
ᕿᒥᕈᔭᐅᓚᐅᖅᓯᒪᒻᒪᑦ ᐊᒻᒪᓗ ᐊᑐᓕᖅᑎᑕᐅᓪᓗᓂ ᓄᑖᖑᔪᒥ ᓯᕗᓪᓕᕐᐹᒥ ᒪᓕᒐᓕᐅᖅᑎᓂᑦ. 
 
ᐅᖃᖅᑏ, ᑖᒃᑯᐊ ᓄᓇᖁᑎᒋᔭᒃᑲ ᐃᓱᒫᓗᒍᑎᖃᕐᖓᑕ ᒫᓐᓇᐅᔪᖅ ᐃᒪᐃᓕᖓᑎᓪᓗᒍ ᐃᓪᓗᒨᖅᑕᐅᖃᑦᑕᖅᑐᑦ 
ᐃᖅᑲᓇᐃᔭᕈᒪᖏᔾᔪᑕᐅᓗᐊᖃᑦᑕᕐᖓᑦ ᐊᒻᒪᓗ ᐊᒃᓱᕈᓐᓇᐸᒃᑭᓪᓗᓂ ᓄᓇᕗᒻᒥᐅᓄᑦ ᐃᓱᓕᑦᑕᖅᑐᓂᑦ 
ᐃᖅᑲᓇᐃᔮᖃᕐᐸᑦᑐᓂᑦ ᐃᓪᓗᒨᕐᐸᑦᑕᖏᑦ ᐊᔾᔨᒌᖃᑦᑕᖏᒻᒪᑕ.  
 
ᐅᖃᖅᑏ, ᖁᑦᑎᑦᑐᒥᐅᑕᐅᔪᖅ ᐅᖃᐅᓯᖃᒐᔪᒻᒪᑦ ᒥᒃᓴᐅᓯᖅᑕᐅᓂᖏᓐᓄᑦ ᐃᓪᓗᒨᖅᑕᐅᕙᑦᑐᑦ, ᑖᒃᑯᐊᓗ 
ᐃᖅᑲᓇᐃᔭᖅᑎᓄᑦ ᐃᑲᔪᕈᑕᐅᔪᑦ ᐱᖃᓯᐅᔾᔭᐅᖃᑦᑕᕐᓗᑎ ᐃᓪᓗᒨᖃᑦᑕᓂᐊᖅᑕᒥᓐᓄᑦ ᑕᐃᒪᓕ ᐃᓚᒍᒪᕙᒃᑲ 
ᐃᓱᒫᓘᑎᒋᔭᒃᑲ ᑖᒃᓱᒧᖓ ᐊᒻᒪᓗ ᑕᒪᓐᓇᐃᓛᒃ ᓈᒻᒪᓗᐊᖅᑑᔮᖏᒻᒪᑦ ᐃᖅᑲᓇᐃᔭᖃᑦᑕᖅᑐᓄᑦ ᐱᖃᓯᐅᔾᔭᐅᓪᓗᑎ 
ᕿᑲᕈᑎᒃᓴᖏᓐᓄᑦ ᒥᒃᓴᐅᓴᑦᑎᓪᓗᒋᑦ ᐃᓪᓗᒨᕋᒃᓴᖏᓐᓄᑦ. 
 
ᐅᖃᖅᑏ, ᓄᑖᖑᔪᑦ ᐃᓪᓗᒨᖅᓯᔾᔪᑕᐅᖃᑦᑕᖅᑐᑦ ᓴᖅᑭᑕᐅᓚᐅᖅᑐᑦ 2003-ᒥᑦ ᐊᕐᕋᒍᑦ ᐱᖓᓱᑦ ᐊᓂᒍᓕᖅᑐᑦ. 
ᑕᐃᒪᓕᖃᐃ ᒫᓐᓇ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᑲᓐᓂᕆᐊᖃᓕᕆᕗᑦ ᐃᓪᓗᒨᖅᑕᐅᑎᑦᑎᔾᔪᑎᒋᕙᑦᑕᖏᓐᓂᒃ 
ᑕᐃᒫᒃ ᐱᓕᕆᑦᑎᐊᕋᓗᐊᕐᒪᖔᑕ ᐊᒻᒪᓗ ᕿᒥᕐᕈᔭᐅᔪᑦ ᓴᖅᑭᑕᐅᓗᑎᒃ ᒪᓕᒐᓕᐅᕐᕕᒻᒥ.  
 
ᐅᖃᖅᑎ ᐅᓪᓗᒥᒃᑲᓐᓂᖅ ᓴᖅᑮᓂᐊᖅᑐᖓ ᐊᑎᓕᐅᖅᓯᒪᔪᒥ ᑐᒃᓯᕋᐅᒻᒥ ᑲᖏᖅᑐᒑᐱᒻᒥ ᓄᓇᕗᒥ ᐃᓪᓗᓕᕆᔨᒃᑯᑦ 
ᐃᓪᓗᒨᖅᑕᐅᖃᑦᑕᕐᓂᕆᔭᖏᑦ ᕿᒥᕐᕈᔭᐅᖁᓪᓗᒋᑦ 159 ᐅᖓᑖᓂᒻᒪᑕ ᐊᑎᓕᐅᖅᓯᒪᔪᑦ ᑕᕝᕙᓂ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᔅᓴᖏᑦ. ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 314 - 2(3): ᐱᒃᑯᒍᓱᓐᓂᖅ ᓄᓇᕗᒥ ᐅᕕᒃᑲᐃᑦ ᒪᓕᒐᓕᐅᖅᑎᐅᖑᐊᖅᑐᓄᑦ 

ᐃᓚᐅᖃᑕᐅᓚᐅᖅᑐᒧᑦ ᒥᒃ ᐊᐸᖃᒻᒧᑦ (ᑲᑦᑐᒃ) 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᐊᔅᓱᐊᓗᒃ ᐅᐱᒍᓱᓚᐅᕋᒪ ᒦᑲ ᐊᐸᖅᑲᖅ ᑖᓐᓇ 
ᐅᕕᒃᑲᐅᔪᖅ ᐃᓚᐅᖃᑕᐅᓚᐅᕐᒪᑦ ᓄᓇᕗᒻᒥ ᒪᓕᒐᓕᐅᖅᑎᐅᖑᐊᖃᑕᐅᓪᓗᓂ ᑕᕝᕙᓂ ᒪᓕᒐᓕᐅᕐᕕᒻᒥ. 
 
ᐅᖃᖅᑎ, ᐊᔅᓱᐊᓗᓪᓗ ᐅᐱᒍᓱᓚᐅᕋᒪ ᐅᖃᐅᓯᕆᓚᐅᖅᑕᖓᓂ ᒪᓕᒐᓕᐅᖅᑎᒧᑦ ᐱᒻᒪᕆᐅᓂᖓᓂᒃ ᐃᓕᖅᑯᓯᑦᑕ 
ᐊᒻᒪᓗ ᐅᖃᐅᓯᑦᑎᓐᓂᒃ ᐳᐃᒍᐃᓕᕐᓂᖏᓐᓂᒃ ᐳᐃᒍᓕᕐᖓᑕᓗ ᑭᒃᑰᒻᒪᖔᕐᒥ ᓇᒥᖔᖅᓯᒪᒻᒪᖔᕐᒥᓗ ᑕᐃᒪᓕ 
ᑖᒃᑯᐊ ᐃᓕᓐᓂᐊᖃᑦᑕᕆᐊᖃᓪᓚᕆᑉᐳᑦ ᐅᕕᒃᑲᕆᔭᕗᑦ. ᑕᒪᓐᓇ ᐅᑎᖅᑎᓐᓂᐊᕈᑦᑎᒍᑦ ᐃᓕᖅᑯᓯᕆᔭᕗᑦ 
ᖃᐅᔨᒪᓂᕆᔭᕗᓪᓗ ᑕᑯᔭᐅᑎᓪᓗᒍ ᕿᑐᕐᖓᑦᑎᓐᓄᑦ ᐃᕐᖑᑕᑦᑎᓐᓄᓪᓗ. 
 
ᐅᖃᖅᑎ, ᑕᐃᒪᓕ ᐅᖃᐅᔾᔫᓯᐊᕆᓚᐅᖅᑕᕋ ᑕᐃᔅᓱᖓᑦ, ᑕᐃᒪᓕ ᐃᓄᑦᑎᑐᑦ ᐅᖃᒃᑲᓐᓂᖃᑦᑕᖁᕙᒃᑲ 
ᓄᓇᕗᒻᒥᐅᑕᐅᔪᑦ ᕿᑐᕐᖓᖏᓐᓄᑦ ᐊᐅᓪᓚᖃᑎᒋᖃᑦᑕᕐᓗᒋᑦ ᐅᐱᕐᖏᔭᖅᑐᕐᓗᑎᓪᓘᓐᓃᑦ ᐃᖃᓪᓕᐊᕐᓗᑎᒃ 
ᓄᓂᕙᒋᐊᕐᓗᑎᒃ ᐊᒻᒪᓗ ᐅᖃᖅᑎ, ᐅᓂᒃᑳᕐᕕᒋᖃᑦᑕᕐᓗᒋᑦ ᐃᓕᖅᑯᓯᕆᕙᓚᐅᖅᑕᑎᓐᓂᒃ. 
 
ᑕᐃᒫᒃ ᐃᓅᒋᐊᔅᓴᖅ ᐅᐱᒍᓱᒻᒪᖅ ᐅᕙᖓᑦᑕᐅᖅ ᐅᐱᒍᓱᑦᑎᐊᕐᒥᔪᖓ ᐃᓅᒋᐊᔅᓴᒪ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 315 - 2(3): ᖁᑎᒃᑐᒥᐅᑦ ᐊᓐᓂᑭᑦᑕᕐᕕᖃᕆᐊᖃᕐᓂᖏᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᑖᒃᑯᐊ ᓄᓇᓕᒃ ᒪᕐᕉᒃ ᑭᒡᒐᖅᑐᖅᑖᒃᑲᒃ 
ᓯᐊᕐᕈᔮᕐᕕᖃᖏᒻᒪᑎᒃ, ᑖᓐᓇ ᐅᖃᐅᓯᕆᒋᐊᓪᓚᒃᑲᓐᓂᕈᒪᓪᓗᒍ ᑖᒃᑯᓇᓂ ᐸᕐᓇᒃᓯᒪᔪᓂ ᑮᓇᐅᔭᓂ 
ᐱᑕᖃᖂᔨᖏᖢᓂᓗ ᑕᕝᕙᓂ. 
 
ᐅᖃᖅᑎ, ᑖᒃᑯᐊ ᒪᒃᑯᒃᑐᐃᑦ ᐱᙳᐊᕆᐊᖅᑐᖃᑕᐅᖃᑦᑕᕐᒪᑕ ᒪᐅᖓ ᓱᕐᓗ Arctic Winter Games-ᒧᑦ Trials-
ᖃᕐᓂᐊᕌᖓᑕ ᑭᓯᐊᓂ ᐃᓚᐃᓐᓇᑯᓗᐊᓂᒃ ᐱᙳᐊᕈᓐᓇᖃᑦᑕᕐᒪᑕ ᑖᒃᑯᐊ ᑭᒡᒐᖅᑐᐃᕕᒋᔭᓐᓂ ᖃᐅᓱᐃᑦᑐᒥᓪᓗ 
ᐊᐅᓱᐃᑦᑐᒥᓗ. ᓱᕐᓗ ᐃᒡᓗᒥᓯᐅᑎᑐᐃᓐᓇᕐᓂᒃ ᐱᙳᐊᕐᕕᒋᔭᐅᔪᕐᓗ ᒥᑭᑦᑐᑯᓘᑎᓪᓗᒋᑦ ᑖᒃᑯᓂᖓ 
ᐃᓚᐅᒐᓛᒍᓐᓇᕐᒪᑕ ᖁᕕᐊᓇᕋᓗᐊᖅᐳᖅ ᐊᒻᒪᓗ ᓴᕕᕋᔭᒃᑖᖅᑎᑕᐅᖃᑦᑕᕐᒪᑕ ᑕᒪᒃᑯᓂᖓ ᒎᓗᓂᒃ ᓯᐅᓪᕗᓂᒃ 
ᐊᒻᒪᓗ Bronze-ᓂᒃ ᑕᐃᒪᐃᒃᑲᓗᐊᖅᑎᓪᓗᒍ ᑭᓯᐊᓂ ᐱᕕᖃᒃᑲᓐᓂᕈᓐᓇᕋᓗᐊᕐᒪᑕ ᑖᒃᑯᐊ ᒪᒃᑯᒃᑐᐃᑦ, 
ᒪᒃᑯᒃᑐᖁᑎᒋᔭᕗᑦ ᑕᑉᐹᓂ ᖁᑦᑎᒃᑐᒥ, ᑕᒪᒃᑯᐊ ᓯᐊᕐᕈᔮᕐᕕᖃᖏᑎᓪᓗᒋᑦ ᓄᓇᓖᒃ ᑖᒃᑯᐊᒃ 
ᑐᒃᓯᕋᖅᓯᒪᖃᑦᑕᕋᓗᐊᖅᑎᓪᓗᒋᓪᓗ ᑕᐃᒪᓐᓇ ᐱᑎᑕᐅᕙᓪᓕᐊᖏᑎᓪᓗᒋᑦ ᑕᒪᓐᓇ ᑭᐱᙳᐃᔭᐅᑎᒋᓇᔭᖅᑕᖓ 
ᑖᒃᑯᐊ ᒪᒃᑯᒃᑐᐃᑦ ᑕᑉᐹᓂ ᖁᑦᑎᒃᑐᒥ ᐃᓚᖓᖅᐹᓪᓕᖅᓯᒪᖕᒪᑦ. ᓱᕐᓗ ᐅᓇ ᐅᖃᐅᓯᕆᒃᑲᓐᓂᕐᓗᒍ ᑕᑉᐹᓂ 
ᑖᖏᓐᓇᓕᖃᑦᑕᕐᒪᑦ ᑕᒫᓂ ᐅᑭᐅᒃᑯᑦ ᑕᐃᒪ ᑖᖅᓯᕙᓪᓕᐊᓕᕐᒥᖕᒪᑦ ᑕᐃᒪᓐᓇ ᑖᖏᓐᓇᓕᕐᓂᐊᕐᒥᖕᒪᑦ ᑖᒃᑯᐊ 
ᒪᒃᑯᒃᑐᐃᑦ ᐅᐸᒡᕕᒃᓴᑐᐊᑦᑎᐊᖓ ᐱᙳᐊᕐᕕᒐᓛᕋᕐᔪᐃᑦ ᑕᐃᒃᑯᐊ ᒥᑭᑦᑐᑯᓗᐃᑦ ᐃᒻᒪᖃ ᐊᕝᕙᓪᓗᐊᖏᓪᓘᓐᓃᑦ 
ᑕᒪᒃᑯᐊ ᓄᓇᓕᐅᔪᑦ ᐊᖏᓂᖏᑦ. 

ᑖᒃᑯᐊ ᓱᕐᓗ, ᑕᒪᓐᓇ ᐊᓄᕆᑐᖃᑦᑕᕐᖢᓂᓗ ᑕᑉᐸᖕᓇ, ᓯᓚᒥ ᑕᐃᒪ ᐊᓃᕋᔭᖕᓂᐊᕐᒥᔪᑦ ᑕᐃᒃᑯᐊ ᐅᑭᐅᖅ. 
ᕼᐊᑭᙳᐊᕋᓱᒃᑐᓪᓗ ᐊᐳᑕᐃᔭᖅᑕᐅᓯᒪᔭᕌᖓᑦ ᑭᓯᐊᓂ ᑖᓐᓇ ᐊᓃᕋᔭᒡᕕᒋᔭᖓᑦ. ᑕᑉᐸᖕᓇᓗ ᓂᕐᔪᑎᖃᐅᕐᒪᑦ 
ᑕᒪᒃᑯᓂᖓ ᓇᓄᕈᔪᖕᓂᑦ ᓇᓄᕐᓂᒃ ᑭᓱᑐᐃᓐᓇᕐᓂᒃ ᐃᖅᓯᓇᖅᑐᓂᒃ, ᐱᔾᔪᑕᐅᔪᓐᓇᕋᔭᖅᑐᓂᒃ ᑖᒃᑯᓄᖓ 
ᓄᑕᖅᑲᓄᑦ ᐊᓃᕋᔭᒃᑐᓄᑦ, ᑕᐃᒪᓐᓇᐃᓐᓂᖓᓄᑦ ᑖᓐᓇ ᑖᒃᑯᐊ ᓄᓇᓖᒃ ᑭᒡᒐᖅᑐᖅᑕᒃᑲ 
ᓯᐊᕐᕈᔮᕐᕕᒃᑖᕆᐊᖃᓪᓚᕆᖕᒪᑎᒃ ᒪᑐᓯᒪᔪᒥᒃ, ᐃᒪᓐᓇ ᐋᖅᑭᑦᑎᐊᖅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ :ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐊᒻᒪᓗ ᖃᐅᔨᒪᓂᐊᕋᕕᑦ ᑖᓐᓇ ᒪᓕᒐᓕᐅᖅᑎᐅᓐᖑᐊᕆᐊᖅᑐᖅᓯᒪᔪᑯᓗᒃ 
ᓇᓗᓇᐃᖅᑎᑦᑎᐊᓚᐅᖏᒻᒪᒍ ᐅᐱᒋᒃᑲᓐᓂᕈᑎᒋᒃᑲᓐᓂᓚᐅᕐᒥᔭᖓ ᑕᒪᓃᑎᓪᓗᒍ ᑭᒡᒐᖅᑐᖅᑐᐃᖃᑎᕕᑦ. ᖁᔭᓐᓇᒦᒃ. 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᕐᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 316 - 2(3): ᐃᑲᔪᖅᑕᐅᖁᓪᓗᒍ ᐃᓐᓇᑐᖃᒃᑯᕕᒃ ᖁᕐᓗᖅᑑᒥ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᑦ ᐅᓪᓛᖅ.  
 
(ᑐᓵᔨᑎᒍᑦ) ᐅᖃᖅᑎᑦᑎᔩ, ᓂᑯᕕᑦᑐᖓ ᐃᑲᔪᖅᑐᐃᔪᒪᓪᓗᖓ ᑕᐃᒃᑯᓂᖓ ᓴᓇᔭᐅᓂᖏᓐᓂᑦ ᐃᓐᓇᑐᖃᐃᑦ 
ᐸᖅᑭᔭᐅᕕᖏᓐᓂᑦ ᖁᕐᓗᖅᑑᒥ.  
 
ᐅᖃᖅᑏ, ᐊᔭᐅᖅᑐᐃᖃᑦᑕᖅᓯᒪᒐᒪ ᒐᕙᒪᒃᑯᓐᓂᑦ ᑖᔅᓱᒥᖓ ᐊᑯᓂᑲᓪᓚᒃ ᐊᐱᖅᓲᑎᒋᖃᑦᑕᖅᓯᒪᓪᓗᒍᓗ 
ᑐᓂᓯᓯᒪᖃᑦᑕᖅᖢᖓᓗ ᑎᑎᖅᑲᓂᒃ ᑐᒃᓯᕋᐅᑎᓕᐊᕆᔭᐅᓯᒪᔪᓂᑦ ᖁᕐᓗᖅᑑᕐᒥ ᐃᓐᓇᑐᐃᑦ ᑲᑎᒪᔨᕋᓛᖏᓐᓂᑦ. 
ᐅᖃᖃᑎᖃᖃᑦᑕᖅᓯᒪᓪᓗᖓᓗ ᒪᓕᒐᓕᐅᕐᕕᐅᑉ ᐃᓗᐊᓂ ᐅᓄᖅᑐᐃᖅᓱᖅᖢᖓ ᑖᔅᓱᒪ ᒥᒃᓵᓄᑦ. 
 
ᐅᖃᖅᑏ, ᑕᖅᑭᐅᕋᑖᖅᑐᓂ ᑐᓴᖅᑎᑕᐅᕋᑖᕋᒪ ᒪᕐᕈᒎᖅ ᖁᕐᓗᖅᑑᒥ ᐃᓐᓇᒃᑯᕕᖕᒥ ᐊᖏᕐᕋᕆᓐᖏᑕᖏᓐᓂᑦ 
ᐸᖅᑭᔭᐅᑎᓪᓗᒋᑦ, ᓄᓇᕗᑦ ᓯᓚᑖᓃᒃᑑᖕᓂᒃ ᐅᖓᓯᒃᓴᖅᖢᑎᒃᓗ ᐃᓚᒥᓂᒃ ᐱᖃᓐᓇᕆᔭᒥᓂᒃᓗ.  
 
ᐅᖃᖅᑏ, ᐱᕈᖅᓴᓚᐅᖅᓯᒪᒐᑦᑕ ᐅᐱᒍᓱᖁᔭᐅᓪᓗᑕ ᑐᓵᒻᒪᕆᖁᔭᐅᓪᓗᑕᓗ ᐃᓐᓇᑐᖃᑦᑎᓐᓂᑦ 
ᐃᓕᕝᕕᒋᖁᔭᐅᓪᓗᑎᒃᓗ. ᖃᓄᕐᓕ ᒪᒃᑭᑯᒃᑐᐃᑦ ᐊᐱᕆᔪᓐᓇᖅᐱᑎᒍᑦ ᐅᓪᓗᒥ? ᐊᑑᑎᖃᑦᑎᐊᖅᑐᓂᒃ ᐃᓐᓇᕐᓂᒃ 
ᐃᓕᓐᓂᐊᖅᑎᑕᐅᑦᑎᐊᓕᕋᓗᐊᕐᒪᖔᑕ ᐃᓐᓇᑐᖃᐃᑦ ᑕᒪᑯᐊ ᐊᐅᓪᓚᖅᑎᑕᐅᓯᒪᓪᓗᑎᒃ ᓄᓇᒋᔭᖏᑕ 
ᐅᖓᓯᒋᔮᓗᐊᓄᑦ. ᐃᓚᒥ̀ᓂᒃᓘᓐᓃᑦ ᑲᑎᖃᑎᖃᖅᑎᑕᐅᓚᐅᖅᓯᒪᓇᑎᒃ.  
 
ᐅᖃᖅᑏ, ᐅᓄᖅᑑᔪᑎᒍᑦ ᖃᐅᔨᒪᒐᑦᑕ ᐱᒻᒪᕆᐊᓘᖕᒪᑦ ᐃᓄᐃᑦ ᓂᕿᖓ ᐃᓐᓇᑐᖃᑦᑎᓐᓄᑦ ᑎᒥᖏᓐᓄᑦ 
ᖃᓄᐃᖏᑦᑎᐊᖁᓪᓗᒍ ᑎᒥᖓᓐᓄᑦ ᐃᓱᒪᖓᓐᓄᓪᓗ. ᐃᓐᓇᑐᖃᐃᑦ ᑕᒪᒃᑯᓂᖓ ᑳᓕᖃᑦᑕᕐᒪᑕ 
ᐱᔭᕆᐊᖃᖅᖢᑎᒃᓗ. ᒪᒥᐊᓇᖅᑑᒐᓗᐊᖅ ᑕᐃᒪᐃᑦᑐᑦ ᓂᖀᑦ ᐊᑐᐃᓐᓇᐅᖏᒻᒪᑕ Fort Smith-ᒥ ᐅᐃᓂᐸᐃᒡᒥ 
ᔭᓗᓇᐃᕝᒥᓘᓐᓃᑦ. ᖁᕐᓗᖅᑑᕐᒥ ᑭᓯᐊᓂ ᐃᓄᐃᑦ ᓂᕿᖏᓐᓂᑦ ᑕᐃᑲᓂ ᐱᑕᖃᖅᐸᒃᑐᖅ ᐅᓄᖅᑐᐊᓗᖕᓂᒃ 
ᐆᒪᔪᖅᑕᐅᖅᓯᑐᐃᓐᓇᖅᑐᓂᒃ. ᐃᓐᓇᑐᖃᐃᑦ ᓂᕿᖕᒥᖕᓂᒃ ᖃᓂᒃᓴᕆᐊᖃᕐᒪᑕ.  
 
ᐊᕗᓱᓕᖃᑦᑕᕐᓂᖏᓐᓄᑦ, ᐅᖃᖅᑏ, ᒪᓕᒃᖢᒋᑦ ᑕᒪᑯᐊ ᓇᐃᓴᖅᑕᐅᕋᑖᕐᓂᑯᐃᑦ ᑭᒡᓕᓯᓂᐊᖅᑎᒃᑯᓐᓄᑦ. ᐃᒻᒪᖄ 
100ᖏᓐᓃᑦᑐᑦ ᐃᓐᓇᐃᑦ 65 ᐅᖓᑖᓂᑦ ᐅᑭᐅᓖᑦ ᖁᕐᓗᖅᑑᕐᒥᐅᑕᐅᔪᑦ. ᑖᒃᑯᐊ ᑭᒡᒐᖅᑐᐃᔪᑦ 7ᐳᓴᖏᓐᓂᑦ 
ᓄᓇᓕᓕᒫᑦᑎᐊᑦ ᐃᓄᒋᐊᖕᓂᖏᑕ. ᑖᒃᑯᐊ ᐅᓄᕐᓂᖅᓴᐅᔪᑦ ᐊᓯᖏᓐᓂᑦ ᓄᓇᓕᖕᓂᑦ.  
 
ᐅᖃᖅᑏ, ᐃᓘᓐᓇᖏᓐᓂᑦ ᐊᖏᖅᑕᐅᔪᒪᒐᓗᐊᖅᑐᖓ ᐱᔭᕇᕈᒪᓪᓗᒍ ᐅᖃᐅᓯᒃᓴᕋ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑎ ᐊᐱᕆᖕᒪᑦ ᑕᒪᔅᓱᒥᖓ ᐊᖏᖅᑕᐅᔪᒪᓪᓗᓂ 
ᐅᖃᐅᓯᒃᓴᒥᓂᒃ ᐱᔭᕇᕈᓐᓇᕈᒪᓪᓗᓂ. ᐊᒡᒑᖅᑐᖃᕐᒪᖔᑦ? ᐊᒡᒑᖅᑐᖃᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ 
ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔩᓪᓗ, ᖁᔭᓐᓇᒦᒃ.  
 
ᑖᒃᑯᐊ ᑭᒡᒐᖅᑐᐃᔪᑦ 7ᐳᓴᓐ ᐅᖓᑖᓃᑦᑐᓂᑦ ᓄᓇᓕᐅᔪᑦ ᑖᒃᑯᐊ ᐃᓄᒋᐊᖕᓂᖅᓴᐅᔪᑦ ᐊᓯᖏᓐᓂᑦ ᓄᓇᓕᖕᓂᑦ 
ᓄᓇᕗᒦᓐᖔᖅᑐᓂᑦ. ᐅᖃᖅᐳᖓᐃᓛᒃ ᐃᓄᒋᐊᖕᓂᖅᓴᒻᒪᕆᐊᓗᐃᑦ ᐃᓐᓇᑐᐃᑦ ᖁᕐᓗᖅᑑᕐᒥᑦᑐᑦ 
ᓄᓇᕗᒥᐅᑕᐅᔪᓂᑦ.  
 
ᑕᐃᒃᑯᐊ ᓯᕗᓪᓕᐅᔾᔭᐅᓯᒪᔪᑦ ᑭᓐᖒᒪᔭᐅᔪᓄᑦ ᑐᓐᖓᕕᖃᓪᓚᑦᑖᕐᓂᖅᐸᑕ ᐅᖃᖅᑏ, ᓴᓐᖏᔪᐊᓘᒐᔭᕐᒥᔪᖅ ᑖᓐᓇ 
ᐊᐃᕙᐅᑎᒋᓇᓱᒃᓗᒍ ᐃᓐᓇᒃᑯᕕᒃᑖᖁᓪᓗᒋᑦ ᖁᕐᓗᖅᑑᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, 
ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 317 - 2(3): ᓄᓇᕘᒥ ᑐᓂᕐᕈᓯᐊᖅᑎᑦᑎᖃᑦᑕᕐᓂᖏᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐃᑉᐱᕐᒥ ᑐᓴᖅᑎᑦᑎᓚᐅᕋᒪ ᓯᕗᒧᐊᑦᑎᐊᕐᓂᖃᓚᐅᕐᒪᑦ 
ᓯᕗᓪᓕᖅᐹᑦᑎᐊᒥ Golf-ᕕᓚᐅᕐᒪᑕ ᑮᓇᐅᔭᓂᒃ ᐱᕈᖅᓴᐃᓇᓱᒃᖢᑎᒃ ᐃᖃᓗᖕᓂᑦ ᐱᕈᖅᓰᕕᒃᓴᒧᑦ.  
 
ᐅᓪᓗᒥ ᓂᑯᕕᑦᑐᒪᔪᖓ ᓄᓇᕘᒥᐅᓂᑦ ᖁᔭᓐᓇᒦᕈᒪᓪᓗᖓ ᐃᑲᔪᖅᓯᑦᑎᐊᓚᐅᕐᒪᑕ ᐊᑑᑎᖃᖅᑐᒥᒃ ᐃᑲᔪᕈᑎᐅᖕᒪᑦ. 
ᐅᖃᖅᑏ, ᐅᐱᒍᓱᑦᑎᐊᖅᑐᖓ ᑕᕝᕙᓂ ᓂᑯᕕᑦᑕᕆᐊᒃᓴᖅ ᒪᓕᒐᓕᐅᕐᕕᖕᒥ. ᐊᕐᕋᒍᑕᒫᑦ ᑲᓇᑕᓕᒫᒥ 
ᑭᒡᓕᓯᓂᐊᖅᑎᓄᑦ ᓴᖅᑭᑕᐅᔪᑦ ᑕᒪᒃᑯᐊ ᑮᓇᐅᔭᐃᑦ ᑐᓐᓂᖅᑯᑎᕕᓃᑦ. 
 
2005ᖑᑎᓪᓗᒍ ᑕᓪᓕᒪᒋᓕᖅᑕᖓᓂᑦ ᐊᕐᕌᒍᒥᓂᑦ ᓄᓇᕘᒥᐅᑦ ᓯᕗᓪᓕᖅᐸᐅᓚᐅᖅᑐᑦ ᐃᓛᒃ 
ᓯᕗᒃᑲᖅᑕᖅᑎᒋᔭᐅᓚᐅᖅᑐᑦ ᑲᓇᑕᓕᒫᒥ ᑕᐃᒪᓐᓇᐃᑦᑐᓂᒃ ᐃᑲᔪᖅᓱᐃᖃᑦᑕᖅᑎᓪᓗᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ, ᐱᒻᒪᕆᐅᕗᖅ ᑖᒃᑯᐊ ᓇᐃᓴᖅᑕᐅᓂᑯᐃᓐ ᐱᖃᐅᓯᐅᔾᔨᓯᒪᒻᒪᑕ ᑕᐃᒃᑯᐊ ᐃᑲᔪᕈᑎᐅᖃᑦᑕᖅᑐᓐ ᑮᓇᐅᔭᐃᑦ 
ᑖᒃᓰᔭᐃᔾᔪᑎᓄᑦ ᑐᓂᔭᐅᓯᒪᓲᓐ ᓄᓇᕗᒻᒥᐅᓐ ᑕᒪᒃᑯᐊ ᑖᒃᓰᔭᐃᔾᔪᑎᓄᑦ ᓇᓕᖅᑲᑦᑖᖏᑦᑎᐊᖅᑐᑎᒃ 
ᑐᓂᓯᐅᖅᑲᐃᖃᑦᑕᕐᒪᑕ ᓄᓇᕗᒻᒥᐅᑦ.  
 
ᐅᖃᖅᑏ, ᑖᒃᑯᐊ ᓄᓇᕗᒻᒥᐅᑦ ᐅᓄᕐᓂᖅᐹᓂᒃ ᑐᓂᓯᓲᓐ, ᑐᓂᕐᕈᓯᐊᖅᑎᑦᓯᓲᓐ ᐃᓄᑭᓐᓂᖅᐹᖑᒐᓗᐊᖅᖢᑎᒃ. 
ᐅᑉᐱᕈᓱᒃᑐᖓ ᑕᐃᒪᓐᓇ ᓇᓗᓇᐃᖅᓯᔪᓐ ᑮᓇᐅᔭᖅᑖᖅᑎᐊᖃᑦᑕᖏᒃᑲᓗᐊᖅᑎᓪᓗᒋ ᓄᓇᕗᒻᒥᐅᑦ ᑖᒃᑯᐊ 
ᐅᓄᕐᖏᑦᑐᑯᓘᒐᓗᐊᓐ ᑕᐃᒪᓐᓇ ᑮᓇᐅᔭᓕᐅᖅᑎᓪᓗᒋᑦ ᓄᓇᕗᒻᒥᐅᑦ ᐊᖏᔪᐊᓗᒻᒥᒃ ᑐᓐᓂᕐᕈᑎᖃᖃᑦᑕᕐᒪᑕ 
ᐊᔪᖅᓴᖅᑐᓄᑦ.  



ᐅᓪᓗᑐᐃᓐᓇᖅ, ᓄᕕᐱᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᕙᖓᑦᑕᐅᖅ ᒪᓕᒐᓕᐅᖅᑎᐅᖃᑎᒋᓚᐅᖅᓯᒪᔭᕋ ᖃᒪᓂᕐᔪᐊᖅ ᐅᖃᑉᐸᓚᐅᕐᒪᓐ, ᑖᓐᓇ ᐃᔨᕋᖅᑑᑎᐅᖏᒻᒪᓐ 
ᐃᖅᑲᓇᐃᔮᒃᓴᑦᑎᐊᓂᒃ ᐃᓕᓐᓂᐊᕐᑎᐊᖃᑦᑕᕈᑎᒃ ᐃᖅᑲᓇᐃᔮᒃᓴᑦᑖᑦᑎᐊᕈᓐᓇᕐᒪᑕ. ᓄᓇᕗᒻᒥ ᐃᓕᓐᓂᐊᖅᑏᑦ ᐃᓛᒃ 
ᐱᐊᓂᒃᓯᔪᑦ ᐅᓄᓐᖏᑦᑑᖃᑦᑕᕐᒪᑕ ᑎᑎᕋᕆᐅᓴᔭᕆᐊᓖᓪᓗᓂ ᐅᓄᕐᓂᖏᓐᓄᑦ ᑕᐃᒪᓐᓇ ᓇᓗᓇᕈᓐᓃᖅᑐᖅ 
ᕿᑐᓐᖓᕗᑦ ᓯᕗᒧᐊᑦᑎᑦᑎᖏᓇᑦᑎᒍ. ᐅᖃᖅᑏ, ᐃᓕᓐᓂᐊᕐᑎᑦᑕᕆᐊᖃᓕᕋᑦᑎᒍᑦ ᐃᓕᓐᓂᐊᖅᑎᕗᓐ 
ᐃᖅᑲᓇᐃᖅᓯᖃᑦᑕᖁᓪᓗᒋᑦ ᐃᓕᓐᓂᐊᖅᑕᒥᓐᓂᒃ ᖁᕝᕙᓯᓐᓂᖅᓴᒥᓪᓗ ᐃᓕᓐᓂᐊᖃᑦᑕᖁᓪᓗᒋᑦ. 
ᓂᓪᓕᕈᑎᖃᕆᐊᖃᓕᕋᑦᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ ᓇᑲᑎᖅᑕᐅᔪᑦ ᑕᐃᒃᑯᐊ ᐅᖃᓕᒫᕆᐅᔅᓴᓂᕐᒧᑦ 
ᑮᓇᐅᔭᖅᑖᕈᑎᐅᖃᑦᑕᓂᐊᖅᑐᑦ. 
 
ᐊᒻᒪ ᓄᓇᕗᒻᒥᐅᑦ ᑖᒃᑯᐊ ᐅᓄᕐᓂᖅᐹᖑᓪᓗᑎᒃ ᑐᓐᓂᕐᕈᓯᖃᖃᑦᑕᕐᒪᑕ ᑕᕝᕙᓂ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᓂᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 318 - 2(3): ᕿᑭᖅᑕᓂ ᐋᓐᓂᐊᕕᒃ ᕿᒥᕐᕈᓐᓇᒃᑕᐅᓂᖓ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᔅᓴᖅ ᒪᓕᒐᓕᐅᖅᑏᑦ ᕿᒥᕐᕈᓇᒍᓐᓇᖅᑎᑕᐅᓚᐅᕐᒪᑕ 
ᕿᑭᖅᑕᓂ ᐋᓐᓂᐊᕕᒃᓴᒥᒃ. 
 
ᒫᓐᓇᐅᓂᖓᓂ ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎᐅᖃᑕᐅᔪᖅ ᓕᐅᓇ ᐊᒡᓘᒃᑲᖅ ᕿᒥᕐᕈᓇᖅᑎᑦᑎᓚᐅᕐᒪᓐ 
ᐋᓐᓂᐊᕕᒃᓴᒥᒃ. ᐋᓐᓂᐊᕕᒃᓴᖅ ᑕᑉᐱᓐᓇ ᐱᐅᔪᐊᓗᒃ. ᑕᐃᒃᑯᐊ ᐃᓄᓕᓴᖅᑕᐅᔭᕆᐊᖃᑦᑐᑦ ᐃᓱᒪᒋᔭᐅᓪᓗᓂ ᑖᓐᓇ 
ᓴᓇᒪᓂᖓ ᐋᓐᓂᐊᕕᐅᑉ ᐋᖅᑭᓱᖅᑕᐅᓯᒪᓂᖓ ᑕᐃᒪᓐᓇ ᑎᑎᕋᐅᔭᖅᑕᐅᓯᒪᒻᒪᓐ.  
 
ᑭᖑᖅᕕᖅᑕᐅᓂᐊᖅᑐᖅ ᐊᕐᕌᒍᓄᑦ 40-ᓄᑦ ᐋᓐᓂᐊᕕᒥᓂᐅᓕᖅᑐᒧᓐ ᕿᑭᖅᑖᓗᒻᒧᑦ ᐋᓐᓂᐊᕕᒋᔭᐅᑦᑕᖅᑯᖅ ᐊᒻᒪ 
ᐃᖃᓗᓐᓄᒻᒥᐅᓄᑦ. ᐊᒻᒪ ᐅᖃᖅᑏ, ᐃᖃᓗᓐᓂ ᐃᓄᒋᐊᕐᓂᖃᓕᖅᑐᒍᑦ 7000 ᑕᐅᓴᓂᒃ.  
 
ᐅᖃᖅᑏ, ᐋᓐᓂᐊᕕᓕᐅᖅᑕᐅᔪᖅ ᑕᑉᐱᓐᓇ ᐊᑦᔨᒌᖏᑐᒃᑯᑦ ᓴᓇᔭᐅᓯᒪᓇᓱᓕᖅᑐᖅ 18-ᓄᑦ ᐊᕐᕌᒍᓄᑦ. 
ᑐᓴᕈᒥᓇᕐᓂᐊᖅᑐᖅ, ᐅᐱᓐᓇᕐᓗᓂᓗ ᓄᓇᕗᒻᒥᐅᑕᓄᑦ ᐊᒻᒪ ᓂᕈᐊᖅᑕᐅᓯᒪᔪᓄᑦ ᕿᑭᖅᑕᓂ ᐋᓐᓂᐊᕕᒃ 
ᒪᑐᐃᖅᐸᓐ ᐊᕐᕌᒍ ᓄᑖᖅ ᐱᒋᐊᕐᓕᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᖃᑎᒋᕙᒋᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᒃᑑᑎᐊᕐᒧᓐ 
ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 319 - 2(3): ᐅᕕᓂᓕᕆᓂᕐᒥᒃ ᐃᓕᓐᓂᐊᕈᑎᒃ ᑭᓪᓕᓂᖅ ᐃᓕᓐᓂᐊᕐᕕᐊᓗᒻᒥ 

(ᐲᑕᓴᓐ) 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ ᒫᓐᓇ ᑐᓴᕈᒥᓇᖅᑐᒥᒃ ᑭᓪᓕᓂᕐᒥ 
ᐃᓕᓐᓂᐊᖅᕕᐊᓗᒻᒥ ᐱᓇᓱᐊᕈᓯᕆᔭᑦᑎᓐᓂ ᑐᓴᕈᒥᓇᖅᑐᒥᒃ ᐃᓕᓐᓂᐊᕐᓂᕐᒪᑕ.  

ᑖᒃᑯᐊ ᐃᓄᒃᓱᒃ ᐃᓐᑐᐳᕋᐃᓯᒃᑯᑦ ᑕᐃᒃᑯᐊ ᐃᓕᓴᐃᔩᓪᓗ ᐊᖓᔪᖅᑳᖓ ᐃᓱᒪᖃᓚᐅᕐᒪᑕ 15-ᓄᑦ ᐃᑲᕐᕋᓄᓐ 
ᑕᐃᒪᓐᓇ ᐃᓕᓐᓂᐊᕐᑎᑦᑎᖃᑦᑕᕈᒪᓪᓗᑎᒃ ᐱᐅᓴᐃᓂᕐᒧᑦ. ᐊᒻᒪ ᐅᖃᖅᑏ, ᐊᖓᔪᖅᑳᖓᓐ ᐊᖏᓚᐅᕐᒪᓐ 16-ᓂᑦ 
20-ᒧᓐ ᐅᓄᕐᓂᖃᑦᑐᑦ ᐃᓕᓐᓂᐊᖅᑏᑦ 14-ᓄᑦ 18-ᓄᑦ.  
 
ᐃᓕᓐᓂᐊᕐᒪᑕ ᐅᓄᕐᓂᖃᑦᑐᑦ ᐅᕕᓂᓕᕆᓂᕐᒥᒃ, ᓴᓗᒻᒪᔅᓴᐃᓂᕐᒥᒃ, ᑯᑭᓕᕆᓂᕐᒥᒃ, ᐃᓯᒐᓕᕆᓂᕐᒥᒃ ᐊᒻᒪ 
ᐱᐅᓴᕐᓂᕐᒥᒃ ᑮᓇᕐᒥᒍᑦ. ᐅᖃᖅᑏ, ᒪᕐᕉᒃ ᐊᖑᑏᒃ ᐃᓚᐅᔫᒃ ᑕᕝᕙᓂ. ᑐᓴᕈᒥᓇᖅᑐᖅ ᑕᒪᓐᓇ ᐅᖃᖅᑏ.  
 
ᑕᒪᓐᓇ ᐱᐅᒋᔭᐅᑦᑎᐊᖅᑐᖅ ᐃᓕᓐᓂᐊᖅᑎᓄᑦ ᐅᖃᖃᑦᑕᖅᑐᓐ ᑲᒪᓇᒻᒪᕆᑦᑐᕉᖅ ᑕᒪᓐᓇ ᐃᓕᓐᓂᐊᕐᓂᖏᓐᓄᒡᒎᖅ 
ᐱᐅᓂᖅᐹᖑᔪᕉᖅ ᑕᐃᒪᐃᑦᑐᓂᒃ ᐃᓕᓐᓂᐊᖅᑎᑕᐅᖃᑦᑕᕈᒪᓪᓗᑎᒃ ᐊᖓᔪᖅᑳᕆᔭᐅᔪᓪᓗ ᐃᓕᓴᐃᔩᓪᓗ 
ᖁᕕᐊᓱᑦᑎᐊᖅᑐᑦ ᑕᒪᑐᒥᖓ. ᐅᖃᖅᑏ, ᐃᓕᓐᓂᐊᕈᑎᑦ ᑲᔪᓯᒍᓐᓇᕋᔭᓚᐅᖏᑦᑐᑦ ᑲᓇᐃᑎᐊᓐ ᓄᐊᕐᑦᑯᑦ, ᐃᓄᒃᓱᒃ 
ᐃᓐᑐᐳᕋᐃᔅ, ᐃᖃᓗᒃᑑᑦᑎᐊᕐᒥᓪᓗ ᐃᓕᓐᓂᐊᖅᑐᓕᕆᔨᒃᑯᑦ, ᒧᐅᕈᓪ ᓄᐊᕐᒪᓐ ᐱᐅᓴᐃᔨᒃᑯᑦ, Green Row Suites, 
ᐊᒻᒪᓗ ᐃᓕᓐᓂᐊᖅᕕᐊᓗᒃ. 
 
ᐅᖃᖅᑏ, ᐱᒻᒪᕆᐅᕗᖅ ᐃᓕᓐᓂᐊᖅᕕᐊᓗᒻᒥ ᐃᓕᓐᓂᐊᖅᑎᐅᔪᑦ ᑕᒪᒃᑯᐊ ᐱᔪᒥᓇᖅᑐᒥᒃ 
ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᑲᔪᖏᖅᓴᖅᑕᐅᖃᑦᑕᕐᓂᐊᕐᒪᑕ ᐃᓕᓐᓂᐊᖏᓐᓇᖁᓪᓗᒋᑦ. ᑕᐃᒪᓐᓇᐃᑦᑐᒥᒃ 
ᐱᐅᓴᐃᓂᐅᓂᕐᒥᒃ ᐃᓕᓐᓂᐊᕐᕇᕈᑎᒃ ᐱᓕᕆᔪᓐᓇᕐᒪᑕ ᓄᓇᕗᑦ ᓯᓚᑖᓂ ᑕᒪᓐᓇ ᐱᔪᒪᔭᐅᒻᒪᕆᒻᒪᑦ. ᐅᖃᖅᑏ, 
ᐊᑑᑎᖃᕋᔭᕐᒥᔪᖅ ᐃᓕᓴᐃᔨᓐᖑᕋᓱᒃᑐᓂᒃ ᑕᐃᒃᑯᐊ ᒧᐅᕈᓪ ᓄᐊᕐᒪᓐ ᓯᑖᕐ ᑕᐃᒃᑯᐊ ᐃᓕᓐᓂᐊᕇᕌᖓᑕ ᑕᐃᑲᓂ 
ᐱᐅᓴᕆᐊᖅᑐᖃᑦᑕᓚᐅᕐᒪᑕ ᓄᓇᓕᓐᓂᕐᒥᐅᓪᓗ ᑮᓇᓕᕆᔭᐅᔭᖅᑐᖃᑦᑕᖅᑐᑎᒃ ᐊᒻᒪ 
ᓇᕿᑎᖅᑕᐅᖃᑦᑕᕆᐊᖅᑐᖅᑐᑎᒃ, ᑯᑭᓕᕆᔭᐅᔭᖅᑐᖅᐸᑦᑐᑎᓪᓗ ᐊᒻᒪ ᐃᓯᒐᓕᕆᔭᐅᔭᖅᑐᖅᐸᑦᑐᑎᒃ. 
ᓯᕗᓂᒃᓴᒥᖅᑲᐃ ᑕᒪᓐᓇ ᑮᓇᐅᔭᓕᐅᕈᑕᐅᔪᓐᓇᕋᔭᓛᕐᒥᔪᖅ.  
 
ᐅᖃᖅᑏ, ᐅᐱᒋᔪᒪᕙᒃᑲ ᐱᖃᑎᒋᓗᒋᑦ ᒪᓕᒐᓕᐅᖅᑎᐅᖃᑎᒃᑲ ᐱᐅᓴᐃᓂᕐᒧᑦ ᑕᐃᒃᑯᐊ ᑭᓪᓕᓂᖅ 
ᐃᓕᓐᓂᐊᕐᕕᐊᓗᐊᓂ ᐃᓕᓐᓂᐊᖅᑐᑦ. ᑖᓐᓇ ᐆᑦᑑᑎᑦᑎᐊᕙᐅᒻᒪᑦ ᑭᒃᑯᓕᒫᓐ ᐃᖅᑲᓇᐃᔭᖃᑦᑕᓕᕌᖓᒥᑦ ᑭᓱᓕᒫᑦ 
ᓴᐱᕐᓇᕈᓐᓃᖃᑦᑕᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐱᑕᖃᓐᖏᒻᒪᑦ. ᑲᑎᒪᔾᔪᑎᒃᓴᕗᑦ 4. ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᒪᓕᒐᓕᐅᖅᑎᐅᖃᑎᒃᑲ, ᐱᕕᖃᖅᑎᑕᐅᔪᒪᕗᖓ ᑖᓐᓇ ᒪᓕᒐᓕᐅᖅᑎᐅᖃᑎᒋᖃᑦᑕᓚᐅᖅᓯᒪᔭᕗᑦ ᒥᔅᑕ ᔮᒃ 
ᐊᓇᕈᐊᖅ ᑐᓐᖓᓱᑦᑎᐊᖁᓪᓗᒍᓗ ᑕᕝᕗᖓ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 352 - 2(3): ᐊᓐᓂᑭᑦᑕᕐᕕᑖᖅᑎᑦᑎᓂᖅ ᖁᑦᑎᒃᑐᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᑦ ᐅᖃᖅᑲᐅᑎᓪᓗᖓ ᑖᒃᑯᓂᖓ 
ᓯᐊᕐᕆᔮᕐᕕᑦᑖᕆᐊᖃᕐᓂᐅᑉ ᒥᒃᓵᓄᑦ. ᐊᐱᕆᔪᒪᔪᖓ ᐃᒻᒪᖃ ᓯᕗᓕᖅᑎᒧᓪᓘᓐᓃᑦ, ᑮᓇᐅᔭᓕᕆᔨᒧᓪᓘᓐᓃᑦ 
ᐊᐱᖅᑯᑎᒋᔭᕆᐊᒃᓴ ᑖᓐᓇ ᓇᓗᒐᒃᑯ.  
 
ᒥᑭᓐᓂᖅᓴᐅᔪᓂᑦ ᓄᓇᓕᓐᓂᑦ ᑮᓇᐅᔾᔭᔅᓴᓇᓱᐊᖅᑐᑎᒃ ᑖᒃᓱᒥᖓ ᐊᔪᕐᓇᕐᒪᑦ, ᓲᖃᐃᒻᒪ ᐃᖅᑲᓇᐃᔮᔅᓴᑭᑦᑐᑎᓪᓗ 
ᐊᒻᒪᓗ ᑕᒪᒃᑯᐊ ᐊᑐᐃᓐᓇᐅᔪᐃᑦ ᐱᑕᖃᖅᑐᐃᓐᓇᐅᓐᖏᑦᑐᑎᒃ ᑕᒪᒃᑯᓂᖓ ᒥᑭᓐᓂᖅᓴᐅᔪᓂᑦ ᓄᓇᓕᓐᓂᑦ. ᖃᓄᖅ 
ᑕᐃᒪ ᓲᕐᓗ ᓯᐊᕐᕆᔮᕐᕕᒃᓴᒧᑦ ᐱᓇᓱᓐᓂᐊᖅᐸᑕ ᑖᓐᓇ ᑮᓇᐅᔾᔭᔅᓴᖅᓯᒪᓗᑎᒃ ᑭᓯᐊᓂ ᐱᔭᕆᐊᖃᕐᒥᒻᒪᑕ ᑖᒃᑯᐊ 
ᕼᐋᒻᒪᓚᒃᑯᑦ ᑕᐃᒪᓐᓇᐃᑦᑐᓂᒃ ᐱᓇᓱᓐᓂᐊᕐᓗᓂ. ᖃᓄᕐᓕ ᐃᑲᔪᖅᑕᐅᖃᑦᑕᕈᓐᓇᕐᒪᑕ ᑕᒪᒃᑯᐊ ᓄᓇᓖᑦ 
ᑕᒪᒃᑯᓄᖓ ᑮᓇᐅᔾᔭᒃᓴᓇᓱᐊᕐᓂᕐᒧᑦ ᐱᓗᐊᓐᖑᐊᖅᑐᒥᑦ ᑕᒪᒃᑯᓄᖓ ᐊᑭᑐᔪᖅᑐᕐᓂᐊᖅᑎᓪᓗᒋᑦ ᑕᒪᒃᑯᐊ 
ᓯᐊᕐᕆᔮᕐᕖᓪᓘᓐᓃᑦ ᐱᓐᖑᐊᕐᕖᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏ. ᑖᒃᓱᒧᖓ ᐊᐱᕆᔪᒪᓪᓗᖓ ᒥᓂᔅᑕ ᐲᑯ ᑭᐅᔪᓐᓇᕐᒪᖔᑦ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒪᓕᒐᓕᐅᖅᑎ ᖃᐅᔨᒪᔪᒃᓴᐅᒻᒪᑦ 
ᐊᑭᑐᔪᖅᑐᕈᑎᖓ ᐸᕐᓇᐅᑎᓕᐅᖅᑕᐅᖃᑦᑕᖅᑐᖅ ᐊᑖᒍᑦ ᑲᒪᒋᔭᐅᖃᑦᑕᕐᒪᑕ ᓄᓇᓕᓐᓂ ᒐᕙᒪᒃᑯᓐᓄᓪᓗ 
ᐱᔨᑦᑎᕈᑎᑎᒍᑦ. ᑕᐃᒃᑯᐊ ᓂᕈᐊᖅᑕᐅᓯᒪᔪᑦ ᕼᐋᒻᒪᓚᐅᔪᑦ, ᑕᐃᒃᑯᐊ ᓯᐊᕐᕆᔮᕐᕕᑦᑖᕈᒪᒍᑎᒃ ᐊᑭᑐᔪᖅᑐᕈᑎᒃᓴᑎᒍᑦ 
ᑖᓐᓇ ᓴᖅᑭᔮᖅᑎᑦᑎᓯᒪᔪᖅ ᓇᓗᓇᐃᖅᑕᐅᓯᒪᔪᖅ ᕼᐋᒻᒪᓚᒃᑯᑎᒍᑦ ᖃᓄᖅ ᐃᖏᕐᕋᓂᖃᕆᐊᖃᕐᒪᖔᑦ. ᐃᓚᖏᓪᓗ 
ᐊᑭᖏᓐᓂᑦ ᕿᒥᕐᕈᓇᖃᑦᑕᖅᑐᑦ ᓯᐊᕐᕆᔮᕐᕕᐅᑉ ᓄᓇᓕᒻᒨᖅᑕᓂᐊᖅᑐᑦ. ᑕᕝᕙᖃᐃ ᑭᐅᒐᓗᐊᖅᐸᕋᐃ 
ᐊᐱᖅᑯᑎᒋᔭᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᓗ ᒥᓂᔅᑕ ᑭᐅᒐ (ᑐᓴᖅᑕᐅᒍᓐᓃᑲᐃᓐᓇᖅᑐᖅ) ᐊᕐᕌᒍᓂᑦ 8-ᓂᖅᑲᐃ 
ᑖᓐᓇ ᐱᓕᕆᐊᕆᓕᖅᑕᕗᑦ. ᑭᓯᐊᓂᓕ ᖃᐅᓱᐃᑦᑐᒥ ᑖᓐᓇ ᓯᐊᕐᕆᔮᕐᕕᔅᓴᖅ ᑕᐃᑲᓃᓚᐅᕋᓗᐊᖅᑐᓂ capital 
plan-ᒦᓚᐅᕋᓗᐊᖅᑐᓂ ᒫᓐᓇ ᐱᑕᖃᖅᑰᔨᔪᓐᓃᕐᒥᒻᒪᑦ. ᒪᑯᐊ ᓄᓇᓖᑦ ᒥᑭᓐᓂᖅᓴᐅᔪᐃᑦ 
ᐸᕐᓇᒃᓯᒪᑦᑎᐊᕋᓗᐊᖅᑐᑎᒃ ᑕᒪᒃᑯᓂᖓ ᐱᕈᖅᑎᑦᑎᓯᒪᓐᖏᑦᑕᕌᖓᑕ ᑕᒪᒃᑯᐊ ᐲᖅᑕᐅᖃᑦᑕᖅᐹᑦ ᓯᐊᕐᕆᔮᕐᕕᒃᓴᓄᑦ 
ᐅᕝᕙᓘᓐᓃᑦ ᐱᖁᑎᕐᔪᐊᓄᑦ ᐱᑖᕈᑎᒋᔭᐅᓇᓱᑦᑐᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᖃᐅᒐᒪ ᐊᑭᑐᔪᖅᑐᕈᑎᓕᕆᓂᕐᒧᑦ ᑕᐃᒃᑯᐊ 
ᐱᓕᕆᐊᒃᓴᐃᑦ ᓴᖅᑭᑕᐅᖃᑦᑕᖅᑐᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ ᐱᓕᕆᕕᖏᑎᒍᑦ. 
 
ᐊᑐᓂ ᕼᐊᒪᓚᐅᔪᑦ ᑕᐃᒃᑯᐊ ᑐᓂᓯᔪᓐᓇᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑭᓱᓂᒃ ᓯᕗᓪᓕᐅᔾᔭᐅᓯᒪᖕᒪᖔᑕ 
ᐱᓕᕆᔪᒪᔭᖏᓐᓂᒃ, ᒐᕙᒪᒃᑯᑦ ᑕᐃᒃᑯᐊ ᑮᓇᐅᔭᓂᒃ ᑐᓂᓯᐅᖃᐃᑦᑎᐊᕈᒪᖃᑦᑕᕐᒪᑕ ᐊᑭᑐᔪᖅᑐᕈᑎᓃᑦᑐᑦ 
ᓄᓇᓕᖕᓂ. 

ᑕᕝᕙᓂ ᖃᐅᓱᐃᑦᑐᕐᒥᐅᑦ ᑐᒃᓯᕋᐃᓐᓇᖃᑦᑕᖅᓯᒪᓕᕐᒪᑕ ᓯᐊᕐᕆᔮᕐᕕᖕᒥ ᐊᑯᓂᑲᓪᓚᕈᓗᒃ ᐃᖅᑲᐅᒪᔪᖓᓗ ᐊᕐᕌᒎᒃ 
ᒪᕐᕉᒃ ᐊᓂᒍᖅᓯᒪᓕᖅᑎᓪᓗᒋᑦ ᐊᑭᑐᔪᖅᑐᕈᑎᒃᓴᓄᑦ ᐳᓚᕋᔾᔪᑎᖃᖅᑎᓪᓗᑕ ᑖᓐᓇ ᐱᖃᑎᒋᓚᐅᕋᒃᑯ, 
ᑐᒃᓯᕋᖅᓯᒪᓕᓚᐅᕐᒪᑕ ᑕᐃᒪᓐᓇ ᓯᐊᕐᕆᔮᕐᕕᖕᒥ ᐱᔪᒪᓪᓗᑎᒃ. 
 
ᐊᑭᑐᔪᖅᑐᕈᑎᓕᕐᒧᑦ ᐱᓕᕆᔾᔪᑏᑦ ᓯᕗᓪᓕᐅᔾᔭᐅᔭᕆᐊᓕᖕᓂ ᐋᖅᑭᒃᓱᐃᖃᑦᑕᕐᒪᑕ ᑖᒃᑯᐊ ᑮᓇᐅᔭᓄᑦ ᑭᓯᐊᓂ 
ᕿᓗᖅᑭᑦᑖᕐᓂᑯᒧᑦ ᑕᐃᒪᓐᓇ ᐊᑲᐅᖏᓕᐅᕈᑎᖃᓕᖃᖅᑕᕐᒪᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᑖᔅᓱᒪ ᐊᕕᒃᑐᖅᓯᔪᖁᑎᒋᔭᖏᑦ ᑖᒃᑯᐊ ᓴᖅᑭᑦᑎᔪᓐᓇᖅᐳᑦ ᓱᕐᓗ 
ᐃᒻᒪᑲᓪᓚᒃᑲᓐᓂᐊᕐᔪᒃ ᕼᐊᒪᓚᒃᑯᓐᓂ ᐃᖅᑲᓇᐃᔭᖃᑦᑕᖅᑎᓪᓗᖓ ᑕᐃᒃᑯᓂᖓ Corporate Sponsers-ᖑᔪᓂᒃ 
ᕿᒥᕐᕈᐊᒐᖅᑕᖃᓚᐅᖅᓯᒪᖕᒪᑦ ᑖᒃᑯᓂᖓ ᑐᒃᓯᕋᕐᕕᐅᔪᓐᓇᖅᑐᓂᒃ ᓄᓇᓕᖕᓂ ᑕᐃᒪᓐᓇ ᐱᙳᐊᕐᕕᒃᑖᕋᓱᖕᓂᕐᒧᑦ. 
ᒫᓐᓇ ᑕᑯᓚᐅᖅᓯᒪᖁᔨᔪᓐᓃᖅᖢᖓ. 
 
ᑕᐃᒪᓐᓇᐃᑦᑑᔪᓂᒃ ᑕᐃᒪᐃᑦᑐᖅᑕᖃᕐᓂᖅᐸᑦ ᑖᓐᓇ ᒥᓂᔅᑕ ᓴᖅᑭᑦᑎᔪᓐᓇᖅᐸᑦ, ᑕᐃᒃᑯᐊ ᑭᒡᒐᖅᑐᖅᑕᒃᑲ ᓇᒧᑦ 
ᑮᓇᐅᔭᒥᒃ ᑐᒃᓯᕋᕆᐊᒃᓴᖅ ᐊᔪᖅᓴᖏᓐᓂᖅᓴᐅᓂᐊᕐᒪᑕ, ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᑲᑎᒪᔨᐅᔪᖅ, ᖃᐅᔨᒋᐊᖅᓯᒪᔫᒐᓗᐊᖅ ᑲᓇᑕᒥ 
ᐅᓇᑕᖅᑐᒃᓴᓕᕆᔨᒃᑯᓐᓂᒃ ᐊᒻᒪᓗ ᓱᕐᓗ ᐅᓇᑕᖅᑐᒃᓴᐅᕝᕕᐅᒐᔭᖅᑐᒥᒃ ᓇᖕᒥᓂᖅ ᐱᓕᕆᕝᕕᖃᖅᑐᓂᒃ ᓱᕐᓗ 
ᑐᒃᓯᕋᕐᕕᐅᒍᓐᓇᖅᑐᓂᒃ ᐅᖃᐅᓯᖃᕐᒪᑦ ᑖᓐᓇ ᓯᕗᓕᖅᑎ ᐅᖃᓪᓚᖃᑎᖃᖅᓯᒪᔪᖅᑕᐅᖅ ᐅᓇᑕᖅᑐᒃᓴᓂᒃ ᐃᓚᖓᒍᑦ 
ᑮᓇᐅᔭᖅᑖᖅᑎᑦᓯᒍᓐᓇᕋᔭᕐᒪᖔᑕ. 
 
ᑖᓐᓇ ᑲᑎᒪᔨᐅᔪᖅ ᐃᑲᔪᖅᑐᐃᓯᒪᖕᒪᑦ ᐊᒃᓱᕉᓴᒃᓯᒪᖕᒪᓪᓗ ᓯᐊᕐᕆᔮᕐᕕᒃᑖᕈᒪᓪᓗᓂ ᐱᙳᐊᖅᑐᓕᕆᕝᕕᒃᑖᕈᒪᓪᓗᓂᓗ 
ᑕᐃᒪᓐᓇ ᐅᐱᒋᕙᕋ.  
 
ᑕᐃᒪᓐᓇ ᐱᓕᕆᖃᑎᖃᕆᐊᖃᕋᑦᑕ ᓇᖕᒥᓂᖅ ᐱᓕᕆᕝᕕᖃᖅᑐᓂᒃ ᐊᒻᒪᓗ ᒐᕙᒪᑐᖃᒃᑯᓐᓂᒃ ᐅᓇᑕᖅᑐᒃᓴᓂᒃ 
ᓱᕐᓗ ᑕᐃᒪᓐᓇ ᑖᒃᑯᐊ ᐱᒍᓐᓇᖅᑕᖏᑦ. 
 
ᑕᐃᒪ ᒥᓂᔅᑕ ᐳᕋᐅᓐ ᑎᑭᓯᒪᓕᖅᐸᑦ ᐊᐅᓪᓚᖅᓯᖕᒪᑦ ᓯᓚᐅᑉ ᐱᐅᖏᓐᓂᖓᓄᑦ ᑲᖏᖅᖠᓂᕐᒥᑦ 
ᐱᓇᓱᐊᕈᓯᐅᓂᐊᖅᑐᒥ ᑕᒡᕙᓃᓐᓂᐊᖅᑑᒐᓗᐊᖅ ᑖᓐᓇ ᐅᖃᐅᓯᕆᓂᐊᖅᐸᕋ ᑖᓐᓇ ᖁᑦᑎᒃᑐᒥ ᑲᑎᒪᔨᐅᔪᖅ 
ᐅᖃᓪᓚᖃᑎᒋᖁᓗᒍ. ᑕᐃᑲᓂ ᓴᖅᑭᑎᑕᐅᓕᖅᐸᑕ ᑮᓇᐅᔭᖅᑐᕈᑎᒃᓴᖏᑦ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ, ᒥᓂᔅᑕ. ᑖᓐᓇ ᑐᓴᐅᒪᓐᓂᕐᒪᑦ ᖃᐅᓱᐃᑦᑐᒥ ᑭᓯᐊᓂᓕ 
ᑭᒡᒐᖅᑐᕐᒥᒐᒪ ᓄᓇᓕᖕᒥ ᒥᑭᓐᓂᖅᓴᒃᑲᓐᓂᐅᔪᒥᒃ ᐊᐅᓱᐃᑦᑐᒥᒃ.  
 
ᑕᐃᒪᓕ ᑖᒃᑯᓂᖓ ᕼᐊᒪᓚᒃᑯᓐᓂ ᐊᑐᐃᓐᓇᖅᑕᖃᓚᐅᖅᓯᒪᖕᒪᑦ ᐊᑎᖃᖅᑰᓚᐅᖅᓯᒪᔪᓂᒃᑯᐊ 
...ᑐᑭᓯᔭᑦᓴᐅᓐᖏᑦᑐᖅ... Corporate Sponsors-ᖑᔪᐃᑦ ᐊᑎᖃᐅᖅᖢᑎᒃ ᑎᑎᕋᖅᓯᒪᓪᓗᑎᒃ ᐱᕝᕕᐅᔪᓐᓇᖅᑐᓂᒃ 
ᐃᒻᒪᖄ ᖃᕋᓴᐅᔭᕐᒦᑦᑐᒃᓴᐅᓕᖅᑑᒐᓗᐊᖅ ᖃᐅᔨᒪᖏᑐᐃᓐᓇᖅᑕᒃᓴᕆᔭᕗᑦ, ᖃᐅᔨᓴᓇᓱᒃᑯᑦᑎᒍᑦ 
ᓇᓂᔪᓐᓇᖅᑕᒃᓴᕆᔭᕋᓗᐊᕗᑦ ᑭᓯᐊᓂᓕ, ᑕᐃᒪᓐᓇᐃᑦᑐᓂᒃ ᐱᖁᑎᕐᔪᐊᓂᒃ ᐊᑭᑐᔪᖅᑐᕐᓂᐊᖅᑎᓪᓗᒋᑦ ᓲᖃᐃᒻᒪ 
ᐱᕈᖅᑎᑦᑎᓯᒪᔭᕆᐊᖃᕐᒪᑦ ᓄᓇᓕᒃ, ᖃᔅᓯᐳᓴᖓᓂᒃ. 
 
ᐃᒻᒪᖄ ᑖᓐᓇ ᒥᓂᔅᑕᖃᐃ ᐅᖃᕈᓐᓇᖅᐳᖅ ᑕᐃᔅᓱᒧᖓ ᒥᓂᔅᑑᖃᑎᒥᓄᑦ ᑖᒃᑯᐊ ᑐᒃᓯᕋᕐᕕᐅᔪᓐᓇᖅᑐᐃᑦ 
ᐊᑐᐃᓐᓇᐅᓂᖏᓐᓂ ᑕᕝᕙᖓᑦ ᓄᓇᓕᖕᓄᑦ ᑭᒡᒐᖅᑐᖅᑕᓐᓄᑦ ᐊᐅᓱᐃᑦᑐᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐃ, ᑕᐃᒪ, ᑖᒃᑯᐊ ᑐᑭᓯᒋᐊᕈᑎᒃᓴᐃᑦ ᐅᖃᐅᑎᒍᓐᓇᖅᑕᒃᑲ 
ᒥᓂᔅᑕ ᐳᕋᐅᓐᒧᑦ ᐱᓇᓱᐊᕈᓯᐅᓛᖅᑐᒥ.  
 
ᐅᓇ ᑲᑎᒪᔨᐅᔪᖅ ᐱᕙᓪᓕᐊᓂᖃᑦᑎᐊᖅᑑᔮᕐᒪᑦ ᑕᒪᒃᑯᐊ ᑮᓇᐅᔭᖅᑖᕐᕕᐅᒍᓐᓇᕋᔭᖅᑐᑦ ᐱᑕᖃᐅᕋᓗᐊᕐᒪᑕ 
ᐱᙳᐊᕐᕕᖕᒥᑦ ᓴᓇᔪᖃᕈᒪᓂᐊᕐᓗᓂ ᕼᐊᒪᓚᒃᑯᓐᓂᑦ ᑕᐃᒪᓐᓇ ᑲᑎᒪᔨᐅᔪᖅ ᖃᐅᔨᒪᑦᓯᐊᕐᒪᑦ ᑭᒃᑯᑦ 
ᐃᑲᔪᕈᓐᓇᖃᑦᑕᕋᔭᕐᒪᖔᑕ ᐊᑎᖏᓐᓂᒃ ᕿᓂᑐᐃᓐᓇᕐᓗᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏ. ᐃᖃᓗᐃᑦ ᕿᑎᐊᓄᑦ, ᒥᔅᑕ 
ᑐᑐ. 
 
ᐊᐱᖅᑯᑦ 353 - 2(3): ᑮᓇᐅᔭᐃᑦ ᖄᖏᐅᑎᓂᖏᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᕆᔭᐅᔪᒧᑦ ᑮᓇᐅᔭᓕᕆᓂᕐᒧᑦ ᑭᐅᖁᔭᕋ 
ᑖᓐᓇ ᐱᖃᑖᖑᓐᖏᖔᖅᑐᖅ. 
 
ᐅᖃᖅᑏ, ᐱᓇᓱᐊᕈᓯᒥᒃ ᑕᕝᕙᓂ ᐊᑐᖅᑐᒥ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐅᖃᐅᓯᖃᓚᐅᕐᒪᓐ ᑕᒪᒃᑯᓂᖓ 
ᑮᓇᐅᔭᓂᒃ ᖃᓄᐃᓕᐅᕈᑎᖃᕐᓂᐊᕐᒪᖔᑦᑕ. ᐅᖃᓚᐅᕐᒪᓐ 7.6 ᒥᓕᐊᓐᑖᓚᓂ ᑲᑕᓐᖏᖔᕐᓗᑕ 8.7 ᒥᓕᐊᓐᖔᓂᒃ 
ᑲᑕᒍᑎᖃᕐᓂᐊᕐᕋᑦᑕᒎᖅ ᑕᕝᕙᓂ ᐊᕐᕌᒍᒥ ᐊᑐᖅᑐᒥ.  
 
ᐊᒻᒪᓗ ᐅᖃᐅᓯᖃᓚᐅᕐᕆᓪᓗᓂ ᐊᑦᔨᒌᖏᑦᑐᓂᒃ ᑕᒪᒃᑯᓂᖓ ᐃᓚᒋᐊᕈᑎᒃᓴᐅᓂᐊᖅᑐᓂᒃ ᐊᑐᖅᑐᒃᓴᓂᒃ ᑮᓇᐅᔭᓂᒃ 
ᐅᖃᐅᓯᖃᕈᓘᔭᖅᖢᓂ. ᑲᑎᑦᖢᒋᑦ ᑖᒃᑯᐊ 8.7-ᓗ ᐃᓚᒋᐊᖅᖢᒍ ᐃᒻᒪᖄ 32.4 ᒥᓕᐊᓐᑖᓚᓂᒃ 
ᐊᑭᓕᒃᓴᖃᕐᓂᐊᖅᐱᑖ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᓕᕆᓂᕐᒧᓐ ᒥᓂᔅᑕ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑖᓐᓇ ᐅᖃᐅᓯᕆᓚᐅᖅᑕᐃᑦ ᓱᓐᓂᖅᓯᒪᖏᑦᑐᖅ 8.7 
ᒥᓕᐊᓐᑖᓚᒥᒃ ᐊᒥᒐᖅᓯᓂᐊᕋᓱᒋᕗᑦ ᑕᕝᕙᓂ ᐊᕐᕌᒍᒋᔭᑦᑎᓐᓂ. ᒪ’ᓇ, ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᖁᔭᓐᓇᒦᖅᐸᕋᓗ ᒥᓂᔅᑕ ᑖᓐᓇ ᐅᖃᑦᑎᐊᕐᒪᓐ. ᑕᕝᕙᓂ ᐊᕐᕌᒍᒥ 8.7 
ᒥᓕᐊᓐᑖᓚᓂᒃ ᐊᑭᓕᒃᓴᖃᕐᓂᐊᕐᕋᑦᑕ. ᐊᒻᒪᓘᓚᓯᒪᒻᒪᓐ ᐃᓚᒋᐊᕈᑎᒃᓴᐅᓂᐊᖅᖢᑎᒃ, ᐃᓚᒋᐊᖅᑕᐅᓂᐊᖅᖢᑎᒃ 
ᑮᓇᐅᔭᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 17.5 ᒥᓕᐊᓐᑖᓚᓂᒃ ᑕᒪᒃᑯᐊ ᓄᑖᖑᖅᑎᕆᔾᔪᑎᒃᓴᐃᓐ 7.5 
ᒥᓕᐊᓐᑖᓚᐃᑦ ᐃᓚᒋᐊᕈᑎᒋᔭᐅᓂᐊᕐᕆᓪᓗᑎᒃ. 
 
ᑮᓇᐅᔭᑦ 8.7 ᒥᓕᐊᓐᒧᑦ ᑖᒃᑯᐊ ᐃᓚᓕᐅᑎᓯᒪᒐᓗᐊᖅᐹᓐ. ᑕᒪᒃᑯᐊ ᑕᕝᕙ 32.4 ᒥᓕᐊᓐᑖᓚ ᑲᑎᑦᖢᒋᑦ 
ᐱᖅᑲᐅᒐᒃᑭᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᑕᐃᒃᑯᐊ ᐅᖃᐅᓯᕆᔭᖏᑦ, ᐅᖃᐅᓯᕆᓚᐅᖅᑕᒃᑲᐃᓛ ᑖᒃᑯᐊ 3.7 ᒥᓕᐊᓐ, 
17.5, 7.5-ᑲᓐᓂᖅ ᑖᒃᑯᐊ ᐄ, ᑕᕝᕙᓂ ᐃᓚᐅᖃᑕᐅᔪᑦ ᐅᖃᐅᓯᕆᓚᐅᖅᑕᓐᓂ. ᑭᓯᐊᓂ ᑖᒃᑯᐊ ᒫᓐᓇ 
ᐅᖃᐅᓯᕆᓗᐊᕐᕈᒪᖏᑦᖢᒋᑦ ᑖᒃᑯᐊ ᐋᖅᑭᒋᐊᕈᑕᐅᔪᑦ ᐃᓚᒋᐊᕈᑏᑦ ᒪᓕᒐᒃᓴᐃᑦ ᓴᖅᑭᖏᒻᒪᑕ ᓱᓕ ᑕᕝᕙᓂ 
ᐃᓪᓗᒥ. ᑭᓯᐊᓂ, ᐄ, ᑖᒃᑯᓄᖓ ᑲᑎᓗᒃᑖᖅᖢᒋᑦ ᑖᓐᓇ ᐊᒥᒐᕆᓂᐊᖅᑕᕗᓐ 8.7 ᒥᓕᐊᓐᑖᓚᖑᔪᖅ ᑕᒫᓂ 
ᐊᕐᕌᒍᒋᔭᑦᑎᓐᓂ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᒪᓐᓇ ᓇᓗᓇᐃᔭᖅᓯᖁᖏᑕᕋᓗᐊᕐᕋ ᐃᓚᒋᐊᕈᑎᒃᓴᐅᓂᐊᖅᑐᓂᒃ 
ᑮᓇᐅᔭᖅᑐᕈᑎᒋᓂᐊᖅᑕᑎᓐᓄᑦ ᑭᓯᐊᓂ ᑕᕝᕙᓂ ᑮᓇᐅᔭᑦ ᐅᖃᐅᓯᕆᓪᓗᓂᒋᑦ ᖃᓄᓪᓚᒃᑖᖑᓂᐊᕐᒪᖔᑕ ᐊᐱᕆᔭᕋ 
ᐅᖃᖅᓯᒪᒻᒪᓐ 8.7 ᒥᓕᐊᓐᑖᓚᓂᒡᒎᖅ ᐊᑭᓕᒃᓴᖃᕐᓂᐊᕐᒪᑕ ᐊᒻᒪᓘᓚᓯᒪᓪᓗᓂ.  
 
ᐊᒻᒪᓘᓚᓯᒪᓂᖓ ᑖᒃᑯᐊ ᖃᐅᔨᒍᒪᑐᐃᓐᓇᖅᑕᕋ 8.7 ᒥᓕᐊᓐᑖᓚᐃᑦ ᐊᒻᒪᓗ ᑖᒃᑯᐊ ᐃᓚᒋᐊᕈᑎᒃᓴᐅᓂᐊᖅᑐᓐ 
ᑖᒃᑯᐊ ᐃᓚᓕᐅᑎᔭᐅᓯᒪᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑮᓇᐅᔭᓕᕆᓂᕐᒧᓐ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᑖᓐᓇ ᐅᖃᐅᓯᕆᓚᐅᖅᑕᕋ ᐃᑉᐸᒃᓵᓂ 8.7 ᒥᓕᐊᓐᑖᓚᔅ ᑕᕝᕙ ᑖᓐᓇ ᐃᓱᒪᔪᒍᑦ 
ᑕᐃᒪᓐᓇ ᐊᒥᒐᖅᓯᓂᐊᕐᕋᓱᒋᓪᓗᑕ ᑕᕝᕙᓂ ᐊᕐᕌᒍᒋᔭᑦᑎᓐᓂ. 8.7 ᒥᓕᐊᓐᑖᓚᔅ ᒫᓐᓇ ᐃᓱᒪᒋᓯᒪᔭᕗᓐ ᑎᐊᓐᓇ 
ᐊᒥᒐᖅᓯᓂᐊᕐᕋᓱᒋᓪᓗᑕ. ᒪᒃᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᒪᐃᓚᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ, ᑕᐃᒪᖃᐃ ᐅᕙᓂᒃᑲᓐᓂᖅ ᑐᑭᓯᓂᕐᓗᒃᓯᒪᒐᑦᑕ 8.7 
ᒥᓕᐊᓐᖑᖅᑕᖅᐳᖅ ᐊᒻᒪᓗᒃᑲᓐᓂᖅ ᐃᒪᓐᓇᐃᓕᓯᒪᒻᒪᑦ. ᐃᒪᖅᑲ $24-ᒥᓕᐊᓐᑲᓐᓃᑦ ᑲᑎᑕᐅᒋᐊᖃᖅᑰᕐᒪᑕ $8.7-
ᒥᓕᐊᓐᒧᑦ, 



ᐅᓪᓗᑐᐃᓐᓇᖅ, ᓄᕕᐱᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᐃᒪ ᑐᑭᓯᐅᒪᒐᒪ ᒐᕙᒪᒃᑯᑦ ᑮᓇᐅᔭᓂᒃ ᐊᑐᓐᖏᓐᓂᖅᓴᐅᒐᓱᒻᒪᑕ ᑖᒃᑯᓇᓂ ᐊᒡᒍᖅᓯᒪᔪᓂᑦ ᐊᓯᔾᔨᕐᓂᐊᖅᑰᕐᒪᑕ 
ᑖᒃᑯᐊ ᓇᓚᐅᑦᓵᖅᑕᐅᓯᒪᒻᒪᑕ ᑲᑕᒍᑕᐅᓂᐊᖅᑐᑦ. 
 
ᐅᖃᖅᑏ, ᐅᖃᖅᓯᒪᒋᓪᓗᓂᓗ ᐃᓱᒫᓗᒍᑎᒌᓐᓇᕋᑦᑎᒍ ᑕᒪᒃᑯᐊ ᑮᓇᐅᔭᓂᑦ ᐊᑐᕈᑎᒋᖃᑦᑕᖅᑕᕗᑦ 
ᓯᕗᓂᒃᓴᐅᓂᐊᖅᑐᒧᑦ ᐱᓗᐊᖅᑐᒥ ᐃᓱᒫᓗᒍᑎᖃᖅᖢᑕ. ᐅᖃᕈᓐᓇᖅᐹ ᖃᓄᑎᒋ ᑲᑕᒍᑲᑎᖃᕐᓂᐊᕐᒪᖔᑕ 
ᓯᕗᓂᒃᓴᐅᓂᐊᖅᑐᒥ? ᐃᒪᓐᓇ ᓇᓚᐅᑦᓵᕈᑕᐅᑐᐃᓐᓇᖅᑑᒐᓗᐊᑦ, ᖃᐅᔨᒪᔪᖓ ᖃᓄᐃᑦᑐᓪᓚᑦᑖᓂᒃ, ᖃᑦᓯᓪᓚᑖᓂᒃ 
ᑕᐃᒪᓐᓇ ᑲᑕᒍᑎᖃᕐᓂᐊᖅᑐᑎᑭᐊᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐄ, ᑕᐃᓐᓇ ᓱᖕᓂᖅᑐᓂᒃ ᑕᐅᑐᒃᑐᒋᐊᖅᑐᒍᑦ ᒫᓐᓇᐅᔪᖅ 
ᑕᒪᒃᑯᐊ ᐊᒥᒐᕆᓂᐊᖅᑕᕗᑦ ᐱᓂᖅᓴᐅᓂᐊᕋᓗᐊᓐᖏᒻᒪᖔᑕ, ᑭᓯᐊᓂ ᖃᓄᕐᓗᐊᕕᒃ ᓇᓗᓇᖅᑐᖅ ᓱᓕ 
ᖃᓄᐃᓐᓂᐊᕐᒪᖔᑦ ᐅᖃᓚᐅᖅᓯᒪᒐᒪ ᑭᓯᐊᓂ ᒫᓐᓇ ᑖᒃᑯᐊ ᒐᕙᒪᑐᖃᒃᑯᓂ ᑮᓇᐅᔭᑦ ᐱᕙᑦᑕᕗᑦ ᒫᓐᓇ 
ᐊᖏᓂᖅᐸᓪᓕᐊᖅᑕᕐᓂᖓ ᐊᕐᕌᒍᑕᒫᑦ 3.5-ᐳᓴᓐᑐᐃᓐᓇᐅᒻᒪᑕ ᓱᓕ ᒫᓐᓇᐅᔪᖅ. ᑖᒃᑯᐊ ᐊᖏᓪᓕᒋᐊᕐᓂᐊᕐᒪᖔᑕᓗ 
ᐅᕝᕙ ᑐᓴᓐᖏᖢᑕ ᓱᓕ ᑕᐃᒪᐃᑐᐃᓐᓇᕐᓂᐊᕐᒪᖔᓪᓘᕝᕙ ᑕᒪᒃᑯᐊᓗ ᑮᓇᐅᔭᖅᑐᓕᐊᕈᓐᓂᐊᕈᑎᒋᕚᓪᓕᕐᓂᓗᒃᑕᕗᑦ 
ᐊᑐᓕᖅᐸᓪᓕᐊᑐᐃᓐᓇᕐᓂᐊᖅᖢᒃ.  
 
ᑕᐃᒪᓐᓇᐃᑐᓪᓗ ᑕᐃᒃᑯᐊ ᖃᑉᓯᓗᐊᖑᓂᐊᕐᒪᖔᑕ ᐊᒥᒐᕆᓂᐊᖅᑕᕗᑦ ᐊᕐᕌᒍᓂᑦ ᖃᐃᔪᓂᒃ ᒫᓐᓇ ᐅᖃᓗᐊᕐᓂᖅ 
ᐊᔪᖅᑐᖓ. ᑭᓯᐊᓂ ᐃᓱᒪᔪᒍᑦ ᑕᐃᓐᓇ ᑕᐅᑐᒃᑑᔮᕋᓗᐊᖅᑕᕗᑦ. ᒪ’ᓇ, ᐅᖃᖅᑎᑦᓯᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ 
ᒪᓕᒐᓕᐅᖅᑎ, ᒥᔅᑕ ᒪᑉᓴᓚᒃ. 
 
ᐊᐱᖅᑯᑦ 354 - 2(3): ᐃᖅᑲᓇᐃᔭᖅᑎᑖᕐᓂᖅ ᐱᓇᓱᐊᕈᓯᐅᑉ ᓄᓐᖑᐊᓂ ᐸᓖᓯᒃᑯᓐᓂᑦ 

ᐅᖄᓚᕕᐅᒍᓐᓇᖅᑐᓂᑦ ᓄᓇᓕᓐᓂᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᒪᓕᒐᓕᕆᓂᕐᒧᑦ ᒥᓂᔅᑕᖓᓄᑦ. ᑕᐃᒪ ᐃᑉᐸᒃᓴᖅ 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᑦ ᐅᖃᐅᓯᖃᓚᐅᕋᒪ ᑕᒪᒃᑯᓂᖓ ᐳᑭᖅᑕᓕᖕᓂᑦ. ᐱᓗᐊᖅᑐᒥ ᓄᓇᓕᕋᓛᓂ 
ᐊᒃᓱᕈᖃᑦᑕᖅᑐᑦ ᐅᖄᓚᐅᑎᒃᑯᑦ ᐅᖃᓗᒋᐊᖃᓕᕌᖓᒥᑦ ᓴᓇᓐᓇᐅᓐᖏᑎᓪᓗᒍ. ᐃᖃᓗᖕᓄᓐᖓᖅᑕᖅᑕᐅᓲᖑᒻᒪᑦ 
ᑭᐅᔭᐅᓪᓗᓂ ᑕᒫᓐᖓᑦ ᐊᒻᒪᓗ ᖃᓪᓗᓈᑎᑐᑦ ᐊᔪᓪᓚᕆᑦᑐᑦ ᐊᒃᓱᕈᖃᑦᑕᕐᓂᖏᓐᓄᑦ.  
 
ᑕᐃᒪᓐᓇᐃᑦᑑᑎᓪᓗᒍ, ᒥᓂᔅᑕᖃᐃ ᑕᒪᑐᒥᓐᖓ ᕿᒥᕐᕈᒋᐊᑦᑎᐊᒃᑲᓐᓂᕈᓐᓇᕋᔭᖅᑯᖅ ᑭᐅᔨᖃᓲᖑᒻᒪᑕᓕ ᑕᒪᒃᑯᐊ 
ᓄᓇᓖᑦ ᐊᖏᔪᑦ, ᑭᐅᔨᖃᓲᖑᒻᒪᑕ ᐅᓪᓗᐊᑕᒫᖅ, ᐅᓐᓄᐊᒃᑯᓪᓘᓐᓃᑦ. ᑕᐃᒪᓕ ᑕᒪᒃᑯᓂᖓᖃᐃ 
ᕿᒥᕐᕈᒋᐊᒃᑲᓐᓂᕈᓐᓇᖅᑐᖅ ᓄᓇᓕᕋᓛᕐᓂ ᐃᑲᔫᑕᐅᒃᑲᓐᓂᕈᓐᓇᕋᔭᕐᒪᑦ ᐱᓕᕆᔨᑖᕈᓐᓇᖁᓪᓗᒋᑦ ᐅᓐᓄᐊᖅᓯᐅᑎᓂᒃ 
ᑭᐅᔨᐅᔪᓐᓇᕋᔭᖅᑐᓂᒃ ᐳᑭᖅᑕᓕᖕᓂᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐃᖅᑲᖅᑐᐃᔪᓕᕆᓂᕐᒧᑦ ᐱᓕᕆᐊᓕᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ ᑐᓴᖅᓯᒪᑦᑎᐊᖅᑕᐅᒐᓗᐊᕐᒪᑦ ᑖᒃᑯᐊ 
ᐋᖅᑭᒃᓱᐃᖃᑦᑕᖅᓯᒪᓪᓗᑎᒃ ᓇᒻᒥᓂᖅ ᑕᑯᔭᖅᑐᕈᓐᓇᖁᓪᓗᒋᑦ ᑖᒃᑯᐊ ᑭᒡᒐᑐᖅᑎᐅᔪᑦ. ᑖᓐᓇ 
ᐋᖅᑭᓱᖅᑕᐅᒃᑲᓐᓂᕈᓐᓇᖅᑐᖅ. ᐃᓛᓐᓂᒃᑯᑦ ᐊᐅᓚᔾᔪᓯᖓ ᖃᐅᔨᒪᔭᐅᑦᑎᐊᕋᓂ ᑕᒪᓐᓇ ᖃᓄᐃᓕᓪᓚᕆᑉᐸᖔᖅ 
ᑖᓐᓇ ᖃᐅᔨᔭᐅᑦᑎᐊᕋᐃᒻᒪ ᑕᒪᓐᓇ ᐃᓱᒫᓗᒋᔭᐅᒍᓐᓃᖅᐸᑦᑐᖅ ᐃᓚᖏᓐᓂᑦ. ᑕᐃᒪ ᐃᓇᑦᑎᐊᖃᒃᑲ 
ᓂᕈᐊᖅᑕᐅᖃᑎᒋᓯᒪᔭᒃᑲ ᑕᑯᓐᓈᒋᐊᖅᑐᖅᑎᑕᐅᒍᓐᓇᕐᒪᑕ ᖃᓄᖅ ᐊᐅᓚᓲᖑᒻᒪᖔᖅ. ᑖᓐᓇᖃᐃ 
ᖃᐅᔨᒋᐊᒃᑲᓐᓂᕈᓐᓇᖅᑕᕗᑦ. ᖃᐅᔨᒪᑦᑎᐊᖅᑐᒍᑦ ᑕᒪᓐᓇ ᐃᓱᒫᓗᒋᔭᐅᖃᑦᑕᖅᓯᒪᔪᖅ, 
ᓄᓇᓕᕋᓛᑐᐃᓐᓇᐅᓐᖏᑦᑐᓄᑦ ᑕᒪᒃᑯᐊ ᓄᓇᓕᖅᐸᐅᒐᓗᐊᑦ ᑕᐃᒫ ᐊᑐᖅᐸᒥᒻᒪᑕ ᑕᒪᑐᒥᖓ.  

ᐊᒻᒪᓗ ᐃᓄᒃᑎᑑᕈᓐᓇᖅᑐᓂᑦ ᐱᓯᒪᑦᑏᓐᓇᕋᓱᒃᑑᒐᓗᐊᑦ, ᐃᓛᓐᓂᒃᑯᑦ ᐊᔪᕐᓇᑲᐃᓐᓇᐸᒻᒪᑦ. 
ᖃᐅᔨᑎᑕᐅᒍᒪᑦᑎᐊᐸᑦᑐᖓ ᑕᒪᑐᒥᖓ ᒥᔅᓵᓄᑦ ᓇᓕᐊᑐᐃᓐᓇᖅ ᐊᒃᓱᕈᖅᑎᑕᐅᓐᓂᖅᑲᑦ 
ᖃᐅᔨᓴᖅᑕᐅᑎᒃᑲᓐᓂᕈᓇᕋᑦᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ, ᑕᒪᒃᑯᐊ ᐃᑲᔫᑕᐅᔪᓐᓇᕋᔭᕐᒥᒻᒪ ᐱᓕᕆᐊᒃᓴᓄᑦ ᑕᐃᒪᓐᓇᐃᑦᑐᒥᒃ 
ᓴᖅᑭᑎᑦᑎᔪᓐᓇᖅᑐᖃᕋᔭᖅᐸᑦ. ᑖᒃᑯᐊ ᑲᑐᔾᔨᖃᑎᒌᓪᓗᑎᒃ ᐃᖅᑲᖅᑐᐃᔪᓕᕆᓂᖅ, ᐃᓛᒃ ᒪᓕᒐᓕᕆᔨᒃᑯᑦ ᐊᒻᒪᓗ 
ᕼᐊᒻᒪᓚᒃᑯᓐᓂ ᒥᓂᔅᑕᐅᔪᖅ. ᑮᓇᐅᔭᕐᒥ ᓇᓂᓯᔪᓐᓇᑐᒃᓴᐅᒐᓗᐊᕐᒪᑕ ᐊᖏᔫᒐᔭᖏᒻᒪᑦ ᓇᓗᓇᖏᑦᑐᖅ ᑕᒪᒃᑯᐊ 
ᐱᓕᕆᔨᑖᒃᑲᓂᕐᓂᑦ ᑮᓇᐅᔭᕐᓂᑦ ᐃᑲᔫᓯᐊᒃᑲᓂᕐᓂᖅ ᐱᓕᕆᔨᑖᒃᑲᓐᓂᖁᓗᒋᑦ ᐅᓐᓄᐊᖅᓯᐅᑕᐅᓇᔭᖅᑐᓂᑦ.  
 
ᑕᒪᒃᑯᐊ ᓄᓇᕗᒻᒥ ᐱᑕᖃᖏᑦᑐᖅ ᑕᐃᒪᓐᓇᐃᑦᑐᓂᑦ ᑕᒪᓐᓇᖃᐃ ᕿᒥᕐᕈᑦᑎᐊᕈᓐᓇᕋᔭᕐᐸᖓ?. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓚᒃ. ᐃᖅᑲᕐᑐᐃᕕᓕᕆᓂᕐᒧᑦ ᐱᓕᕆᐊᓕᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ ᖃᐅᔨᒋᐊᒃᑲᓐᓂᕈᓐᓇᖅᑕᕗᑦ ᑭᐊᓂᓖᓛᒃ ᒫᓐᓇ 
ᑮᓇᐅᔭᖃᕐᒐᕖᖓᕋᑦᑕ ᒐᕙᒪᐅᓪᓗᑕ ᓇᓂᓯᒐᓱᒋᐊᒃᓴᖅ ᐊᑐᐃᓐᓇᖅᑕᐅᑎᒋᔭᖃᖏᒻᒪᑦ ᖃᑦᑎᕌᕋᔭᕐᒪᖔᖅ 
ᖃᐅᔨᓴᕈᓐᓇᖅᑕᕗᑦ. ᑕᒪᓐᓇ ᐊᐅᓚᓇᓱᓐᓂᐊᕈᑦᑎᒍ ᑕᐃᒫᒃ. ᐄ, ᐃᓄᓕᒫᒃ ᐃᓇᑉᐸᒃᑲ ᓂᕈᐊᖅᑕᐅᓯᒪᖃᑎᒋᔭᒃᑲ 
ᑕᑯᔭᖅᑐᖁᓪᓗᒋᑦ ᖃᓄᖅ ᐊᐅᓚᓲᖑᒻᒪᖔᑕ ᑕᒫᓂ ᐃᖃᓗᓐᓂ ᑖᓐᓇ ᐃᑲᔫᑎᒻᒪᕆᐅᓲᖑᒻᒪ ᑕᑯᔭᐅᒐᐃᒻᒪᑦ 
ᐊᐅᓚᔾᔪᓯᖓ ᑖᓐᓇ ᒪᑐᐃᖓᕕᒋᑦᑎᐊᖃᒃᑲ ᓂᕈᐊᖅᑕᐅᖃᑎᒋᓯᒪᔭᒃᑲ ᑖᒃᑯᐊ ᑕᑯᔭᖅᑐᕈᒪᑉᐸᑕ ᖃᓄᖅ 
ᐊᐅᓚᔾᔪᓯᖓᓂ ᑖᓐᓇ ᐊᑐᖅᑕᐅᕗᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓚᒃ.  
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ ᖃᐅᔨᓯᒪᔪᖃᐅᖃᑦᑕᕐᒪᑦ ᑕᒪᒃᑯᐊ ᐅᓐᒻᓄᐊᖅᓯᐅᑎᖃᖏᑦᑐᑦ 
ᐃᓛᒃ ᐊᒥᓱᒐᓚᐅᔪᒃᓴᐅᔪᑦ ᑕᐃᑲᓂ ᑭᒡᒐᖅᑐᖅᑕᓐᓂ ᓇᐅᔮᓂᑦ ᑕᐃᒪᓐᓇᐅᑦᑐᖃᖅᓯᒪᓂᐊᓕᖕᒪᑦ ᑕᒪᒃᑯᐊ 
ᐅᖃᓗᒃᕕᐅᒐᓗᐊᖅᑐᑎ ᐋᖓᔮᓇᖅᑐᒥᑦ ᐊᑐᖅᓯᒪᓗᐊᖅᓂᑎᓪᓗᒋᑦ ᑲᑉᐱᐊᓵᕆᓕᖅᑎᓪᓗᒋᑦ ᑕᐃᒪᓐᓇᐃᑦᑐᓂᑦ 
ᐅᐸᒍᑎᓪᓗᑎ, ᐅᒐᒍᑎᒐᓗᐊᖅᑐᑎ ᕿᒪᐃᓐᓇᖅᓯᓪᓗᑎ ᐊᒻᒪᓗ ᐅᖃᖅᑐᑎ ᒥᐊᓂᖅᓯᔨᖃᕈᓐᓇᖏᓐᓇᒥᒡᒎᖅ ᑖᓐᓇ 
ᐊᔪᑲᓚᐅᕐᒪᔾᔪᒃ ᕿᒪᒃᖢᓂ. 
 
ᐅᓗᕆᐊᓇᖅᑐᒦᑦᑐᖅ ᑕᕝᕙ ᑕᐃᒃᑯᐊ ᑲᑉᐱᐊᓵᖅᑕᐅᔪᑦ ᑕᐃᒪᓐᓇᐃᓘᕆᐊᖃᖃᑕᖏᒃᖂᕋᓗᐊᕐᒪᑦ 
ᒥᐊᓂᖅᓯᔨᖃᕈᓐᓇᖏᓐᓇᑦᑕ ᐊᐃᑦᑖᖑᒐᓗᐊᖅ ᑕᒪᓐᓇ ᕿᒥᕈᔭᐅᑦᑎᐊᕆᐊᖃᕐᒪᑦ ᑕᒪᑐᒥᖓ. ᒥᓂᔅᑕᖃᐃ ᑕᒪᑐᒥᖓ 
ᖃᓂᑦᑐᒃᑯᑦ ᓴᖅᑭᑦᑎᒋᐊᒃᑲᓐᓂᕈᓐᓇᕋᔭᕐᐳᖅ ᐃᑲᔪᕈᒪᓐᓂᕐᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᐃᖅᑲᕐᑐᐃᕕᓕᕆᓂᕐᒧᑦ ᐱᓕᕆᐊᓕᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᐃᑲᔪᕋᓱᑦᑎᐊᐸᑦᑐᒍᑦ ᑕᒪᒃᑯᓂᖓ ᓄᓇᓕᕋᓛᓂᑦ, 
ᐱᒋᐊᓕᖅᑐᑕ ᓄᓇᕘᓪᓗᑕ ᐊᓪᓛᑦ ᑕᒪᒃᑯᐊ ᓄᓇᓕᕋᓛᑦ ᐸᓖᓯᖃᓚᐅᖅᓯᒪᖏᒻᒪᑕ ᖃᐅᔨᒪᑎᑦᑎᐊᕈᒪᒋᒃᓯ ᑖᓐᓇ 
ᑲᒪᒋᓇᓱᐃᓐᓇᖅᓯᒪᔭᕗᑦ ᓄᓇᓕᕋᓛᑦ ᐊᑦᑕᓇᖅᑐᒦᖁᖏᑦᑎᐊᕋᑦᑎᒍ. 

ᖃᐅᔨᒪᑎᑕᐅᔪᒪᑦᑎᐊᖅᑐᖓ ᓇᓪᓕᐊᑐᐃᓐᓇᖅ ᑲᒪᒋᔭᐅᑲᒻᒪᑦᑐᖃᕐᓂᖅᑲᑦ ᐸᓖᓯᒃᑯᓐᓄ ᓇᓪᓕᐊᑐᐃᓐᓇᖅ ᐃᒫᒃ 
ᐊᑦᑕᓇᖅᑐᒦᑎᑦᑎᔪᖃᓂᖅᑲᑦ ᑖᓐᓇ ᐃᓱᒫᓗᓇᑦᑎᐊᖅᑐᖅ ᖃᐅᔨᑎᑕᐅᑦᑕᐅᑎᒋᔪᒪᖃᑦᑕᖅᑐᖓ ᑕᒪᓐᓇ 
ᑲᒪᒋᑦᑕᐅᑎᒋᒍᓐᓇᕋᑦᑎᒍ ᓇᐅᒃᑯᑐᐃᓐᓇᖅ. ᐅᖃᖅᑲᐅᒐᒪᐃᓛ ᒪᑐᐃᖓᑦᑎᐊᖅᑐᒍ ᑖᒃᑯᐊ ᑕᑯᔪᒪᑉᐸᑕ 
ᐊᐅᓚᔾᔪᓯᖏᓐᓂ ᐅᖄᓚᐅᑎᓕᕆᓂᕐᒧᑦ ᕿᒥᕈᑦᑕᐅᒍᓐᓇᑎᐊᕐᖓᑕ ᖃᐅᔨᑦᑎᐊᕋᐃᒻᒪᑕ ᐊᒥᓱᐃᑦ ᐃᓕᑦᔫᒥᓲᖑᒻᒪᑕ 
ᖃᓄᖅ ᐱᐅᓯᖃᓪᓚᕆᒻᒪᖔᖅ ᐊᐅᓚᔾᔪᓯᖓ ᑕᒪᓐᓇ ᐅᖄᓚᐅᑎᓕᕆᓂᖅ.  
 
ᑖᓐᓇ ᒪᑐᐃᖓᕕᒌᓐᓇᓂᐊᖅᑕᒃᑲ ᓂᕈᐊᖅᑕᐅᖃᑎᒋᓯᒪᔭᒃᑲ ᓇᓪᓕᐊᑐᐃᓐᓇᖅ ᖃᐅᔨᒋᐊᕈᒪᓐᓂᖅᑲ ᑕᒪᑐᒪ 
ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, 
ᒥᔅᑕ ᐲᑕᓴᓐ. 
 
ᐊᐱᖅᑯᑦ 355 - 2(3): ᐃᓪᓗᐃᑦ ᐃᓕᐅᖅᑲᖅᑕᐅᓂᖏᑦ ᓄᓇᓕᓐᓄᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᒥᓂᔅᑕᖓᓐᓄᑦ.  
 
ᑕᒪᑐᒪᓂ ᐊᕐᕌᒍᒥ ᐃᒡᓗᓕᐅᓂᐊᖅᓯᒪᓂᖏᑦ ᐊᒃᓱᐊᓗᒃ ᑐᓴᕈᒥᓇᓚᐅᖅᓯᒪᒻᒪᑕ ᓄᓇᕗᑦ ᒐᕙᒪᒃᑯᖏᓪᓗ 725-ᓂ 
ᐃᒡᓗᓂᑦ ᐊᒥᒐᖅᓯᒻᒪᑕ. ᑖᓐᓇ ᒥᓂᔅᑕᕆᔭᐅᔪᖅ ᐅᓂᒃᑳᕈᓐᓇᕐᐹ, ᓄᓇᓄᑦ ᐃᒡᓗᓕᕆᔨᕐᔪᐊᒃᑯᖏᑦ ᖃᓄᖅ ᐃᒡᓗᓂᑦ 
ᓇᒡᓕᐊᓐᓄᑦ ᓄᓇᓕᓐᓄᑦ ᐃᓕᐅᖅᑲᐃᖃᑦᑕᕐᒪᖔᖅ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐱᑕᓴᓐ. ᐃᒡᓗᓕᕆᔨᖅᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᒡᓗᓕᕆᔨᖅᔪᐊᒃᑯᑦ ᓄᓇᓕᖕᓂᑦ 
ᐃᖅᑲᓇᐃᔭᖃᑎᖃᓚᐅᖅᑐᐃ ᑕᒪᒃᑯᐊ ᐃᒡᓗᐃᑦ ᓇᓕᐊᖕᓅᖃᕐᓂᐊᕐᒪᖔᑕ ᑖᒃᑯᐊ ᐃᒡᓗᓕᕆᓂᖏᑦ 
ᐃᒡᓗᖁᑎᒋᔭᖏᓪᓗ ᐃᓄᖏᓪᓗ ᑕᐅᑐᒃᑕᐅᑦᓱᑎᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᑖᓐᓇ ᒥᓂᔅᑕᕆᔭᐅᔪᖅ ᖁᔭᓐᓇᒦᕈᒪᓪᓗᒍ. 300 ᒥᓕᐊᓐ 
ᑮᓇᐅᔭᓂᒃ ᐱᑕᖃᕆᐊᖃᕐᓂᐊᖅᑐᒍ ᐃᒡᓗᑭᒃᓴᕐᓂᖅ ᐋᖅᑭᒃᔫᒥᓂᐊᕐᒪᑦ.  
 
ᓈᓴᐅᑎᖏᑦ ᐅᓄᖅᑐᖅᔪᐊᒻᒪᕆᐊᓗᖕᓂᒃ ᑭᓯᐊᓂ ᐃᒡᓗᓕᐅᕐᓗᑕ ᐊᖑᑎᓂᐅᔭᕋᑦᑕ. ᖃᓄᕐᓕ ᒐᕙᒪᒃᑯᑦ 
ᑐᓴᖅᑎᓇᓱᒃᒐᖅᐱᑎᒍᑦ ᑲᔅᓯᓂᒃ ᐃᒡᓗᑖᕆᐊᖃᕋᔭᕐᒪᖔᑕ? 
 
ᐅᖃᖅᑎ ᖁᔭᓐᓇᒦᒃ, ᒥᔅᑕ ᐱᑕᓴᓐ. ᐃᒡᓗᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᐃᓛᒃ ᐅᕙᒍᑦ ᒐᕙᒪᒃᑰᔪᒍᑦ ᑖᒃᑯᓂᖓ 
ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᑐᒍᑦ. ᑖᒃᑯᐊ ᐃᒡᓗᐃᑦ ᐱᔭᕇᖅᓯᒪᓕᕋᓗᐊᖅᐸᑕ ᑕᐅᑐᓐᖑᐊᕋᑦᑎᒍᓪᓕ ᑖᒃᑯᐊ 300 
ᒥᓕᐊᓐᑖᓚᔅ ᑕᕝᕗᖓ ᓄᓇᕗᒻᒨᓚᐅᖅᑐᐃᑦ ᓯᕗᓪᓕᖅᐸᐅᑎᓪᓗᒍ ᐃᒡᓗᓕᐅᕆᐊᖅᐸᓪᓕᐊᒍᑕᐅᑎᓪᓗᒍ. 
 
ᑭᓯᐊᓂ ᑖᒃᑯᐊ ᒐᕙᒪᑐᖃᒃᑯᑦ ᐊᒃᓱᕈᕐᕕᒌᓐᓇᓂᐊᖅᑲᕗᑦ ᑕᒪᓐᓇᓗ ᓄᓇᕗᑦ ᐊᒥᓱᓐᖑᖅᐸᓪᓕᐊᖏᓐᓇᖅᓱᑎᒃ 
ᐃᓄᖏᑦ ᑕᒪᐅᖓ ᐊᔾᔨᒋᔭᐅᓕᖅᔫᒥᔪᒪᓯᒪᒐᓗᐊᕋᑦᑕ ᑲᓇᑕᒥᐅᓄᑦ ᐊᖏᕐᕋᖃᖏᑦᑐᐃᓪᓕ 
ᐃᓄᐃᓴᖕᓂᖅᓴᐅᔪᖅᔪᐊᖑᖕᒪᑕ ᐊᒡᒍᑐᖅᓯᒪᔪᓂᑦ ᑕᒫᓂ ᓄᓇᕘᒥᓪᓕ ᐊᒥᓱᖅᔪᐊᖑᑎᓪᓗᒋᑦ.  
 
ᑕᒪᓐᓇ ᐊᒃᓱᕉᑎᒌᓐᓇᕐᓂᐊᖅᑕᕗᑦ ᐊᒻᒪᓗ ᑲᑎᖃᑎᒌᒍᓐᓇᖅᓯᒐᐃᒍᒃᑭᑦ ᑕᐃᒃᑯᐊ ᒐᕙᒪᑐᖃᒃᑯᑦ ᑕᒪᑦᓱᒪᓐᖓ 
ᐅᖃᐅᓯᖃᕐᕕᒌᓇᕐᓂᐊᕆᕙᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᒥᓂᔅᑖ ᑭᐅᓵᕋᕕᑦ.  
 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 13 ᒥᓕᐊᓐᑖᓚᔅᓂᒃ ᑮᓇᐅᔭᖃᕆᐊᖃᕋᔭᖅᑐᒍᑦ ᐊᐅᓚᔾᔪᑏᑦ ᒪᑭᒪᐅᑎᓄᓪᓗ 
ᐊᑐᖅᑐᒃᓴᓂᑦ ᐃᒡᓗᓕᐅᕐᓂᕈᑦᑕ ᑕᐃᒪᓐᓇ ᐅᓄᖅᑎᒋᔪᓂᒃ.  
 
ᐃᒡᓗᓕᕆᔨᖅᔪᐊᒃᑯᓪᓗ ᐅᖃᖅᓯᒪᓪᓗᑎᒃ ᓇᓖᕌᕈᑎᓂᒎᖅ ᐋᖅᑭᒃᓱᐃᓯᒪᒐᒥᒃ ᐊᑐᕋᔭᖅᑐᓂᒃ ᑮᓇᐅᔭᓂᒃ 
ᓇᑭᓐᖔᕋᔭᕐᒪᖔᑦ ᒪᑭᒪᐅᑎᓄᑦ ᐊᐅᓚᔾᔪᑎᓄᓪᓗ ᐊᑐᕋᔭᖅᑐᑦ.  
 
ᑕᐃᒃᑯᐊ ᑮᓇᐅᔭᓕᕆᓂᕐᒧᑦ ᑐᕌᖓᔪᑦ ᓴᖅᑭᑕᐅᓚᐅᕐᒪᑕ ᐱᕙᓪᓕᐊᔪᓕᕆᔨᒃᑯᓐᓄ. ᖃᓄᐃᓕᖓᕙᒃᑭᐊᖅ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᐱᔨᖅᔪᐊᒃᑯᓐᓄᑦ ᒥᓂᔅᑕ, ᐅᓛᔪᒃ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ ᓄᖅᑲᖅᑐᖅ) ᐃᖅᑲᓇᐃᔭᖅᑎᒋᔭᕗᑦ 
ᐃᒡᓗᓕᕆᔨᖅᔪᐊᒃᑯᓐᓄᑦ ᐊᒻᒪᓗ ᒐᕙᒪᒃᑰᔪᒍᑦ ᕿᒥᕐᕈᒐᓱᐊᖏᓐᓇᕆᐊᖃᕐᓂᐊᖅᑐᒍᑦ ᑖᒃᑯᐊ 
ᐊᐅᓚᒍᓐᓇᕐᓂᐊᕐᒪᖔᑎᒍᑦ ᐊᒻᒪᓗ ᑮᓇᐅᔭᓂᒃ. 
 
ᐃᒡᓗᓕᐅᕐᓂᐊᕈᑦᑕ 725ᓂᒃ ᓇᔪᖅᑕᐅᒍᓐᓇᖅᑐᓂᒃ ᖃᓄᖅ ᑕᒪᓐᓇ ᐊᐅᓚᒍᓐᓇᕐᓂᐊᖅᑲᕗᑦ. 
ᑕᑯᒃᓴᐅᑎᑦᑎᐊᕆᐊᖃᕐᓂᐊᕐᒥᒐᑦᑎᒍᑦ ᑕᐃᒃᑯᓄᖓ ᒐᕙᒪᑐᖃᒃᑯᓐᓄᑦ ᐊᐅᓚᑦᓯᒍᓐᓇᕐᓂᕆᒃᑲᓐᓂᕈᓐᓇᕋᔭᖅᑕᕗᑦ 
ᐃᒡᓗᓕᐅᒃᑲᓐᓂᕆᐊᖃᕐᓂᐊᕈᑦᑕ ᓯᕗᓂᒃᓴᑦᑎᓐᓂᑦ. ᑖᒃᑯᐊ ᐃᖅᑲᓇᐃᔭᖃᑎᒋᓪᓚᕆᒋᐊᖃᕐᓂᐊᖅᑕᕗᑦ ᐊᒻᒪᓗ 
ᑮᓇᐅᔭᓕᕆᔨᕗᑦ ᐃᖅᑲᓇᐃᔭᖃᑎᒋᓗᑎᒍᑦ ᖃᓄᖅ ᑕᒪᓐᓇ ᑲᔪᓯᑎᒍᓐᓇᕐᒪᖔᑦᑎᒍᑦ.  
 
ᐃᒻᒪᖄ ᐊᕐᕌᒍᓂᑦ ᖃᐃᔪᓂᒃ ᐱᖓᓱᓂᒃ ᐃᒡᓗᓕᐊᕗᑦ ᑕᐅᑐᒃᓗᒋᑦ ᖃᓄᑎᒋ ᐊᑭᖃᕐᓂᐊᕐᒪᖔᑕ ᑖᒃᑯᐊ 
ᑕᑯᒃᓴᐅᓂᖅᓴᐅᓂᐊᕐᒪᑕ ᖃᓄᕐ ᑖᒃᑯᐊᓗ ᑮᓇᐅᔭᑦ ᐊᓚᒃᑲᓐᓂᐊᕐᒪᖔᑎᒍᑦ. ᑖᒃᑯᐊ ᒐᕙᒪᑐᖃᒃᑯᑦ 
ᐃᖅᑲᓇᐃᔭᖃᑎᒋᓪᓚᕆᒋᐊᖃᕐᓂᐊᖅᑕᕗᑦ ᑖᒃᑯᐊ ᐃᒡᓗᐃᑦ ᐊᐅᓚᒍᓐᓇᑦᓯᐊᕈᓐᓇᖁᓪᓗᒋᑦ ᓯᕗᓂᒃᓴᑦᑎᓐᓂᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 



ᐅᓪᓗᑐᐃᓐᓇᖅ, ᓄᕕᐱᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2372

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ.  
 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐅᖃᓚᐅᕐᒪᑦ ᑕᐃᒫᑐᐃᓐᓇᕉᖅ ᐃᖏᕐᕋᓂᖃᕋᔭᖅᑐᒍᑦ ᒐᕙᒪᒃᑯᑦ ᐃᒡᓗᖁᑎᖏᑦ 
ᐊᐅᓚᑕᐅᖃᑦᑕᕐᒪᑕ ᐊᒻᒪᓗ ᓇᖕᒥᓂᕆᔭᐅᔪᑦ. ᓇᖕᒥᓂᕐᓕ ᐃᒡᓗᓕᐅᕋᔭᖏᓐᓇᒪ ᐊᐅᓚᔾᔪᑏᑦ ᒪᑭᒪᐅᑏᑦ 
ᐊᑭᓕᖅᓱᕈᓐᓇᖏᒃᑯᒃᑭᑦ, ᓲᕐᓗ ᒪᑯᐊ ᖃᐅᒻᒪᖅᑯᑏᑦ ᐃᖅᓱᐊᓗᐃᓪᓗ ᐊᒻᒪᓗ ᐊᓯᖏᑦ ᑮᓇᐅᔭᖅᑐᖅᑐᑦ.  
 
ᑖᓐᓇᖃᐃ ᒥᓂᔅᑕ ᐅᖃᕈᓐᓇᖅᐸ ᐃᒡᓗᓕᐅᕋᔭᕐᒪᖔᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ ᑮᓇᐅᔭᖏᑦ ᐱᑕᖃᓐᖏᑎᓪᓗᒋᑦ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪ ᐊᑭᓱᒃ: ᖁᔭᓐᓇᒦᒃ. ᐄ, ᑕᐃᒪᐃᓚᐅᖅᓯᒪᖏᓇᑦᑕ ᑖᓐᓇ ᓇᓗᓇᖅᑐᑎ ᑭᐅᒋᐊᖓ ᒫᓐᓇ ᑭᓯᐊᓂ 
ᑕᐃᒪᐃᓕᖓᔪᒥᒃ ᑕᑯᔪᒪᖏᑦᑐᒍᑦ ᓯᕗᓂᒃᓴᑎᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 356 - 2(3): ᐃᓕᓐᓂᐊᕐᕖᑦ ᐊᑦᑕᕐᓇᖅᑎᑕᐅᑦᑕᐃᓕᒪᓂᖏᓐᓄᑦ ᐸᕐᓇᐅᑏᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑕᐃᒪᐃᖁᒥᓇᖏᑦᑑᒐᓗᐊᖅ ᑭᓯᐊᓂ ᐊᐱᕆᓂᐊᕐᕋᒪ ᑖᒃᓱᒧᖓ ᐃᓕᓴᕐᓂᓕᕆᔨᒃᑯᑦ 
ᒥᓂᔅᑕᖓᓐᓄᑦ. ᐃᓛᒃ ᑐᓴᖅᑎᑕᐅᕙᒃᑲᑦᑕ ᖃᓪᓗᓈᑎᒍᑦ ᑕᒪᒃᑯᐊ ᐱᕙᓪᓕᐊᔪᑦ ᑕᒪᒃᑯᐊ ᐃᓕᓴᖅᕖᑦ ᐃᓗᐊᓂ.  
 
ᐃᓛᓐᓂᒃᑯᑦ ᑕᓚᕖᓴᒃᑯᑦ ᑕᑯᓐᓈᐸᒃᑲᑦᑕ ᖁᑭᐊᕋᐅᔪᐃᑦ, ᖁᑭᖅᑕᐅᔪᓂᒃ ᑕᐃᒃᑯᓂᖓ ᐃᓕᓴᖅᑐᓂᒃ. ᐊᐱᕆᐅᑎᒋᔭᕋ 
ᐅᓇ ᑕᒪᒃᑯᐊ ᓄᓇᕘᑦᑎᓐᓂ ᐃᓕᓴᖅᕖᓐ ᐊᑦᑕᓇᖏᑦᑐᒦᑦᓯᐊᕐᕋᓗᐊᕐᒪᖔᑕ ᑕᐃᒪᐃᑦᑐᐃᓐ ᐃᓛᒃ ᑕᐃᒪᐃᑐᖅ 
ᐊᑐᕆᐊᖃᓕᑲᓪᓚᓂᕐᒥᑉᐸᑦ ᑖᒃᑯᐊ ᐃᓕᓴᖅᕕᕗᑦ ᐊᑦᑕᓇᖏᑦᑐᒦᑦᓯᐊᕐᕋᓗᐊᖅᐹᓐ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᓐᓇ ᑲᑉᐱᐊᓇᖅᑐᐊᓘᒻᒪᓐ ᑕᓚᕖᓴᖅᑐᓂ. 
ᑯᐸᐃᒥ ᐱᓗᐊᕐᖑᐊᖅᖢᓂ ᑕᐃᓐᓇ ᐃᓕᓴᖅᑐᑯᓗᓐᓂᒃ ᖁᑭᒃᓴᖅᑐᐊᓘᓚᐅᖅᓯᒪᒻᒪᓐ ᐊᒻᒪᓗ ᑕᐃᒪᐃᑦᑐᓂᒃ 
ᑕᑯᖃᑦᑕᖅᓯᒪᓪᓗᑕ. ᐃᓕᓐᓂᐊᖅᕕᑉᐳᑦ ᐊᑦᑕᓇᖅᔭᐃᖅᓯᒪᑦᑎᐊᖅᑐᓐ.  
 
ᑕᖅᑲᐅᖓ ᐅᖃᐅᓯᕆᓗᐊᕈᒪᖏᑕᕋᓗᐊᕋ ᑭᓯᐊᓂ ᐊᑦᑕᓇᖅᔭᐃᖅᓯᒪᑦᑎᐊᖅᑐᑦ ᐃᓕᓴᖅᑐᖁᑎᕗᓐ, ᐃᓕᓐᓂᐊᕕᑉᐳᓐ 
ᐊᑦᑕᓇᖅᔭᐃᖅᓯᒪᑦᑎᐊᖅᑐᓐ.  
 
ᐊᑦᔨᓕᐅᕈᑎᖃᐅᑎᐊᓕᖅᖢᑎᓪᓗ ᑕᒪᒃᑯᐊ ᓄᓇᓕᓐᓂ ᐃᓕᓐᓂᐊᖅᕕᓕᒫᑦ. ᑕᐃᒃᑯᐊᓗ ᐊᑦᔨᓕᐅᕈᑏᓐ 
ᐊᑐᖅᑕᐅᓪᓗᑎᒃ ᓇᐅᑦᑎᓱᖅᑎᒋᔭᐅᖃᑦᑕᖅᑐᓂ ᑕᐃᓐᓇ  

ᐊᖓᔪᖅᑳᕆᔭᐅᔪᖅ ᐃᓕᓴᖅᕕᒻᒥ. ᑕᓚᕖᓴᒃᑯᑦᑕᐅᖅ ᑕᑯᒃᓴᐅᖃᑦᑕᕐᒥᔪᓐ. 
 
ᑕᐃᒃᑯᐊᓗ ᐃᓕᓐᓂᐊᖅᕖᑦ ᐹᖏᑦ ᑮᒃᓯᒪᐃᓐᓇᓲᖑᓪᓗᑎᒃ ᐃᓗᖔᖓᓂ ᐃᓯᖅᓯᒪᔪᒧᓐ 
ᒪᑐᐃᖅᑕᐅᔪᓐᓇᕋᓗᐊᖅᖢᑎᒃ, ᓯᓚᒥᖔᖅ ᒪᑐᐃᖅᑕᐅᒍᓐᓇᖃᑦᑕᖏᑦᑐᓐ. 
 
ᑕᐃᒪᐃᒻᒪᓐ ᕿᑐᓐᖓᖃᕐᒥᒐᒪ ᐃᓕᓐᓂᐊᖅᑐᓂᒃ ᑕᒪᓐᓇ ᐊᒃᓱᐊᓗᒃ ᐋᖅᑭᑎᐊᖅᓯᒪᓇᓱᒃᑕᕋ. ᐄ, ᐃᓛᓐᓂᒃᑯᑦ 
ᐅᖄᓚᔪᖃᓲᑦ ᖄᑦᑕᔫᖅᑕᖃᕐᓂᕋᐃᓪᓗᓂ ᑕᒫᓂ ᐊᑕᐅᓯᐊᕐᓇᑎᒃ ᐅᖄᓚᔪᖃᖃᑦᑕᖅᓯᒪᒻᒪᓐ 
ᑕᐃᒪᐃᑦᑐᑕᖃᓚᐅᓲᖑᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐃᓛᒃ ᑕᒪᓐᓇ ᐅᐃᒪᓇᖅᓯᑲᓪᓚᒥᑉᐸᓐ ᔪᒥᓂᐅᓐᓂᖅᐸᓐ ᑖᒃᑯᐊᖃᐃ ᐃᒃᑯᓂᖓ 
ᐸᓖᓯᒃᑯᓐᓂᑦ ᖃᓂᑦᓴᖃᑦᑎᐊᕐᕋᓗᐊᖅᐹᓐ ᐅᐃᒪᓇᖅᑐᖅ ᐊᓚᒃᑲᑲᓪᓚᒃᑐᒥᓂᐅᑉᐸᓐ. ᑖᒃᑯᓂᖓᖃᐃ 
ᖃᓂᒃᓴᖃᑦᑎᐊᖅᐸᓐ ᐃᓕᓴᖅᕖᓐ ᐃᓚᖏᑦ ᐅᖓᓯᒃᑑᒐᓗᐊᑦ ᑖᒃᑯᓄᖓ ᐸᓖᓯᒃᑯᑦ ᐱᓇᓱᒃᕕᖏᓐᓄᑦ. ᑖᒃᑯᐊᖃᐃ 
ᐃᓕᓴᖅᕕᓪᓗ ᐸᓖᓯᒃᑯᓪᓗ ᖃᓂᒃᓴᕇᑦᓯᐊᕐᕋᓗᐊᖅᐸᓐ ᓄᓇᓕᓐᓂ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᐊᕕᓐᓇᖅᑐᓄᑦ ᐅᐸᓗᖓᐃᔭᐅᑎᓂᒃ ᐱᑕᖃᑦᑐᖅ. 
ᑕᐃᒃᑯᐊ ᓴᐳᒻᒥᐅᑏ ᓯᔩ ᓲᕐᓗ ᐸᓖᓯᒃᑯᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᐃᓯᖅᑕᐅᔪᓐᓇᖅᑐᓐ, ᒐᕙᒪᒃᑰᒐᓗᐊᖅᐸᑕ, 
ᑎᑎᕋᖅᕕᖏᑦ ᒪᑯᐊᓘᓐᓃᑦ ᒐᕙᒪᒃᑯᓐᓄᑦ ᒪᑭᑕᐅᓯᒪᔪᓐ ᐅᐸᓗᖓᐃᖅᓯᒪᑦᑎᐊᖅᑐᑦ ᐸᓖᓯᒃᑯᑦ ᑕᐃᒪᐃᑦᑐᒥᒃ 
ᓴᖅᑭᑦᑐᖃᑳᓚᓂᖅᐸᓐ. 
 
ᐃᓕᓐᓂᐊᖅᕕᒻᒥ ᐅᖃᐅᓯᖃᑦᑎᓪᓗᑕ ᑕᐃᒃᑯᐊᓴᐃᓐᓇᐃᑦ ᐅᐸᓗᖓᐃᔭᐅᑏᓐ ᐃᓕᓴᒪᐅᑦᑕᐅᑎᒋᔪᓐ ᐊᒻᒪᓗ ᑕᐃᒃᑯᐊ 
ᖁᑭᐅᓯᔭᕐᓗᑎᒃ ᐸᓖᓯᒃᑯᑦ ᑕᐃᒪᓐᓇ ᐅᐸᒋᐊᖃᕈᑎᒃ ᐅᐸᓗᖓᐃᖅᓯᒪᑦᑎᐊᖅᑐᓐ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ 
ᕿᑎᐊᓄᑦ, ᒥᔅᑕ ᑐᑐ. 
 
ᐊᐱᖅᑯᑦ 357 - 2(3): ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᓂᑦ ᖄᖏᐅᑎᓂᖏᓐᓄᑦ ᐃᓱᒫᓘᑎ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᐃᓚᒋᐊᕈᑎᒐ ᑭᖑᓪᓕᖅ ᑐᑭᓯᑎᑦᑎᓇᓱᖅᑲᐅᒐᓗᐊᕐᕋᒪ ᐅᓂᒃᑳᑎᓪᓗᒍ ᓂᓪᓕᐅᑎᒋᔭᐅᓚᐅᖅᑕᖏᑦ 
ᐅᖓᑕᐅᔾᔨᓗᐊᖃᑦᑕᓂᖅᐳᓪᓗ ᐊᒻᒪᓗ ᑲᖐᒋᔭᐅᔪᓐ ᖃᓄᐃᓕᖓᓂᐊᕋᓱᒋᔭᐅᔪᓃᑦ ᓂᓪᓕᐅᑎᒋᓛᕐᒪᒋᑦ. 
 
ᐃᒪᓐᓇ ᒥᓂᔅᑕᒧᑦ ᑐᓴᖅᑎᑕᐅᒍᒪᔪᖓ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᑐᓴᕈᒪᔪᒃᓴᐅᔪᑦ ᑕᖅᑲᒃᑯᐊᓗ, ᑕᐃᒪᓐᓇ 
ᑲᖐᓱᑦᑐᒍᑦ ᐃᓱᒫᓘᑎᖃᖅᑐᒍᑦ ᑕᐃᒪᐃᓕᔪᖅᑕᖃᖅᑎᓪᓗᒍ ᐱᐅᓐᖏᑦᑐᒧᑦ. 

ᑭᓯᐊᓂ ᑐᕌᓯᑑᔮᕐᒪᑦ, $8.7-ᒥᓕᐊᖑᖅᑲᐅᒻᒪᑕ ᑕᒫᓂ ᐊᕐᕌᒍᒥ ᐊᑭᓕᒃᓴᐅᓂᐊᖅᑐᖅ, ᐊᑭᓕᒃᓴᐅᓂᐊᕋᓱᒋᔭᐅᔪᑦ 
ᓯᕗᓂᒃᓴᑦᑎᓐᓂ ᖃᓄᑭᐊᖅ ᐱᖓᓱᓄᑦ ᑎᓴᒪᓄᓪᓘᓐᓃᑦ ᐊᕐᕌᒍᓄᑦ ᐋᖅᑭᒃᓯᒪᒻᒪᖔᖅ ᓇᓗᔪᖓ, ᑭᓯᐊᓂ 
ᑐᑭᓯᕚᓪᓕᖅᑎᑦᑐᓐᓇᖅᐸᐅᖃᐃ ᖃᓄᐃᓕᖓᒐᔭᓐᖑᐊᕐᒪᖔᖅ ᓯᕗᓂᒃᓴᑦᑎᓐᓂᑦ ᐊᑭᓕᒃᓴᖅᑖᕆᒃᑲᓐᓂᓛᖅᑕᕗᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᒪ’ᓇ. ᑖᓐᓇ ᐊᐱᕆᒻᒪᑦ.  
 
ᑖᒃᑯᐊ ᑎᑎᕋᖅᓯᒪᔪᖁᑎᓂᒃ ᐃᑉᐱᒋᔭᓐᓂᒃ ᑕᐃᒃᑯᐊ ᓈᓴᐅᑎᓪᓚᕇᑦ ᐃᓱᒪᒋᔭᐅᖃᑦᑕᓯᒪᔪᑦ ᐃᖅᑲᓇᐃᔭᖅᑎᑦᑎᓐᓂᑦ 
ᐱᓯᒪᓐᖏᓐᓇᒃᑭᑦ, ᑭᓯᐊᓂ ᐅᖃᕈᓐᓇᕋᓗᐊᖅᑐᖓ, ᐃᓛᒃ ᐊᐅᔭᓕᓐᖏᒻᖓᒫᖅᖢᒋᑦ ᐱᓪᓚᕆᐅᒻᒪᖔᑦ ᑭᓯᐊᓂ 
ᐅᖃᕈᓐᓇᕋᓗᐊᖅᑐᖓ ᐊᕐᕌᒍᓄᑦ ᐱᖓᓱᓄᑦ ᖃᐃᔪᓄᑦ, ᑖᓐᓇ ᒫᓐᓇ ᐊᕐᕌᒍᒋᔭᕗᑦ ᓈᓴᖃᑕᐅᓐᖏᑦᑐᒍ 
ᐱᔭᕐᓂᓂᖅᓴᐅᔪᑦ ᒫᓐᓇ ᐃᓱᒪᒋᔭᑦᑎᓐᓂᑦ ᑖᒃᓱᒥᖓ $8.7-ᒥᓕᐊᓐᓂᒃ ᑕᒪᐅᖓ ᐊᕐᕌᒍᒧᑦ ᐊᖏᓂᖅᓴᐅᔪᑦ.  
 
ᑭᓯᐊᓂ ᑕᒪᒃᑯᐊ ᒫᓐᓇ ᐃᓱᒪᒋᓯᒪᔭᕗᑦ ᑕᐃᓐᓇ, ᑭᓯᐊᓂ ᐱᓕᕆᐊᕇᓐᓇᕋᑦᑎᒍ ᐃᒻᒪᖃ ᒥᑭᓂᖅᓴᐅᓕᕐᓂᐊᖅᑯᑦ, 
ᐃᒻᒪᖃ ᑮᓇᐅᔭᓕᐊᕆᔭᕗᑦ ᐊᖏᓂᖅᓴᐅᓕᕐᓂᐊᖅᐹᑦ, ᑕᒪᒃᑯᐊᓗᑦᑖᑦ ᓱᓕ ᕿᒥᕐᕈᒐᑦᑎᒍ ᐊᕐᕌᒍᓄᑦ ᖃᐃᔪᓄᑦ. 
ᓲᕐᓗ ᑖᒃᑯᐊ ᖃᑦᓯᓪᓚᕆᐅᒻᒪᖔᖅ ᒫᓐᓇ ᐅᖃᕈᓐᓇᖏᑦᑐᖓ. ᑕᐃᒃᑯᐊ ᐃᓱᒪᒋᔭᐅᔪᑦ ᐅᖃᓚᐅᖅᐳᖓ ᐃᓱᒪᓯᒪᔪᑦ 
ᒫᓐᓇ ᑕᐃᒃᑯᐊ ᖃᑦᑎᓪᓚᕆᐅᒻᒪᖔᑕ ᑎᑎᕋᖅᓯᒪᔪᖁᑎᖕᓂᑕᖕᓂ ᓇᔪᖅᑐᐃᓐᖏᓐᓇᒃᑭᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ, ᐄ ᖁᔭᓐᓇᒦᖅᑕᕋ ᑖᒃᑯᐊ ᑲᖐᓱᒃᓯᒪᑐᐃᓐᓇᕐᒪᑕ 
ᓂᕆᐅᓐᓂᕆᔭᐅᓪᓗᑎᓪᓗ ᐊᒻᒪᓗ ᑮᓇᐅᔭᓂᒃ ᐃᓯᖅᑕᐅᒃᑲᓐᓂᕐᓂᐊᕋᓱᒋᓂᖅ ᑕᒪᓐᓇᐅᒻᒪᑦ. ᑲᓇᑕᐅᑉ ᒐᕙᒪᒃᑯᑦ 
ᐊᖅᑯᑎᒋᓗᑎᒍ ᐊᖏᕈᑏᑦ ᐊᑐᕐᓗᒋᑦ. 
 
ᑭᓯᐊᓂ ᑲᓇᑕᐅᑉ ᒐᕙᒪᒃᑯᖏᑦ, ᒥᓂᔅᑕᐅᖃᑏᑦ ᐃᖅᑲᓇᐃᔭᖃᑎᒋᓂᐊᕈᓂ $8.7-ᒥᓕᐊᓐ ᐅᖓᑖᓅᕐᓂᐊᕋᓱᒋᔪᖅ 
ᑕᒪᑐᒪᓂ ᐊᕐᕌᒍᒥ. ᐊᒻᒪᓗ ᐅᑯᐊ ᕿᒥᕐᕈᓇᑦᑎᐊᕈᒪᒍᕕᒋᑦ ᑎᑎᕋᖅᑕᐅᓯᒪᔪᑦ ᐅᖃᖅᓯᒪᒻᒪᑕ ᑕᖅᑲᒃᑯᐊ 
ᓄᓇᕗᒻᒥᐅᑦ ᑐᓴᐅᒪᑎᑕᐅᑦᑎᐊᕐᓂᐊᖅᑐᑦ ᒐᕙᒪᒃᑯᓐᓄᑦ, ᒪᑐᐃᖓᑦᑎᐊᕐᓗᑎᒃ. 
 
ᑕᐃᒪᐃᑦᑑᒻᒪᑦ ᓴᖅᑭᑦᑎᔪᓐᓇᖅᐲᑦ ᑲᑎᓐᖓᔪᑦ ᐊᑭᓕᔅᓴᒨᕐᓂᐊᖅᑐᑦ ᖃᓄᐃᓕᖓᒻᒪᖔᑦ, ᑕᐃᒃᑯᐊ ᖃᐅᔨᒪᔭᑦ 
ᓈᓴᐅᑏᑦ ᐊᑐᕐᓗᒋᑦ? ᐊᓯᔾᔨᖅᓯᓂᐊᕈᑦᑕᓗ ᑕᐃᒃᑯᐊ ᑕᑯᓗᒋᐅᔭᕆᐊᖃᕐᓂᐊᖅᑐᑦ ᐊᑐᐃᓐᓇᕈᖅᑎᑦᑎᔪᓐᓇᖅᐸᖃᐃ 
ᑖᓐᓇ ᒥᓂᔅᑕᕆᔭᐅᔪᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᑎᔩ. ᓲᕐᓗ ᐅᖃᓚᐅᕋᒪ, ᑐᑭᓯᐊᓂᕋᖅᑐᓂᓗ ᑖᒃᑯᐊ 
ᐊᓯᐊᓐᖑᖅᐸᓪᓕᐊᑐᐃᓐᓇᕐᒪᑕ ᑕᐃᒃᑯᐊ ᓈᓴᖅᓯᒪᓂᖏᑦ ᖃᑦᑎᐅᓇᔭᕐᒪᖔᑕ. ᑭᓯᐊᓂ ᒫᓐᓇ ᐃᓱᒪᒋᓯᒪᔭᑦᑎᓐᓂᑦᒃ 
ᐄ ᓴᖅᑭᑎᑦᑎᔪᓐᓇᕈᒪ ᓴᖅᑭᑎᑦᑎᒍᓐᓇᑦᑎᐊᕐᓂᐊᖅᐳᖓ. ᑕᐃᒃᑯᐊ ᐃᖅᑲᓇᐃᔭᖅᑏᑦ ᖃᐅᔨᒋᐊᕐᓂᐊᖅᐸᒃᑲ ᑕᒪᓐᓇ 
ᖃᓄᐃᓕᔪᓐᓇᕋᔭᕐᒪᖔᒃᑯ, ᑭᓯᐊᓂ ᐅᖃᒃᑲᓂᕐᓚᖓ ᑐᑭᓯᐊᓂᕋᖅᑐᓂᓗ ᑕᐃᒃᑯᐊ ᖃᑦᑎᓪᓚᕆᐅᒻᒪᖔᑕ 
ᐃᓱᒪᓯᒪᔪᑦ. ᒫᓐᓇᐅᔪᖅ, ᐃᓱᒫᓗᒋᓯᒪᔭᑐᐃᓐᓇᕆᒐᑦᑎᒍ ᑖᒃᑯᐊ ᑮᓇᐅᔭᑦ ᐊᑐᖅᐊᓪᓕᐊᔭᕗᑦ ᑕᐅᑐᒃᑐᒋᑦ.  
 
ᒫᓐᓇᓗ ᑮᓇᐅᔭᓂᒃ ᐃᑲᔫᓯᐊᕆᕙᑦᑕᕗᑦ ᒐᕙᒪᑐᖃᒃᑯᓐᓂᑦ ᑕᐅᑐᑦᑐᒋᑦ, ᑕᒪᒃᑯᐊᓗᑦᑕᐅᖅ ᑕᐅᑐᑦᑐᒋᑦ ᑕᐃᒃᑯᐊ 
ᒫᓐᓇ ᐃᓱᒪᒋᓯᒪᒐᑦᑎᒍ. ᑕᐃᒪᐃᑐᐃᓐᓇᕐᓂᐊᖅᐹᑦ, ᖃᐅᔨᒪᓐᖏᑦᑐᖓ ᓂᕆᐅᒃᑲᓗᐊᖅᐳᖓᓕ, 
ᓂᕈᐅᒍᐊᕋᓗᐊᖅᐳᖓᓕ ᑕᐃᒃᑯᐊ ᐊᒥᒐᕐᓂᐊᖅᑐᒍᑦ ᐊᕐᕌᒍᓂᑦ ᖃᐃᔪᓂᑦ ᒥᑭᓂᖅᓴᐅᖁᓪᓗᒋᑦ ᒫᓐᓇ 
ᐃᓱᒪᒋᓯᒪᔭᑦᑎᓐᓂᑦ. 

ᑭᓯᐊᓂ ᑕᐃᒃᑯᐊ ᐃᖅᑲᓇᐃᔭᖅᑎᒃᑲ ᖃᐅᔨᒋᐊᕐᓂᐊᖅᐸᒃᑲ ᑕᒪᓐᓇ ᖃᓄᐃᓕᔪᓐᓇᕐᒪᖔᒃᑯ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᑉᐱᕈᓱᒃᑲᒪᐃᓛᒃ ᑮᓇᐅᔭᓕᕆᔨᒃᑯᑦ ᒪᓕᒋᐊᖃᖅᑕᖏᓐᓂᑦ ᐱᑕᖃᕐᒪᑕ 
ᐊᑐᓗᐊᖅᑕᐃᓕᒪᔾᔪᑕᐅᓂᐊᖅᑐᓂᒃ ᑮᓇᐅᔭᓂᒃ. ᐱᒻᒪᕆᐅᔪᖅᑕᐅᖅ, ᖃᓄᐃᑦᑐᑐᐃᓐᓇᕐᒥᑦ ᑎᒥᐅᔪᒦᓛᒃ 
ᑲᑐᔾᔨᖃᑎᒌᒥᑦ. ᖃᐅᔨᒪᔪᒡᒍᑕᐅᒻᒪᑕ ᖃᓄᖅ ᐊᒃᓱᕈᕈᑎᖃᕐᒪᖔᑦᑕ.  
 
ᒫᓐᓇᐅᔪᖏᓛᖅ ᖃᐅᔨᒪᓇᓗᐊᖏᒻᒪᑦ ᐃᒫᒃ ᑐᑭᓯᓗᐊᖏᓇᑦᑎᒍ ᑖᒃᓰᔭᒃᑲᓐᓂᖁᔨᒍᑦᑕ ᑖᒃᑯᐊᓗ 
ᐃᖅᑲᓇᐃᔭᖅᑎᒋᔭᕗᑦ ᐊᑐᓗᐊᖁᖏᓪᓗᒋᑦ ᑮᓇᐅᔭᓂᑦ ᖃᐅᔨᒪᔪᕈᓐᓇᕆᐊᖃᕋᓗᐊᕐᖓᑕ ᑕᐃᒪᐃᖏᑯᒃᓯ 
ᐃᒪᐃᒍᓐᓇᕋᑦᑕ. 
 
ᑖᓐᓇ ᐱᔾᔪᑎᒋᓪᓗᒍ ᓂᕆᐅᒋᔭᐅᔪᑦ ᐊᑐᓗᐊᕈᑎᒥᓂᐅᔪᑦ ᐊᕐᕌᒍᓂᑦ ᐱᖓᓱᓂ ᑎᓴᒪᓂ, ᓴᖅᑭᓪᓗᒋᑦ ᑕᖅᑲᒃᑯᐊ 
ᒐᕙᒪᒃᑯᓐᓄ ᐃᖅᑲᓇᐃᔭᖅᑐᑦ ᓄᓇᕗᒻᒥᐅᓪᓗ ᑕᑯᔪᓐᓇᓂᐊᕐᒪᖔᑕ ᓱᒻᒪ ᑕᒪᒃᑯᓂᖓ 
ᐊᑐᓗᐊᖅᑕᐃᓕᒪᔾᔪᑎᒋᔭᑦᑎᓐᓂ ᖃᓄᖅᑑᑲᓐᓂᕆᐊᖃᕐᓂᐊᕋᑦᑕ ᐅᖃᑐᐃᓐᓇᕈᑦᑕ ᑮᓇᐅᔭᓂ ᐊᒥᒐᖅᓯᒪᒐᑦᑕ 
ᑐᑭᓯᐅᒪᑎᑦᑎᐊᕐᓗᒋ ᐱᐅᒐᔭᖅᑐᖅ ᑖᓐᓇ ᒪᓕᒐᓕᐅᖅᑎᓄᑦ ᐅᕗᖓ.  
 
ᑐᓂᓯᒍᓐᓇᖅᑳ ᑭᓱ ᓂᕆᐅᒋᔭᐅᔪᑦ ᐊᑐᓗᐊᕈᑎᐅᓂᐊᕐᒪᖔᑕ ᐊᕐᕋᒍᓂ ᐱᖓᓱᓂ ᑎᓴᒪᓂᓪᓗ ᖃᐅᔨᒪᔭᕗᑦ ᑕᒪᒃᑯᐊ 
ᐊᓯᔾᔨᕈᓐᓇᖅᑐᑦ ᐊᓯᔾᔨᓛᖅᑐᒃᓴᐅᒐᓗᐊᖅᑯ ᑭᓯᐊᓂ ᑐᑭᓯᐅᒪᒃᑲᓂᕐᓂᐊᕋᑦᑕ ᒪᓕᒐᓕᐅᖅᑎᓄᑦ ᐊᒻᒪᓗ 
ᐃᖅᑲᓇᐃᔭᖅᑎᓄᑦ ᑐᑭᓯᐅᒪᓂᐊᕐᖓᑕ ᒐᕙᒪᒃᑯᑦ ᑕᐃᒪᐃᓘᕐᐸᓕᐊᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐄ, ᑐᑭᓯᐊᑦᑎᐊᕐᐸᕋ ᓲᕐ ᐊᐱᖅᓱᒻᒪᖔᖅ ᐱᔾᔪᑎᒋᔭᖏᓪᓗ 
ᑐᑭᓯᐊᑦᑎᐊᖅᑐᒋᑦ ᐅᖃᓚᐅᖅᐳᖓ ᐅᐊᑦᑎᐊᖅ ᖃᐅᔨᒋᐊᓂᐊᖅᐳ ᓱᓇᓂᒃ ᓱᓇᓪᓚᕆᓐᓂᑦ ᓴᖅᑭᑎᑦᑎᔪᓐᓇᕐᒪᖔᕐᒪ 
ᑕᒪᑐᒪᑕ ᒥᒃᓵᓄᑦ. ᓴᖅᑭᑎᑦᑑᓗᐊᖅᑕᓪᓂᑦ ᓴᖅᑭᑎᑦᑎᓂᐊᖅᐳᖓ ᑖᒃᑯᓂᖓ ᒪᓕᒐᓕᐅᖅᑎᐅᖃᑎᓐᓄᑦ. ᑕᒪᓐᓇ 
ᖃᐅᔨᒋᐊᓚᐅᖅᑳᕐᓗᒍ ᖃᓄᖅ ᐱᔫᓪᓗᐊᕐᒪᖔᕐᒪ ᖃᐅᔨᒋᐊᖅᑳᓚᐅᕐᓗᒍ ᐱᔪᓐᓇᕐᓂᕋ ᐊᑐᕐᓗᒍ 
ᑲᔪᓯᒋᐊᕐᓂᐊᖅᐳᖓ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᑭᐅᔾᔪᑎᒋᔭᖓ ᑭᓯᐊᓂ ᑖᓐᓇ ᑮᓇᐅᔭᓕᕆᔨᒃᑯᓐᓄᑦ 
ᒥᓂᔅᑕᐅᓪᓗᓂ. ᐄ, ᐱᔪᓐᓇᕈᓂᐅᒃ. ᑭᓱᓂᑦ ᐱᔪᓐᓇᖏᔾᔪᑎᖃᑐᐃᓐᓇᕆᐊᖃᖓ ᑖᒃᑯᓂᖓ ᐃᓛᒃ 
ᐊᑐᐃᓐᓇᕈᖅᑎᓪᓗᓂ ᐄ, ᐱᑕᖃᖅᑐᒃᓴᐅᕗᓪᓕ ᑕᐃᒪᐃᑦᑐᓂᑦ ᑕᑯᒐᔭᖏᓇᑦᑕ ᐱᑕᖃᕐᓂᖏᑉᐸᑦ.  

ᑭᓱᓂᒃᑯᐊᖑᑭᐊᖓᐃ ᐱᔾᔪᑎᖃᕈᓐᓇᕐᖓᑕ ᓴᖅᑭᑦᑕᐅᑎᑦᑎᑎᒍᓐᓇᖏᓚᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑐᒃᓯᐊᑦᑎᐊᖅᐸᕋ ᑕᓐᒪ ᐱᔾᔪᑎᖓ ᐊᐱᖅᓲᑎᒋᔭᖓ. ᑕᐃᒃᑯᐊ 
ᓯᕗᓂᒃᓴᒧᑦ ᑕᐅᑐᓐᖑᐊᓂᑦᑎᓐᓂ ᐋᖅᑭᓱᖅᓯᒪᔭᖅᑎᓐᓂ, ᐄ, ᓈᓴᐅᑎᑕᖃᐅᖅᑐᖅ ᖃᓄᑐᐃᓐᓇᖅ ᑕᒪᒃᑯᐊ 
ᖃᐅᑕᒫᓪᓗ ᐊᓪᓚᖑᕐᐸᓪᓕᐊᓇᖏᑦᑕᖅᑐᑎᒃ ᑭᓯᐊᓂ ᒫᓐᓇᒧᑦ ᑎᑭᓪᖢᒍ ᐃᓱᒪᒋᓯᒪᔭᕗᑦ ᐊᕐᕋᒍᓂᑦ ᖃᐃᔪᓂᑦ 
ᐱᖓᓱᓂᓘᓐᓃᑦ ᖃᓄᖅ ᐊᒥᒐᖅᓯᓪᓗᐊᑐᒋᓂᐊᖅᖂᖅᐱᑕ, ᓈᒻᒪᓂᐊᕐᕕᑕᓘᕝᕙ ᐄ, ᐊᒥᒐᖅᓯᓂᐊᖅᑐᒍᑦ 
ᓇᓗᓇᖏᑦᑐᖅ. ᑖᒃᑯᐊ ᒥᑭᓗᐊᖅᑎᓪᓗᒋᑦ ᒫᓐᓇᐅᔪᖅ ᐃᑲᔫᓯᐊᕆᕙᑦᑕᕗᑦ ᒐᕙᒪᑐᖃᒃᑯᓐᓂᑦ 3.5-ᐳᓴᑐᐃᓐᓇᕐᒥᑦ 
ᐊᖏᔾᓕᒋᐊᑕᕐᒪᑦ ᐊᕐᕌᒍᑕᒫᑦ. ᓯᕗᓂᖓᒍᓪᓗ ᑕᐃᒃᑯᐊ ᐃᑲᔫᓯᐊᕆᕙᓚᐅᖅᑕᕗᑦ ᐊᕐᕌᒍᑕᒫᑦ ᑕᒫᓐᓂ 6-7 ᐳᓴᓐᒥ 
ᐊᖏᓪᓕᒋᐊᖅᐸᓚᐅᖅᓯᒪᑉᓗᑎᒃ ᑕᕝᕘᓈᒐᒻᒪᑕ ᓇᓗᓇᐃᓂᐊᓂᒻᒪᑕ ᑖᒃᑯᐊ ᐃᑲᔫᓯᐊᕆᕙᑦᑕᕗᑦ ᐊᕐᕋᒍᑕᒫᑦ 
ᒥᑭᓗᐊᓕᕐᐸᓪᓕᐊᔪᑦ.  
 
ᑭᐊᓯᐊᓂ ᐅᖃᓚᐅᖅᐳᖓ ᑖᓐᓇ ᐱᓕᕆᕕᒋᔭᕋ ᑮᓇᐅᔭᓕᕆᓂᕐᒧᑦ ᐱᓕᕆᕕᒋᔭᕋ ᖃᐅᔨᒋᐊᓂᐊᖅᒍᖓ ᓱᓇᓂᑦ 
ᓴᖅᑭᑎᑦᔫᓪᓗᐊᕐᒪᖔᑦᑕ ᒫᓐᓇᐅᔪᖅ ᑖᒃᑯᓂᖓ 99 ᐱᓕᕆᔾᔪᑎᒋᕙᑦᑕᑎᓐᓂ ᑖᒃᑯᓂᖓ ᖃᐅᔨᓴᕐᓂᓗᑦᑎᓪᓗᖓ 
ᐃᓱᒪᖅᓴᖅᓯᐅᓂᓗᑦᑑᓪᓗᑕ ᖃᓄᖅ ᐊᒥᒐᖅᓯᓪᓗᐊᓂᐊᑑᕐᒪᖔᑦᑕ ᐊᕐᕋᒍᓂᑦ ᖃᐃᔪᓂᑦ. ᓴᖅᑭᑎᑦᑑᓗᐊᖅᑕᓐᓂᑦ 
ᑕᖅᑭᒃᓯᓂᐊᖅᐳᖓ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 358 - 2(3): ᑲᓇᑕᐅᑉ ᓯᓚᑖᓅᕈᓐᓇᐅᑎᑦ ᖃᓄᐃᓕᖓᓕᕐᓂᖓ ᐅᓪᓗᒥᒧᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᑐᕌᖅᑎᓂᐊᖅᑕᐸ ᑲᓇᑕᒧᓐ ᐃᓯᖅᑐᓕᕆᓂᕐᒧᑦ ᒥᓂᔅᑕᒧᓐ. 
ᐱᑦᔪᑎᖃᑦᑐᖓ ᑕᐃᒃᑯᐊ ᑲᓇᑕᐅᑉ ᓯᓚᑖᓅᕈᑏᑦ ᒥᒃᓵᓄᑦ. ᐅᖃᖅᑎᑦᑎᔩ, ᐅᓪᓗᒥᒧᑦ ᓱᓕ ᑕᑉᐸᐅᖓ ᐳᓚᕋᖅᖢᖓ 
ᑭᒡᒐᑐᖅᕕᒋᔭᓐᓄᑦ, ᑕᒪᓐᓇ ᐊᐱᖅᑯᑕᐅᒃᑲᓐᓂᓚᐅᕐᒪᓐ ᖃᓄᐃᓕᖓᒐᔭᕐᒪᖔ ᑕᒪᒃᑯᐊ ᐊᑦᔨᓕᐅᕆᔩᓪᓗ ᐊᒻᒪᓗ 
ᓇᓗᓇᕈᓐᓃᖅᖢᓂ ᐱᕙᓪᓕᐊᔪᑎᒍ ᑕᑯᖃᑦᑕᑕᑦᑎᓐᓂ ᓲᕐᓗ ᐊᒥᐊᓕᒃᑲᒨᑐᐃᓐᓇᕐᓂᐊᕐᓗᓂ ᔮᓄᐊᕆ 1-ᖑᓕᖅᐸᓐ 
ᑲᓇᑕᐅᑉ ᓯᓚᑖᓅᕈᑎᖃᕆᐊᖃᕐᓂᐊᕐᓕᕋᑦᑕ ᐊᖅᑯᓵᑐᐃᓐᓇᕐᓗᑕᓘᓐᓃᑦ.  
 
ᑖᓐᓇ ᐱᑦᔪᑎᒋᓪᓗᒍ ᐃᒻᒪᖄ, ᑖᓐᓇ ᒥᓂᔅᑕᖃᐃ ᐅᓪᓗᒥᒨᖓᔪᒥᒃ ᑕᒪᑐᒪ ᑲᓇᑕᐅᑉ ᓯᓚᑖᓅᕈᑎᓕᕆᓂᐅᑉ ᒥᒃᓵᓄᑦ 
ᓴᖅᑭᑎᑦᑎᔪᓐᓇᖅᐳᖅ ᑕᕝᕗᖓ ᐃᓪᓗᒧᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᑲᓇᑕᒧᓐ ᐃᓯᖅᑐᓕᕆᓂᕐᒧᑦ ᑲᒪᔪᖅ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒃᑯᐊ ᒥᐊᓕᒐᐃᑦ ᓄᓇᖓᓐᓂ ᐅᖃᕋᑖᓚᐅᕐᖓᑕ ᐱᓇᓱᐊᕈᓯᕐᒦᓛᒃ 
ᐊᕐᕌᒍ ᐱᒋᐊᖅᐸᓐ ᑕᒪᒃᑯᐊ ᑲᓇᑕᒦᖔᖅᑐᓐ ᐊᓯᖏᓐᓂᓪᓗ ᓯᓚᑖᓅᕈᑕᐅᔪᒥᒃ ᐊᑐᕆᐊᖃᕐᓂᐊᕐᓕᕐᖓᑕ.  
 
ᐄ, ᑕᒪᓐᓇᓗ ᐅᖃᐅᑕᐅᖃᑦᑕᖅᓯᒪᓪᓗᓂ ᑲᑎᒪᑎᓪᓗᒋᓪᓗ ᐃᓄᓕᒫᖅᑎᑦᑎᑎᓪᓗᒋᑦ ᖃᐅᓱᐃᑦᑐᒥ, ᐊᐅᓱᐃᑦᑐᒥᓗ. 
ᑕᒪᓐᓇ ᐅᖃᐅᓯᕆᔭᐅᖃᑦᑕᓚᐅᕐᖓᓐ ᐊᑦᔨᓕᐅᕆᔨᒥᒃ ᑎᑭᑦᑐᖃᕐᓗᓂ. ᐅᖃᖅᑏ, ᑕᐃᒪᓗ ᐃᖃᓗᓐᓂ 
ᐊᑦᔨᓕᐅᕆᑎᑕᖃᖃᑦᑕᓚᐅᖅᓯᒪᒻᒪᓐ ᑕᐃᓐᓇᓕ ᑭᓯᐊᓂ ᐊᓯᐊᓂ ᐃᖅᑲᓇᐃᔭᓕᕐᒥᒻᒪᓐ, 
ᐃᖅᑲᓇᐃᔭᑲᐃᓐᓇᐸᒃᑲᓗᐊᖅᑐᓂ.  

ᑭᓯᐊᓂ ᐃᒪᐃᓕᐅᖅᓯᒪᔪᒍᓪᓕ, ᑖᒃᑯᐊ ᓯᓚᑖᓅᖅᑐᓕᕆᔨᐅᔪᑦ, ᑭᓯᐊᓂ ᐱᓕᕆᐊᖃᕆᐊᖃᑦᑐᒍᓐ ᕿᒥᕐᕈᓪᓗᑕᓗ 
ᖃᓄᖅᑑᖃᓐᓂᕈᓐᓇᕐᒪᖔᑕ ᐱᓇᓱᐊᕈᓰᓐᓂᒃ ᒪᕐᕈᑲᓵᓐᓂᒃ ᐸᕐᓇᒍᑎᒃᓴᐅᔪᒥᒃ ᐋᖅᑭᒃᓱᐃᖃᑎᖃᕐᓗᑕ 
ᒐᕙᒪᑐᖃᒃᑯᓃᖔᖅᑐᒥᒃ ᑕᒪᑐᒧᖓ ᑐᒃᓯᕋᖅᑕᐅᓯᒪᔪᒧᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᑐᒥᖓ ᑐᑭᓯᑎᑦᑎᕚᓪᓕᕐᓂᐊᕐᒪᓐ, ᑐᑭᓯᕚᓪᓕᑎᑦᑎᒻᒪᓐ 
ᒥᓂᔅᑕ. 
 
ᑕᐃᒪᓕ ᐳᓚᕋᖅᑐᖃᕐᓂᐊᕐᓚᐅᖅᓯᒪᒐᓗᐊᕐᒪᓐ ᑕᐃᒃᓱᒥᖓ ᐊᑦᔨᓕᐅᕆᔨᒥᒃ ᑕᐃᒃᓱᒪᓂ ᐊᐱᖅᓱᕋᒃᑯᑦ ᑕᒪᑐᒪ 
ᒥᒃᓵᓄᑦ ᐱᓕᕆᐊᕐᕆᕙᓪᓕᐊᓕᖅᑎᓪᓗᒍ ᑲᓇᑕᐅᑉ ᓯᓚᑖᓅᕈᑎᓕᕆᓂᖅ. ᑖᒃᓱᒪᖃᐃ ᒥᓂᔅᑑᑉ ᐱᓕᕆᕕᒋᔭᖓ 
ᑮᓇᐅᔭᖃᑦᑎᑦᑎᕗᖅ ᐳᓚᕋᕈᑕᐅᔪᓐᓇᓂᐊᖅᑐᒥᒃ ᓲᖃᐃ ᑭᓯᐊᓂ Certified-ᓯᒪᔪᒧᑦ ᐊᑦᔨᓕᐅᖅᑕᐅᔪᓐᓇᕐᒪᑕ 
ᑕᒪᒃᑯᐊ ᑲᓇᑕᐅᑉ ᓯᓚᑖᓅᕈᑎᑖᕈᒪᔪᐃᓐ. ᐅᕙᖓ ᑭᒡᒐᑐᖅᑕᖓᓄᑦ ᑕᑉᐸᐅᖓ ᐊᑦᔨᓕᐅᕆᔭᖅᑐᖅᑐᒥᒃ. ᑕᒪᑐᒥᖓ 
ᐱᓕᕆᔭᖅᑐᖅᑐᒥᒃ ᑮᓇᐅᔭᖃᑦᑎᑦᑎᕚ ᑕᐃᒪᓐᓇᐃᓕᐅᕈᒪᔪᖃᕐᓂᖅᐸᑦ ᑕᑉᐸᐅᖓ ᐅᕙᖓ ᑭᒡᒐᑐᖅᕕᒋᔭᖓᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. (ᑐᓵᔨᒃᑯᑦ) ᑖᓐᓇ ᑲᓇᑕᐅᑉ ᓯᓚᑖᓄᑦ ᒥᓂᔅᑕ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐄ, ᒪᓕᒐᓕᐅᖅᑏ, ᐅᖃᖃᑎᒋᓪᓗᒋᑦ ᒐᕙᒪᑐᖃᒃᑯᓃᖔᖅᑐᓐ ᖃᓄᖅ ᑕᒪᓐᓇ 
ᑮᓇᐅᔭᖃᑦᑎᒍᓐᓇᕐᒪᖔᑦᑎᒍ ᐱᒍᓐᓇᕋᔭᖅᑐᒍᑦ ᑕᕝᕙᓂ ᓄᓇᕗᒻᒥ. 
 
ᑕᐃᒃᑯᐊ ᐊᑦᔨᓕᐅᕈᑕᐅᔪᓐ ᐊᑐᖅᑕᐅᖃᑦᑕᖅᑐᓐ ᐊᖁᑦᑐᖅᓯᐅᑎᓄᑦ. ᑖᓐᓇᖃᐃ ᐊᑐᖅᑕᐅᒍᓐᓇᕋᔭᖅᑯᖅ ᑲᓇᑕᐅᑉ 
ᓯᓚᑖᓅᖅᑐᓕᕆᔨᒃᑯᑦ. ᖃᓄᕐᓗ ᑕᒪᓐᓇ ᑕᐃᒃᑯᐊ ᑲᓇᑕᐅᑉ ᓯᓚᑖᓅᕈᓐᓇᐅᑎᐅᔪᑦ ᐊᑦᔨᓐᖑᐊᖑᔪᑦ.  
 
ᒫᓐᓇ ᕿᒥᕐᕈᒐᑦᑕ ᒐᕙᒪᑐᖃᒃᑯᓐᓂᑦ ᐱᑕᖃᕆᐊᖃᖓᑦ ᑕᒫᓂ ᓄᓇᕗᒻᒥ. ᑮᓇᐅᔭᑎᒍᑦ ᐃᑲᔪᕐᓂᐊᕐᓗᑎᒃ 
ᐅᕙᑦᑎᓐᓄᑦ ᑕᒪᓐᓇ ᕿᒥᕐᕈᕙᓪᓕᐊᔭᕗᑦᑕᐅᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑮᓇᐅᔭᖅᑐᓂᐊᕐᒥᒻᒪᓐ ᓇᓗᓇᖏᑦᑐᖅ ᑖᓐᓇ ᑲᓇᑕᐅᑉ 
ᓯᓚᑖᓅᕈᑎᓕᕆᓂᖅ ᐊᒻᒪ ᐊᑭᓖᒋᐊᖃᕐᓂᐊᕆᓪᓗᓂ ᓇᓗᓇᖏᑦᑐᖅ ᑕᒪᒃᑯᓄᖓ ᐱᑖᕈᒪᔪᓄᑦ. ᑭᓱᐊᓂᓕ 
ᖃᓄᐃᓕᖓᓂᐊᖅᐸ ᑖᓐᓇ ᓲᕐᓗ ᖁᑭᐅᑎᑖᕈᓐᓇᐅᑎᒧᓐ ᑮᓇᐅᔭᐃᔭᖅᑐᐊᓗᑐᐃᓐᓇᐅᓚᐅᖅᓯᒪᒐᑦᑕ ᑕᒪᒃᑯᓂᖓ 
ᖁᑭᐅᑎᑖᕈᓐᓇᐅᑎᕗᓐ ᓄᑖᖑᖅᑎᑎᑦᖢᑎᒍ ᐊᒻᒪᓗ ᑮᓇᐅᔭᖅ ᑕᐃᓐᓇ 5 ᐱᓕᐊᓐᒧᓐ ᑎᑭᓚᐅᑎᖅᖢᓂ,  
ᒐᕙᒪᑐᖃᒃᑯᓐᓂᑦ ᐱᔭᐅᔪᖅ.  



ᐅᓪᓗᑐᐃᓐᓇᖅ, ᓄᕕᐱᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᒪᑐᒪᖃᐃ ᒥᒃᓵᓄᑦ ᑮᓇᐅᔭᓕᔭᐅᑕᐅᒐᔭᖅᑑᑉ ᒥᒃᓵᓄᑦ ᒐᕙᒪᑐᖃᒃᑯᑦ ᒥᓂᔅᑕᒧᑦ ᐅᖃᖃᑎᖃᖅᓯᒪᕙ ᓱᕐᓗ ᖃᓄᖅ 
ᐊᑭᑐᑎᒋᓇᔭᕐᒪᖔᑦ ᑕᐃᒪᓐᓇ ᑲᓇᑕᐅᑉ ᓯᓚᑖᓅᕈᑎᑖᕋᓱᖕᓂᐊᕐᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᑲᒪᔪᖅ ᑲᓇᑕᒧᑦ ᐃᓛᒃ ᓄᓇᕗᒧᑦ ᐃᓯᖅᐸᓪᓕᐊᔪᓄᑦ, ᒥᔅᑕ 
ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᒪᕐᕉᖕᒪᑎ ᑕᕝᕙᓂ, ᓯᕗᓪᓕᖅᐹᖅ ᐊᑭᖓ, ᓄᓇᒧᑦ ᑲᓇᑕᒧᑦ 
ᐃᓯᖅᐸᓪᓕᐊᔪᑦ ᐊᑭᖏᑦ ᖃᔅᓯᑖᓚᕌᕐᓂᐊᕐᒪᖔᑕ ᐋᖅᑭᒃᓱᖅᑕᐅᖃᑦᑕᕐᒪᑕ. 
 
ᑕᐃᒃᑯᐊ ᐊᓂᔪᓐᓇᐅᑎᒧᑦ ᑲᓇᑕᒧᑦ passport-ᖑᓂᕋᖅᑕᐅᔪᑦ ᐊᑐᖅᑕᐅᒃᐸᑦ, ᑲᓇᑕᒥᐅᑕᐅᒍᓂ, 
ᐊᔾᔨᓕᐅᖅᑕᐅᓗᓂᓗ, ᐊᖏᖅᑕᐅᖄᓚᐅᕐᓗᓂ ᑕᐃᒃᑯᓄᖓ ᑲᓇᑕᐅᑉ ᓯᓚᑖᓅᕈᓐᓇᐅᑎᓕᕆᔨᒃᑯᖏᓐᓄᑦ. 
 
ᑖᓐᓇ ᑕᕝᕙ ᐊᑭᓕᖅᑕᐅᔭᕆᐊᓕᒃ ᐅᓇ ᐅᖃᖅᑏ ᕿᒥᕐᕈᓇᒃᑲᑦᑎᒍᑦ, ᐋᑐᕚᒥ ᐊᒡᓚᒡᕕᖓᓂ ᑲᓇᑕᐅᑉ 
ᒐᕙᒪᒃᑯᖏᓐᓂ ᐅᖃᖃᑎᖃᖃᑦᑕᖅᑎᓪᓗᑕ ᕿᒥᕐᕈᓇᒃᑲᑦᑕ ᑐᑭᒧᐊᒃᑎᑦᑎᔪᓐᓇᕐᒪᖔᑦᑕ ᑕᐃᓐᓇ ᐊᔾᔨᓕᐅᕆᔨᐅᔪᖅ 
ᓄᓇᕗᒧᑦ ᐳᓚᕋᖁᓪᓗᒍ ᐱᔭᕆᐊᖃᖅᐸᑦ ᖃᓄᐃᑦᑐᓂᒃ ᐃᑲᔪᖅᑐᐃᔾᒧᑎᖃᕈᓐᓇᕐᒪᖔᑦᑕ ᖃᐅᔨᒋᐊᕐᓗᑕ. 
 
ᐊᑕᐅᑦᑎᒃᑯᓪᓗ ᑲᓇᑕᐅᑉ ᒐᕙᒪᒃᑯᖏᑦᑕ ᑲᒪᒋᖕᒪᒍ ᑭᓯᐊᓂ ᖃᐅᔨᒪᒐᑦᑕ ᓄᓇᕗᒥ ᑕᐃᒪᐃᑦᑐᓂᒃ 
ᐱᔨᑦᑎᕋᖅᑕᐅᔭᕆᐊᖃᖅᑐᑦ ᑕᒪᒃᑯᐊ ᑕᕝᕙ ᐊᖅᑯᑕᐅᔪᓐᓇᖅᑑᒃ ᕿᒥᕐᕈᓇᒃᑕᕗᑦ.  
 
ᑕᐃᒃᑯᐊ ᑎᑎᕋᕐᕕᖓ ᑲᓇᑕᒧᑦ ᐃᓯᖅᐸᓪᓕᐊᔪᓄᑦ ᑕᐃᒃᑯᐊ ᑮᓇᐅᔭᖅᑐᕈᑎᒃᓴᓂ ᐱᑕᖃᖏᒻᒪᑕ, ᑭᓯᐊᓂᓕ 
ᐊᑕᐅᓯᕐᒥ ᐃᖅᑲᓇᐃᔭᖅᑎᖃᖅᑑᒐᓗᐊᑦ ᑭᒡᒐᖅᑐᖅᑕᐅᓪᓗᑎᒃ ᓯᕗᓕᖅᑎᐅᑉ ᐊᒡᓚᒡᕕᖓᒍᑦ, ᐊᒻᒪᓗ ᓯᕗᓕᖅᑎᐅᑉ 
ᐊᒡᓚᒡᕕᖏᑎᒎᖅᓯᒪᓪᓗᑎᒃ ᒐᕙᒪᐅᖃᑎᒌᒃᑐᓕᕆᔨᒃᑯᑦ ᑖᒃᑯᓂᖓ ᑲᒪᖕᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐱᓕᕆᖃᑎᖃᖅᖢᑎᒃ ᑕᒪᓐᓇ ᓯᕗᒧᐊᒃᑕᐅᑦᑎᐊᒃᑲᓐᓂᖁᔭᕋᓗᐊᕗᑦ, ᑲᓇᑕᐅᑉ ᒐᕙᒪᒃᑯᖏᑦ ᐱᖃᑎᒋᓗᒋᑦ. 
 
ᐊᒻᒪᓗᑦᑕᐅᖅ ᑲᑎᒪᖃᑎᒋᔪᒫᖅᑕᕋ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑲᓇᑕᒧᑦ ᐃᓯᖅᐸᓪᓕᐊᔪᓕᕆᔨᒃᑯᑦ ᒥᓂᔅᑕᖓ ᒫᑦᓯ 
1-ᖑᓕᖅᐸᑦ ᐋᑐᕚᒥ. ᐊᒻᒪᓗᑦᑕᐅᖅ ᑕᐃᔅᓱᒪᓂᖃᐃ ᐃᓕᓯᒋᐊᕈᓐᓇᖅᓯᓛᕐᓗᖓ ᐃᖅᑲᓇᐃᔮᒃᓴᐅᑉ 
ᐃᓂᒃᓴᕆᓂᐊᖅᑕᖓᓂᒃ ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨ ᓄᖅᑲᖅᐳᖅ) ᐅᖃᐅᓯᒃᑯᑦ ᐊᐱᖅᑯᑏᑦ. ᑭᖑᓪᓕᖅᐹᖅ ᐃᓚᒋᐊᕈᑦ 
ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒥᒃ, ᐅᖃᖅᑎᑦᑎᔩ. ᑕᐃᒪᐃᓛᒃ ᑕᒪᓐᓇ ᐊᑭᖃᕋᔭᕐᒪᑦ ᖃᖓᑕᑎᑦᑎᓗᓂ ᑐᔪᕐᒥᔾᔪᑎᖏᓪᓗ 
ᖃᖓᑦᑕᐅᑎᖏᓪᓗ ᑖᔅᓱᒪ ᑕᕝᕙᓂᖃᐃ ᐊᑭᓕᖅᓲᑕᐅᒐᔭᖅᑐᓂᒃ ᑲᓇᑕᐅᑉ ᓯᓚᑖᓅᕈᑎᑖᕋᔭᖅᑐᓄᑦ ᑕᒪᓐᓇ 
ᐃᓚᓕᐅᔾᔨᓯᒪᓂᐊᖅᐸ ᐊᑭᖃᕐᓂᕆᔭᖓ ᐅᕝᕙᓘᓐᓃᑦ ᐊᑭᑐᓗᐊᖅᐸᑦ, ᖃᕋᓴᐅᔭᒃᑯᑦ ᐱᔪᓐᓇᕐᓂᐊᖅᐸᑦ ᑕᒪᒃᑯᐊ 
ᑲᓇᑕᐅᑉ ᓯᓚᑖᓅᕈᑎᑖᕋᓱᒃᑐᐃᑦ ᓱᕐᓗ ᐊᑭᓗᖕᓂᖅᓴᐅᒐᔭᕐᒪᑦ, ᖃᓄᐃᓕᖓᒐᔭᖅᐸᑭᐊᖅ ᑕᒪᓐᓇ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᑐᐃᓐᓇᐅᒻᒪᓂᓛᒃ, ᐃᒫᒃ ᐱᒻᒪᕆᐅᓗᐊᖅᐸᖏᒻᒪᑦ, 
ᒥᓂᔅᑕᐅᖃᐃ ᓄᓇᖁᑎᖏᓐᓄᑦ ᑐᕌᖓᔪᓂᒃ ᑕᕝᕙᖓᑦ ᐲᕐᓗᒍ.  
 
ᒪᕐᕉᒃ ᐋᖅᑭᒃᓯᒪᖕᒪᑎᒃ ᐊᑭᓕᖅᑕᐅᒋᐊᖃᖅᑐᓄᑦ ᐅᖃᖃᐅᒐᕕᒃ ᐊᒻᒪ ᐊᐃᑉᐸᖓ, ᓂᐅᕕᕐᓗᓂ ᑲᓇᑕᐅᑉ 
ᓯᓚᑖᓅᕈᓐᓇᐅᑎᒥᑦ.  
 
ᐊᒻᒪᓗ ᐊᔾᔨᓕᐅᖅᑕᐅᓪᓚᕆᓐᓂᖓᓄᑦ ᑕᐃᓐᓇ ᐃᓄᒃ ᐊᑭᓖᔭᕆᐊᖃᕋᔭᕐᖓᑦ ᐊᔾᔨᓕᐅᖅᑕᐅᓂᖓᓄᑦ. 
 
ᐅᖃᕋᓱᑦᑐᒍᓪᓕ ᐱᓕᕆᖃᑎᒋᓪᓗᒋᑦ ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᑦᑎᓗᑕ ᐊᔾᔨᓕᐅᕆᔨᐅᒐᔭᖅᑐᒥᒃ 
ᓄᓇᓕᓐᓅᖃᑦᑕᖅᑐᒥᒃ ᐊᔾᔨᓕᐅᕆᔪᖃᕐᓗᓂ ᐱᔪᒪᔪᖃᕐᓂᖃᑦ ᓯᓚᑖᓄᕈᓐᓇᐅᑎᒥᒃ ᑲᓇᑕᐅᑉ ᑕᐃᒃᑯᐊ ᐊᑭᓖᓗᑎᒃ 
ᑕᐃᒃᑯᐊᓗ ᖓᕙᒪᑐᖃᒃᑯᑦ ᐱᓕᕆᖃᑎᒋᓗᒋᑦ ᑕᕝᕗᖓ ᓄᓇᓕᓐᓄᑦ ᐊᑭᒋᒋᐊᖃᕋᔭᖅᑕᖓᓂᒃ. 
 
ᑖᒃᑯᐊ ᒐᕙᒪᑐᖃᒃᑯᓐᓂᑦ ᓯᓚᑖᓄᕈᓐᓇᐅᑕᐅᔪᑦ ᐃᓚᒋᔭᐅᖕᒪᑕ ᒐᕙᒪᑐᖃᒃᑯᓐᓂᑦ ᐅᕙᒍᓪᓕ ᓄᓇᕗᒻᒥᐅᑕᐅᓪᓗᑕ 
ᐃᑲᔪᕋᓱᑦᑕᕗᑦ ᑖᒃᑯᐊ ᑭᒡᒐᑐᖅᑕᐅᕗᑦ. ᑕᐃᒫᒃ ᐱᓚᕿᕗᒍᑦ, ᐊᖏᖃᑎᖃᕋᓱᑉᐳᒍᑦ ᒐᕙᒪᑐᖃᒃᑯᓐᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨ ᓄᖅᑲᖅᐳᖅ) ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐲᑕᓴᓐ. 
 
ᐊᐱᖅᑯᑦ 359 - 2(3): ᐃᖅᑲᓇᐃᔭᖅᑎᑖᕐᓂᕆᔭᖓᑦ ᓄᖅᑲᖓᓂᖓᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ, ᑮᓇᐅᔭᓕᕆᓂᕐᒧᑦ ᒥᓂᔅᑕ 
ᐅᖃᓚᐅᕐᖓᑦ, ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑎᑖᒃᑲᓐᓂᔾᔮᖏᒻᒪᑕ ᐱᓕᕆᕕᐅᔪᓄᑦ. 
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖃ ᐅᖃᐅᓯᕆᓚᐅᖅᑕᖏᑦ ᓇᓗᓇᐃᖅᓯᑲᓐᓂᖁᓪᓗᒍ ᓇᓪᓕᐊᒃ 
ᓱᕐᕋᒃᑕᐅᓂᐊᖏᒻᒪᖔᑕ ᐃᖅᑲᓇᐃᔮᓄᑦ ᒐᕙᒪᒃᑯᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᓂᕐᒧᑦ ᒥᓂᔅᑕᖓ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐄ, ᑕᒪᒃᑯᐊ ᑐᒡᓕᕆᔭᐅᔪᑦ ᑕᒪᒃᑯᐊ ᒥᓂᔅᑕᐅᔪᑦ ᑕᕝᕙᓂ 
ᒐᕙᒪᒋᔭᑦᑎᓐᓂᑦ ᑕᒪᑐᒥᖓ ᑲᑎᒪᔾᔪᑎᖃᖃᑦᑕᓚᐅᕐᒪᑕ, ᑕᐃᒃᑯᐊ ᐋᖅᑭᔅᓱᐃᓚᐅᖅᐳᑦ ᓇᓗᓇᐃᔭᐃᓚᐅᖅᐳᓪᓗ. 
 
ᐃᓛᒃ ᐊᐱᕆᓚᐅᖅᐳᓂᓛᒃ, ᐊᖏᖃᑎᒌᓚᐅᖅᐳᑦ ᕿᓂᕐᓂᐊᕐᓂᕋᖅᑐᑎᒃ ᓇᓕᐊᑐᐃᓐᓇᖅ ᒫᓐᓇ 
ᐱᓕᕆᐊᒃᓴᐅᓇᔭᖅᑑᒐᓗᐃᑦ ᒪᑐᓯᒪᓚᐅᕈᓐᓇᕋᔭᓐᖏᒻᒪᖔᑦ -ᕈᓐᓇᕋᔭᖅᑐᓂᒃ. ᑕᒪᒃᑯᐊ ᒫᓐᓇ ᐱᓕᕆᐊᕆᔭᕗᑦ, 
ᐱᓕᕆᐊᖑᔪᑦ ᑕᒪᒃᑯᐊ ᐊᔾᔨᒌᓐᖏᑦᑐᓂᒃ ᐱᓕᕆᕕᓂᒃ ᓄᓇᕗᒻᒥᐅᓄᑦ ᑐᕌᖓᔪᑦ ᐃᑲᔫᑕᐅᓗᑎᒃ 
ᐱᑦᓯᕆᐊᓪᓕᖅᐹᓪᓕᕐᓂᐊᓐᖏᓱᖓᖅᐸᑕ. (ᑐᓵᔨᑎᒍᑦ) ᑕᐃᒃᑯᐊ ᐱᔨᑦᑎᕈᑏᓪᓗ ᐱᓕᕆᔪᑦ ᑕᐃᒃᑯᐊ 
ᐊᑦᑐᖅᑕᐅᓯᒪᓐᖏᑉᐸᑕ ᒐᕙᒪᒃᑯᓐᓂᑦ. (ᑐᓵᔨᑎᒎᖅᑐᖅ ᓄᖅᑲᖅᑐᖅ) ᑕᐃᓐᓇ ᐋᖅᑭᒃᓯᒪᓪᓗᒍ ᑖᒃᑯᐊ ᐱᓕᕆᕕᐅᔪᑦ 
ᕿᒥᕐᕈᔭᐅᓕᓚᐅᖅᐳᑦ ᓇᓕᐊ ᑕᐃᓐᓇ ᐃᓐᓂᒻᒥᓚᐅᖅᑑᓗᐊᕋᔭᓐᖏᒻᒪᖔᑕ. ᐱᓕᕆᕕᐅᔪᑦ ᓇᒻᒥᓂᖅ 
ᕿᓂᖁᔭᐅᓚᐅᖅᑐᑦ. ᒪ’ᓇ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ, ᒥᓂᔅᑕ. ᒥᓂᔅᑕ ᐅᖃᓚᐅᕐᒪᑦ ᒪᑐᐃᕆᐊᕈᑎᖓᓂ 
ᐅᖃᓪᓚᐅᑎᖃᖅᑎᓪᓗᒍ ᐱᓕᕆᕖᒡᒎᖅ ᒫᓐᓇᒎᖅ ᑕᐃᒃᑯᐊ ᐃᓐᓄᑦᑕᐅᓯᒪᓐᖏᑦᑐᑦ ᐊᑦᑐᐃᓯᒪᓂᖃᓐᖏᑦᑐᑦ 
ᓇᓛᒎᓐᖏᑦᑐᖅ ᐱᔨᑦᓯᕈᑎᓄᑦ ᐱᓕᕆᔾᔪᑎᓄᓪᓗ. ᑖᓐᓇ ᐊᔾᔨᒌᓐᖏᕈᓘᔭᖅᑐᐊᓘᒻᒪᑕ ᐊᑦᑐᖅᑕᐅᔪᓐᓇᖅᑐᑦ 
ᐃᓱᒪᖅᓲᑎᒋᓪᓗᓂᔾᔪᓪᓗ ᐱᓕᕆᕕᐅᔪᖅ.  
 
ᐃᓱᒫᓘᑎᒐᓕ ᐱᓕᕆᕕᐅᔪᑦ ᐊᔭᐅᖅᑕᐅᓕᕌᖓᒥᑦ ᒥᓂᔅᑕᐃᑦ ᑲᑎᒪᔨᖏᓐᓂᑦ ᕿᓂᖁᔭᐅᓪᓗᑎᒃ ᓇᓕᐊᓐᓂ 
ᐲᔭᐃᔪᓐᓇᕐᒪᖔᕐᒥᒃ, ᐅᕝᕙᓘᓐᓃᑦ ᓇᓕᐊᓐᓂᒃ ᓄᖅᑲᖅᑎᑦᑎᔪᓐᓇᕐᒪᖔᕐᒥᒃ ᐃᖅᑲᓇᐃᔮᒃᓴᓄᑦ ᐃᓐᓄᑦᑕᐅᖁᓇᒋᑦ. 
ᐃᖅᑲᓇᐃᔭᖅᑎᑭᔅᓴᖅᑐᐊᓘᒐᑦᑕ, ᐃᓄᓕᕆᔨᑭᔅᓇᖅᑐᑕ, ᐋᓐᓂᐊᓯᐅᖅᑎᑭᔅᓴᖅᑐᑕ, ᓘᑦᑖᑭᔅᓴᖅᑐᑕᓗ ᓄᓇᕗᒻᒥ, 
ᐃᓪᓗᑭᔅᓴᖅᑐᑕᓗ. 
 
ᐊᐱᖅᑯᑎᒐᓕ ᒥᓂᔅᑕᒧᑦ ᑖᒃᑯᐊ ᒪᓕᒐᓕᐅᕐᕕᒻᒥ ᓇᓗᓇᐃᖅᓯᔪᓐᓇᖅᐹ ᑕᒪᒃᑯᐊ ᐊᑑᑎᖃᓪᓚᕆᑦᑐᑦ 
ᖁᐊᖅᑎᑕᐅᖁᓇᒋᑦ, ᐃᓛᒃ ᓄᖅᑲᖅᑎᑕᐅᖁᓇᒋᑦ ᐃᖅᑲᓇᐃᔮᒃᓴᐅᔪᑦ ᐊᕐᕌᒎᓗᐊᖅᑐᖅ ᑮᓇᐅᔭᓕᕆᓂᕐᒧᑦ 
ᐅᑭᐅᖓᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐄ, ᑕᐃᒪᓐᓇᐃᑦᑎᐊᖅᐳᖅ. ᑕᒪᒃᑯᐊ ᐱᓕᕆᕕᐅᔪᑦ 
ᐊᕕᑦᑐᖅᓯᒪᔪᓂᓛᒃ ᐊᐱᕆᔭᐅᓚᐅᖅᐳᑦ ᓇᓗᓇᐃᔭᐃᖁᔭᐅᓪᓗᑎᒃ ᓇᓪᓕᐊ ᒪᑐᓯᒪᓚᐅᖅᑑᓪᓗᐊᓕᓐᖏᒻᒪᖔᑕ 
ᐱᓕᕆᐊᒃᓴᐅᓇᔭᖅᑑᒐᓗᐃᑦ ᓄᓇᕗᑦ ᐃᓗᐊᓂ ᐃᓐᓄᒃᓯᒪᓐᖏᑦᑐᑦ, ᕿᓂᕈᑎᒋᔭᐅᓯᒪᓐᖏᑦᑐᓪᓗ. 
 
ᑖᒃᑯᐊ ᒥᓂᔅᑕᐅᔪᑦ ᓇᒻᒥᓂᖅ ᐱᓕᕆᕕᒋᔭᒥᓂᒃ ᖃᓄᖅ ᐃᓱᒪᒋᔭᐅᔪᓂᑦ ᑕᑯᑎᑕᐅᓂᐊᕐᒪᑕ ᓇᓗᓇᓐᖏᑦᑐᖅ.  
ᑕᒪᒃᑯᐊ ᓇᓗᓇᓐᖏᑦᑐᕐᓗ ᑖᓐᓇ ᑖᒃᑯᐊ ᒥᓂᔅᑕᖑᔪᑦ ᓇᓗᓇᓐᖏᑦᑐᑦᑎᐊᑦ ᑕᒪᑐᒥᖓ ᑕᐅᑐᒐᖃᕐᓂᐊᖅᑐᑦ 
ᐃᓱᒫᓘᑎᒋᔭᖓᓐᓂᑦ. ᖃᐅᔨᓴᕈᑎᖃᕐᓂᐊᖅᑐᓪᓗ, ᐊᒃᓱᕉᑎᖃᕐᓂᐊᖅᑐᓪᓗ ᐃᓱᒫᓘᑎᒋᔭᖓᓪᓗ ᑕᒪᒃᑯᐊ 
ᒪᑐᓂᐊᕋᓗᐊᓐᖏᒻᒪᖔᑕ, ᑕᒪᒃᑯᐊ ᐃᓱᒫᓘᑎᒋᔭᖏᑦ ᓄᓇᕗᒻᒥᐅᓗᑦᑖᓄᑦᑎᐊᖅ ᐃᓱᒫᓘᑎᒋᒐᑦᑎᒍ 
ᒪᑐᖁᔭᐅᓐᖏᑦᑐᑦ ᑕᒪᒃᑯᐊ ᐊᑐᕐᓂᖃᓗᐊᕐᔪᐊᖅᑐᑦ ᓄᓇᕗᑦ ᐃᓗᐊᓂ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑭᐅᔪᐊᓐᓅᒻᒪᑦ ᒥᓂᔅᑕ, ᑭᐅᑦᑎᐊᖅᑐᐊᓐᓅᒻᒪᑦ 
ᓇᐃᑦᑐᒥᑦ. ᑕᐃᒪᓐᓇᑦᑕᐅᖅ ᐱᖁᓇᐅᒐᓗᐊᖅ ᐊᓯᖏᑦ. ᑕᐃᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᑖᖃᑦᑕᕐᒪᑕ 
ᖃᐅᔨᓴᖅᑎᐅᓂᐊᖅᑐᓂᑦ ᐊᒻᒪᓗ ᐃᖅᑲᓇᐃᔭᖅᑎᑕᐅᓚᐅᑲᐱᓪᓚᓐᓂᐊᖅᑐᓂᒃ, ᐃᖅᑲᓇᐃᔭᖅᑎᒃᓴᐃᑦ 
ᐱᓕᕆᔪᓐᓇᖅᑐᑦ ᐊᑐᐃᓐᓇᖅᑕᖃᓐᖏᑦᑕᕌᖓᑦ. ᐃᒻᒪᖃᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᓄᖓᑦᑕᐅ 
ᖃᐅᔨᒪᔨᑕᐃᓐᓄᓪᓗ ᐃᖅᑲᓇᐃᔭᖅᑎᐅᑲᐃᓐᓇᕐᓂᐊᖅᑐᓄᓪᓗ ᑕᐃᒃᑯᐊ ᓄᖅᑲᖅᑎᑕᐅᓯᒪᒋᕚᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚ.ᒃ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᓇᓗᓇᓐᖏᑦᑐᖅ ᑕᒪᒃᑯᐊ ᐊᕕᑦᑐᖅᓯᒪᔪᑦ ᐱᓕᕆᕕᐅᔪᑦ 
ᑕᒪᒃᑯᓂᖓᓗᑦᑖᖅ ᑕᐅᑐᒍᓐᓇᕐᒪᑕᐃᓛᒃ. ᑖᒃᑯᐊ ᓇᓗᓇᓐᖏᑦᑐᖅ ᒥᓂᔅᑕᐅᔪᑦ ᑕᒪᑐᒥᖓ 
ᐃᓱᒪᔅᓴᖅᓯᐅᕈᑎᖃᕐᓂᐊᕐᒥᔪᑦ ᐱᓕᕆᕕᒋᔭᒥᓂᑦ ᓇᓗᓇᐃᕝᕕᐅᓕᕈᒥᑦ ᓇᓕᐊ ᒪᑐᓯᒪᓚᐅᖅᑑᓪᓗᐊᕆᒻᒪᖔᑕ, 
ᐃᓱᒪᒋᔭᐅᔪᓂᑦ ᑖᒃᑯᓂᖓ ᐱᓕᕆᕕᒋᔭᖏᓐᓂᑦ, ᑭᓯᐊᓂ ᓇᓗᓇᓐᖏᑦᑐᖅ ᑕᒪᓐᓇ 
ᐃᓱᒪᔅᓴᖅᓯᐅᕈᑎᒋᔭᐅᖃᑕᐅᓂᐊᖅᑐᖅᑕᐅᖅ. ᒪ’ᓇ, ᐅᖃᖅᑎᑦᑎᔩ. 
 



ᐅᓪᓗᑐᐃᓐᓇᖅ, ᓄᕕᐱᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᓗ ᒥᓂᔅᑕ ᑭᐅᔪᐊᐃᓐᓅᒐᕕᓈᓯᑦ. ᐅᖃᖅᑏ ᑕᐃᒃᑯᐊ 
ᐃᖅᑲᓇᐃᔭᖅᑏᑦ ᐃᓛᒃ ᐃᖅᑲᓇᐃᔭᖅᑎᑖᑉᐸᓪᓕᐊᓂᖏᑦ ᓄᖅᑲᖅᑎᑕᐅᓯᒪᓂᖏᑦ ᓄᓇᕘᒥ ᐊᑐᖅᑕᐅᔭᕆᐊᖃᕐᒪᑕ 
ᑕᒪᒃᑯᐊ ᐃᓚᖏᑦ ᐃᖅᑲᓇᐃᔭᖅᑏᑦ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᑖᓚᑖᕐᓂᐊᕐᒪᖔᑦ ᓄᓇᕗᑦ ᒐᕙᒪᒃᑯᖏᑦ ᐊᑐᖏᓐᓂᖅᓴᐅᒍᑎᒃ 
ᐃᖅᑲᓇᐃᔭᖅᑎᑖᖏᑉᐸᓪᓕᐊᓂᕐᒥᒃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐅᖃᖅᑎᑦᓯᔩ, ᑭᐅᓗᐊᕈᓐᓇᖏᑉᐳᖓ ᑖᑦᓱᒧᖓ ᒫᓐᓇᐅᔪᖅ. ᒫᓐᓇ 
ᓇᓗᓇᐃᔭᖅᓯᒪᖏᒻᒪᑦ ᓱᓕ ᖃᑦᓯᑦ ᒪᑐᔭᐅᓯᒪᓂᐊᕐᒪᖔᑕ ᐱᓕᕆᐊᒃᓴᐅᔪᑦ. ᑕᒪᓐᓇ ᓇᓗᓇᖏᑦᑐᖅ 
ᓇᓗᓇᐃᓕᕙᓪᓕᐊᓂᐊᖅᑐᖅ ᑖᒃᑯᐊ ᐱᓕᕆᕕᐅᔪᑦ ᑕᒪᑐᒥᖓ ᐊᖅᑮᕙᓪᓕᐊᓕᖅᑎᓪᓗᒋᑦ ᑖᒃᑯᓄᖓᓗ 
ᒥᓂᔅᑕᖓᔪᓄᑦ ᐊᖏᖅᑕᐅᕙᓪᓕᐊᓕᖅᑎᓪᓗᒋᑦ. ᑕᒪᓐᓇ ᓇᓗᓇᐃᓕᑦᓯᐊᕐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᑐᑐ. 
 
ᐊᐱᖅᑯᑦ 360 - 2(3): ᖃᖓᐅᓂᐊᖅᑐᖅ ᐃᖅᑲᓇᐃᔭᖅᑎᑖᕐᓂᕆᔭᖓᑦ ᓄᖅᑲᖓᓂᐊᕐᒪᖔᑕ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᑕᐃᔅᓱᒪᓐᖓᑦ ᐅᖃᖃᑎᒌᓚᐅᖅᑎᓪᓗᒋᑦ 
ᐃᖃᓗᒃᑑᑦᑎᐊᒥᐅᑕᕐᒥᑦ ᒥᓂᔅᑕᖓᓪᓗ ᑮᓇᐅᔭᓕᕆᔨᒃᑯᑦ ᓇᓗᓇᕈᓐᓃᖅᐴᖃᐃ ᑲᓇᑕᐅᑉ ᒐᕙᒪᑐᖃᒃᑯᖏᑦ 
ᐃᑲᔪᖅᑐᐃᔪᖅᑲᐃᑦ ᐅᕙᑦᑎᓐᓄᑦ ᓯᓚᐅᑉ ᐅᖅᑰᓯᕙᓪᓕᐊᓂᖓᓄᑦ ᐅᕙᑦᑎᓐᓂᒃᓗ ᐊᔪᖅᓴᓕᖅᑎᑦᑎᕙᓪᓕᐊᓪᓗᑎᒃ 
ᒐᕙᒪᐅᔪᒍᑦ. 
 
ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᒋᔭᖓᓄᑦ ᐅᓂᒃᑲᐅᓯᖃᖅᑎᓪᓗᒋᑦ ᑮᓇᐅᔭᐃᑦ 
ᖃᓄᐃᓕᖓᓕᕐᒪᖔᑕ ᐊᐃᑉᐹᖑᑎᓪᓗᒍ ᓇᓗᓇᐃᖅᓯᓚᐅᖅᓯᒪᖕᒪᑦ ᐅᕙᑦᑎᓐᓄᑦ ᐱᓕᕆᕕᓕᒫᑦᑎᐊᒎᖅ 
ᓴᖅᑭᑦᑎᖁᔭᐅᓪᓗᑎᒃ ᑮᓇᐅᔭᓂᒃ ᐊᑐᖏᑉᐹᓪᓕᖁᔭᖏᓐᓂᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ 
ᐱᒃᓴᖃᖅᑎᑕᐅᖕᒪᖔᑕ ᖃᓄᖅ ᐊᑯᓂᐅᑎᒋᔪᒥᒃ ᑐᓂᓯᕝᕕᖃᖅᑎᑕᐅᖕᒪᖔᑕ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᑕᒪᓐᓇ ᑐᐊᕕᕈᑕᐅᓯᒪᔪᖅ ᑖᒃᑯᓇᓐᖓᑦ ᑐᒡᓕᕆᔭᐅᔪᓂᒃ Deputy Minister-
ᖑᔪᓂᑦ ᑕᒪᐃᓐᓂᒃ ᑕᒪᓐᓇ ᑐᐊᕕᕈᑎᒋᔭᐅᓯᒪᔪᖅ ᑭᓯᐊᓂ ᒫᓐᓇ ᐅᖃᕈᓐᓇᖏᑉᐳᖓ ᖃᓄᖅ ᖃᑯᕈᓪᓚᕆᒃ ᑕᒪᓐᓇ 
ᓇᓗᓇᐃᓕᓂᐊᕐᒪᖔᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᐅᖃᖅᑲᐅᒐᒪᐃᓛᒃ ᐱᓕᕆᕕᖓᑦ ᑮᓇᐅᔭᓕᕆᔨᒃᑯᑦ ᑖᒃᑯᐊ 
ᐊᐅᓚᑦᑎᔨᐅᖃᑦᑕᕐᒪᑕ ᐊᑯᓐᓂᖅᓱᐃᔨᐅᖃᑦᑕᕐᖢᑎᒃᓗ ᐱᓕᕆᕕᐅᔪᓄᑦ ᓲᕐᓗ ᐱᓕᕆᕕᖕᓂᑦ ᐊᓯᖏᓐᓂᑦ 
ᓄᐊᑦᑎᕙᓪᓕᐊᓪᓗᑎᒃ ᑮᓇᐅᔭᐃᑦ ᐊᑐᖅᑕᐅᕙᓪᓕᐊᓂᖏᓐᓄᑦ ᑐᓴᒐᒃᓴᖏᓐᓂᑦ. ᑭᖑᓂᑦᑎᓐᓂᑦ 
ᐅᖃᖃᑦᑕᖅᓯᒪᓚᐅᕐᒪᑕ  

ᑕᖅᑲᒃᑯᐊ ᑮᓇᐅᔭᖅᑐᕈᑎᕕᓂᖏᑦ ᓴᖅᑭᑕᐅᖃᑦᑕᕐᓂᖏᑦ ᑭᖑᕙᖅᑕᐅᖃᑦᑕᖅᓯᒪᓚᐅᕐᒪᑕ. ᑭᖑᕙᖅᓯᒪᓪᓗᑎᒃ 
ᐱᓕᕆᕕᖕᓂᑦ ᐱᔭᐅᖃᑦᑕᕐᓂᖏᑦ ᑮᓇᐅᔭᓕᕆᔨᒃᑯᓐᓄᑦ ᐱᓪᓗᒍ.  
 
ᕿᓂᖅᑐᖓ ᐱᓕᕆᕕᖓ ᑮᓇᐅᔭᓕᕆᔨᒃᑯᑦ ᐃᓱᓕᕝᕕᒃᓴᖓᓂᑦ ᑐᓂᓯᓚᐅᖅᐹᑦ ᐅᓪᓗᕐᒥ ᑕᐃᒃᑯᐊ ᑐᒃᓯᕋᐅᑎᒃᓴᐃᑦ 
ᑐᓂᔭᐅᔪᓐᓇᕐᓂᐊᕐᒪᑕ ᐱᓕᕆᕕᔅᓯᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᑕᒪᓐᓇ ᐱᓕᕆᐊᖑᓗᐊᓚᐅᕐᒪᑦ ᑕᒪᒃᑯᓄᖓ ᑐᒡᓕᕆᔭᑦᑎᓐᓂᑦ 
ᑲᑎᒪᖃᑎᒌᒃᑕᖅᖢᑎᒃ ᑕᒪᕐᒥ ᑐᒡᓕᕆᔭᐅᔪᓗᒃᑖᑦ Deputy Minister-ᖑᔪᓗᒃᑖᑦ. ᒪᒥᐊᓇᐅᒐᓗᐊᖅ 
ᐅᖃᐅᑎᔭᐅᓐᖏᑕᐃᓐᓇᖅᐳᖓ ᖃᓄᖅ ᑕᒪᓐᓇ ᖃᑯᒍᓪᓚᕆᒃ ᑕᒪᓐᓇ ᓴᖅᑭᑦᓴᕆᐊᖃᕐᒪᖔᑦ ᑭᒡᓕᖃᖅᑎᑕᐅᖕᒪᖔᑦ 
ᐅᕙᖓᓗ ᓇᖕᒥᓂᖅ ᐊᐱᕆᓐᖏᑕᐃᓐᓇᖅᖢᒍ ᑕᐃᓐᓇ ᑐᒡᓕᒋᔭᕋ ᑕᒪᓐᓇ ᖃᓄᑐᐃᓐᓇᖅ ᐋᖅᑭᒋᐊᖅᑕᐅᓛᕐᒪᖔᑦ. 
ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᐃᓐᓇᐅᔪᒃᓴᐅᒐᑦᑕ ᑖᓐᓇ ᐱᓕᕆᐊᕆᔭᐅᔪᖅ ᑲᒪᒋᔭᐅᔪᓐᓇᕐᒪᑕ 
ᐊᖓᔪᖅᖃᐅᑎᖏᓐᓄᑦ ᐱᓕᕆᕕᖕᓂᑦ. ᒥᓂᔅᑕ ᓇᓗᓇᐃᖅᓯᕋᑖᕐᒪᑦ ᖃᐅᔨᒪᓚᐅᖏᓐᓇᒥᒎᖅ ᖃᖓᒃᑯᑦ 
ᑭᒡᓕᖃᖅᑎᑕᐅᖕᒪᖔᑕ. ᖃᐅᔨᒋᐊᕈᓐᓇᖅᑕᐅᖃᐅᓇᐃᑦ ᑐᖏᓕᖓᓂᑦ. ᖃᓄᐃᑦᑐᓂᒃ ᑎᓕᓯᓐᓂᕐᒪᖔᑕ ᖃᖓᒃᑯᑦ 
ᐃᓱᓕᕝᕕᒃᓴᖃᖅᑎᑕᐅᖕᒪᖔᑕ. ᐃᓱᓕᕝᕕᒃᓴᖃᖏᑉᐸᑦ ᑕᒪᓐᓇ ᑐᓂᓯᓂᕐᒧᑦ ᐃᓱᖃᖏᑦᑐᒧᑦ 
ᑕᐃᒪᐃᓐᓇᐃᓕᐅᕈᓐᓇᖅᐸᓪᓚᐃᖕᒪᑕ ᓲᕐᓗ ᐹᑕᓖᑎᑐᑦ ᑕᓚᕖᓴᑎᑐᑦ ᑕᐃᒃᑯᐊ ᓴᖅᑭᔮᖅᑎᑕᐅᖃᑦᑕᖅᑐᑦ 
ᑲᔪᓰᓐᓇᐅᔭᖅᑐᑦ ᐃᓱᖃᖏᑦᑐᒧᑦ. 
 
ᑕᒪᓐᓇ ᖃᐅᔨᒋᐊᕈᓐᓇᕐᒪᖔᑦ ᑐᖏᓕᖓᓄᑦ ᑕᐃᒃᑯᐊ ᒥᒃᖠᒋᐊᖅᑎᑦᑎᔾᔪᐅᔪᒪᔪᑦ ᐊᖏᖅᑕᐅᔭᕆᐊᖃᕐᒪᑕ ᐊᑐᓂ 
ᒥᓂᔅᑕᐅᔪᓄᑦ, ᑕᐃᒪᓐᓇ ᐱᔭᕇᖅᐸᑕ ᑐᓴᒐᒃᓴᐃᑦ ᑐᓂᔭᐅᔪᓐᓇᖅᐹᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᖓ 
ᐊᖅᑯᑎᒋᔭᐅᕌᓪᓚᒡᓗᓂ ᒪᓕᒐᓕᐅᕐᕕᖕᒥᑦ ᓴᖅᑭᑕᐅᓗᑎᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐃ, ᑕᒪᒃᑯᐊ ᐊᐱᖅᑯᓯᕆᔭᐃᑦ ᑖᒃᑯᐊᒃ ᖃᐅᔨᒋᐊᕐᓂᐊᖅᐸᒃᑲ, 
ᑖᑉᓱᒧᖓ ᑐᒡᓕᕆᔭᓐᓄᑦ Deputy Minister-ᒋᔭᒻᓄᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨ ᓄᖃᖅᐳᖅ) ᐅᖃᐅᓯᒃᑯᑦ ᐊᐱᖅᑯᑏᑦ. ᖁᔭᓐᓇᒦᒃ. ᖃᐅᔨᓂᐊᖅᑕᓯ 
ᑖᓐᓇ ᓯᕿᕐᖑᔭᖅ ᐊᐱᖅᓱᓂᕐᒧᑦ ᓄᖑᓯᒪᓕᕐᒪᑦ. ᑲᑎᒪᔾᔪᑎᔅᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. 
ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 9. ᑭᐅᔾᔪᑏᑦ ᒪᑐᐃᖅᓯᒋᐊᕐᖓᐅᑕᐅᓚᐅᖅᑐᓄᑦ. 
(ᑐᓵᔨᑎᒍᑦ) ᑲᑎᔾᔪᑎᒃᓴᕗᑦ 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. (ᑐᓵᔨ ᓄᖃᖅᑐᖅ) ᑲᑎᒪᔾᔪᑎᔅᓴᕗᑦ 11. 
ᑐᓴᖅᑎᑦᑎᔾᔪᑏᑦ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ. ᐱᑕᖃᖏᒻᒪᑦ. ᑲᑎᒪᔾᔪᑎᔅᓴᕗᑦ 12. 
ᑐᓴᖅᑎᑦᑎᔾᔪᑏᑦ ᑲᑎᒪᔨᓄᑦ ᕿᒥᕐᕈᓂᖏᓐᓂᑦ ᐱᖁᔭᔅᓴᐃᑦ ᕿᒥᕐᕈᔭᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 13. 
(ᑐᓵᔨᑎᒍᑦ) ᓴᖅᑭᑕᐅᓂᖏᑦ ᑎᑎᖅᑲᑦ. ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 168 - 2(3): ᒐᕙᒪᑐᖃᒃᑯᓐᓄᓪᓗ ᐊᕕᒃᑐᖅᓯᒪᔫᔪᓄᓪᓗ ᒥᓂᔅᑕᕆᔭᐅᔪᑦ 

ᐅᐃᕖᒃᑯᓐᓄᑦ - ᐋᑐᕚ, ᐋᓐᑎᐅᕆᐅ, ᐅᑐᐱᕆ 12-13, 2006 (ᑕᐹᖅᔪᒃ) 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑯᐊ ᓴᖅᑭᑦᑐᒪᓪᓗᒋᑦ ᑲᑎᒪᔾᔪᑎᕕᓃᑦ ᑖᒃᑯᓄᖓ 
ᒐᕙᒪᑐᖃᒃᑯᓐᓄᓪᓗ ᐊᕕᒃᑐᖅᓯᒪᔫᔪᓄᓪᓗ ᒥᓂᔅᑕᕆᔭᐅᔪᑦ ᐅᐃᕖᒃᑯᓐᓄᑦ ᐋᑐᕚᒥ ᐅᒃᑐᑉᕙ 12-ᒥ 13-ᒧᑦ, 2006. 
 
ᐅᖃᖅᑎ: ᖁᔭᓐᓇᒦᒃ, ᑕᐹᖅᔪᒃ. ᓴᖅᑭᖅᑕᖏᑦ ᒪᐅᖓᖅᑕᐅᓂᐊᕐᖓᑕ. ᑲᑎᒪᔾᔪᑎᔅᓴᕗᑦ 13. (ᑐᓵᔨᑎᒍᑦ) 
ᓴᖅᑭᑕᐅᓂᖏᑦ ᑎᑎᖅᑲᑦ. ᓯᕗᓕᖅᑏ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 169 - 2(3): ᓄᓇᕗᒥ ᑭᒃᑯᓕᒫᑦ ᐱᔪᓐᓇᐅᑎᓕᕆᔨᖏᓐᓄᑦ - ᒫᑦᓯ 31, 

2006ᒧᑦ ᐊᕐᕌᒍᑕᒫᖅᓯᐅᑎ ᐅᓂᒃᑳᖅ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᓴᖅᑭᑦᑎᔪᒪᔪᖓ ᐅᑯᓂᖓ ᑎᑎᖃᓂᒃ ᓄᓇᕗᒥ 
ᑭᒃᑯᓕᒫᑦ ᐱᔪᓐᓇᐅᑎᓕᕆᔨᖏᓐᓄᑦ ᐊᕐᕌᒍᓕᒫᖅᓯᐅᒻᒧᑦ ᐅᓂᒃᑳᓕᐊᖓ ᒫᔾᔨ 31, 2006-ᒧᑦ ᑎᑭᓯᒪᓪᓗᑎᒃ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑏ. ᑎᑎᖃᖏᑦ ᒪᐅᖓᖅᑕᐅᓂᐊᕐᖓᑕ. ᑲᑎᒪᔾᔪᑎᔅᓴᕗᑦ 13. ᑎᑎᖃᐃᑦ 
ᓴᖅᑭᖅᑕᐅᓂᖏᑦ. ᒥᓂᔅᑕ ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 170 - 2(3): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᕐᕌᒍᑕᒫᖅᓯᐅᑎ ᐅᓂᒃᑳᖓᑦ - 

ᒫᑦᓯ 31, 2006 (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᖁᕕᐊᓱᑦᑎᐊᖅᑐᖓ ᓴᖅᑭᑦᑎᔭᕆᐊᒃᓴᖅ ᐅᑯᓂᖓ 
ᐅᓂᒃᑳᓕᐊᕆᔭᐅᔪᓂᒃ ᖁᓪᓕᖅ ᐆᒻᒪᐅᑎᓕᕆᔨᒃᑯᑦ ᐊᕐᕌᒍᓕᒫᖅᓯᐅᑎᖏᑦ ᐅᓂᒃᑳᖅ ᒫᑦᓯ 31, 2006-ᒧᑦ 
ᑎᑭᓯᒪᓪᓗᑎᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᔅᓴᕗᑦ 13. ᓴᖅᑭᑕᐅᓂᖏᑦ ᑎᑎᖅᑲᑦ. (ᑐᓵᔨ ᓄᖃᖅᐳᖅ)  
ᑲᑎᒪᔾᔪᑎᔅᓴᕗᑦ 14. (ᑐᓵᔨᑎᒍᑦ) ᖃᐅᔨᓴᒃᑲᐅᑏᑦ ᐱᖁᔨᕗᖔᕈᑎᒃᓴᓄᑦ. ᑲᑎᒪᔾᔪᑎᔅᓴᕗᑦ 15. ᖃᐅᔨᒃᑲᐅᑎᑦ 
ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐸᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᕗᑦ 16. 
(ᑐᓵᔨᑎᒎᕈᓐᓃᖅᑐᖅ) ᐱᖁᔨᕗᖔᕈᑎᑦ. ᑲᑎᒪᔾᔪᑎᔅᓴᕗᑦ 17. ᒪᒥᐊᓇᖅ ᒪᑉᐱᓗᐊᖅᑐᐊᓘᓐᓂᕐᖓᑕ. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. (ᑐᓵᔨᑎᒍᑦ) ᒥᓂᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᐅᖃᖅᑏ, ᐊᖏᖅᑕᐅᔪᒪᔪᖓ ᒪᓕᒐᓕᐅᕐᕕᖕᒥ ᒪᕐᕉᓂᒃ ᐅᓪᓗᓂᒃ 
ᖃᐅᔨᒃᑲᐃᔾᔪᑎ ᐊᑐᓐᖏᑲᐃᓐᓇᖁᓪᓗᒍ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ ᐱᖁᔭᒃᓴᖅ 23, ᐃᓚᒋᐊᕈᑎᒃᓴᖅ 
ᑮᓇᐅᔭᖅᑐᕈᑎᒃᓴᓄᑦ (ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ) #4, 2005-06. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑖᓐᓇ ᒥᓂᔅᑕ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐊᑐᓐᖏᑲᐃᓐᓇᖁᓪᓗᒍ ᒪᓕᒐᖅ 62(1) ᑖᓐᓇ 
ᐱᖁᔭᔅᓴᖅ ᐅᓪᓗᒥ ᓯᕗᓪᓕᖅ…ᒪᒥᐊᓇᖅ…ᑖᓐᓇ ᐱᖁᔭᔅᓴᖅ 23 ᓯᕗᓪᓕᖅᐹᒥ ᐅᖃᓕᒫᖅᑕᐅᔪᓐᓇᖁᓪᓗᒍ. 
ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ. ᒪᕐᕉᔭᕆᐊᖃᕐᖓᑎᒃ, ᑲᔪᓯᒍᓐᓇᖅᑯᑎᑦ ᒥᓂᔅᑕ. 
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ #4, 2005-06 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ, ᒪᓕᒐᓕᐅᖅᑏᓪᓗ. (ᑐᓵᔨᑎᒍᑦ) ᐅᖃᖅᑏ, ᐱᒋᐊᖅᑎᑦᑎᕗᖓ, 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ ᓇᑦᑎᓕᒻᒧᑦ, ᐱᖁᔭᒃᓴᖅ 23, ᐃᓚᒋᐊᕈᑎᒃᓴᖅ ᑮᓇᐅᔭᖅᑐᕈᑎᒃᓴᓄᑦ 
(ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ) #4, 2005-06, ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
 



ᐅᓪᓗᑐᐃᓐᓇᖅ, ᓄᕕᐱᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ ᐃᓵᓚᐅᕐᓕᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ 
ᑲᔪᓯᕗᖅ. ᑖᓐᓇ ᐱᖁᔭᒃᓴᖅ 23 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᐳᖅ.  
 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑏ, ᑐᒃᓯᕋᖅᐳᖓ ᐃᓘᓐᓇᖏᓐᓄᑦ 
ᐊᖏᖅᑕᐅᔪᒪᓪᓗᖓ ᐅᓪᓘᓐᓄᑦ ᒪᕐᕉᓐᓄᒃ ᖃᐅᔨᒃᑲᐃᔾᔪᑎ ᐊᑐᓐᖏᑲᐃᓐᓇᖁᓪᓗᒍ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ ᐱᖁᔭᒃᓴᖅ 24, ᐃᓚᒋᐊᕈᑎ ᑮᓇᐅᔭᔅᓴᐃᑦ (ᐊᐅᓚᔾᔪᑎᒃᓴᓄᑦ ᐋᖅᑭᐅᒪᔾᔪᑎᒃᓴᓄᓪᓗ) 
ᒪᓕᒐᖅ, 2006-07. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᖏᖅᑕᐅᔪᒪᒻᒪᑦ ᐊᑐᓐᖏᑲᐃᓐᓇᖁᓪᓗᒍ 62(1) ᒪᓕᒐᖅ ᑖᓐᓇ 
ᐱᖁᔭᒃᓴᖅ 24 ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒍ. ᐋᒡᒑᖅᑐᖃᖅᐹ? (ᑐᓵᔨᑎᒎᖅᑐᖅ ᓄᖅᑲᖅᑐᖅ) 
ᐋᒡᒑᖅᑐᖃᓐᖏᒻᒪᑦ. ᑲᔪᓯᒍᓐᓇᖅᑯᑎᑦ, ᒥᓂᔅᑕ. 
 
ᒪᓕᒐᒃᓴᖅ 24 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ #2, 2006-07 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᐅᖃᖅᑏ, ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᐃᖃᓗᐃᑦ 
ᐱᖓᓐᓇᖓᓄᑦ ᒪᓕᒐᓕᐅᖅᑎᒧᑦ, ᐱᖁᔭᒃᓴᖅ 24, ᐃᓚᒋᐊᕈᑎᒃᓴᖅ (ᐊᐅᓚᔾᔪᑎᒃᓴᓄᑦ ᐋᖅᑭᐅᒪᐃᓐᓇᕈᑎᓄᓪᓗ) 
ᒪᓕᒐᖅ #2, 2006-07, ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᓐᓇᓕᖅᑐᑎᓪᓗ. ᓈᒻᒪᓴᖅᑐᑦ ᐃᓵᓚᐅᕐᓕᑦ. 
ᐊᖏᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ 24 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᓯᒪᐃᓚ.ᒃ 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, ᑕᐃᒪ ᐊᖏᖅᑕᐅᒍᒪᒐᓗᐊᖅᑐᖓ ᐅᓪᓘᒃ 
ᒪᕐᕉᒃ ᑖᒃᑯᐊ ᐊᓂᒍᕐᓗᒋᒃ, ᐃᓛᒃ ᐊᑐᓐᖏᓪᓗᒋᑦ 25 ᑖᓐᓇ ᐱᖁᔭᒃᓴᖅ, ᐃᓚᒋᐊᕈᑦ ᑮᓇᐅᔭᖅᑐᕈᑎᒃᓴᓄᑦ 
(ᐊᑭᑐᔫᑎᒃᓴᓄᑦ ᐊᑐᖅᑐᔅᓴᐃᑦ) ᒪᓕᒐᖅ #2, 2006-07, ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐊᐱᕆᕗᖅ ᐊᑐᓐᖏᑲᐃᓐᓇᖁᓪᓗᒍ, ᐊᖏᖅᑕᐅᔪᒪᓪᓗᓂ 
ᐊᑐᓐᖏᑲᐃᓐᓇᖁᓪᓗᒍ ᒪᓕᒐᖅ 62(1) ᑖᓐᓇ ᐱᖁᔭᒃᓴᖅ 25 ᓯᕗᓪᓕᖅᐹᒥᑦ ᐅᓪᓗᒥ ᐅᖃᓕᒫᖅᑕᐅᔪᓐᓇᖁᓪᓗᒍ. 
ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑐᑎᑦ, ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 25 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ #2, 2006-07 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᑐᒡᓕᖅᑕᐅᓪᓗᖓ 
ᕿᑭᖅᑖᓘᒻᒥ ᓂᒋᐊᓄᑦ ᑲᑎᒪᔨᐅᔪᒥᑦ ᑖᓐᓇ ᐱᖁᔭᒃᓴᖅ 25, ᐃᓚᒋᐊᕈᑦ ᑮᓇᐅᔭᖅᑐᕈᑎᒃᓴᓄᑦ (ᐊᑭᑐᔫᑎᒃᓴᓄᑦ 
ᐊᑐᖅᑐᔅᓴᐃᑦ) ᒪᓕᒐᖅ #2, 2006-07, ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ ᐃᓵᓚᐅᕐᒥᓕᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᑖᓐᓇ 
ᐱᖁᔭᒃᓴᖅ 25 ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓯᒪᓕᖅᐳᖅ.  
 
ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ ᐊᒡᓘᒃᑲᖅ.  



ᐅᓪᓗᑐᐃᓐᓇᖅ, ᓄᕕᐱᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐊᖏᖅᑕᐅᒍᒪᒐᓗᐊᖅᑐᖓ ᐅᓪᓘᓐᓂᒃ 
ᒪᕐᕉᓐᓂᒃ ᓯᕗᓂᐊᒍᑦ ᐅᖃᓕᒫᖅᑕᐅᔪᓐᓇᖁᓪᓗᒍ ᑖᒃᑯᐊ ᐃᓅᓕᓴᐅᑎᖃᕐᓂᕐᒧᑦ ᑖᒃᑯᐊ ᐱᖁᔭᕐᔪᐊᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐊᐱᕆᒻᒪ ᐊᖏᖅᑕᐅᔪᒪᓪᓗᓂ ᑕᒪᔅᓯᓐᓄᑦ ᐊᑐᓐᖏᑲᐃᓐᓇᖁᓪᓗᒍ 62(1) 
ᒪᓕᖓᖅ ᑖᓐᓇ ᐱᖁᔭᒃᓴᖅ 27 ᐅᓪᓗᒥ ᐅᖃᓪᒫᖅᑕᐅᔪᓐᓇᖁᓪᓗᒍ. ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ. 
ᑲᔪᓯᒋᐊᕈᓐᓇᖅᑯᑎᑦ, ᒥᓂᔅᑕ. 
 
ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓅᓕᓴᐅᑎᖃᕐᓂᕐᒧᑦ ᒪᓕᒐᕐᒥᒃ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᑐᒡᓕᖅᑕᐅᓪᓗᖓ 
ᕿᑭᖅᑖᓘᑉ ᓂᒡᒋᐊᓂ, ᐱᖁᔭᔅᓴᖅ 27, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓅᓕᓴᐅᑎᖃᕐᓂᕐᒧᑦ ᒪᓕᒐᕐᒥᒃ, ᑖᓐᓇ 
ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᑖᓐᓇ 
ᐱᖁᔭᒃᓴᖅ 27 ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓯᒪᓕᖅᐳᖅ.  
 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᖅ 18. 
(ᑐᓵᔨᑎᒎᕈᓐᓃᖅᑐᖅ) ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐅᖃᖅᑏ, ᑕᐃᒪ ᐊᖏᖅᑕᐅᔪᒪᒐᓗᐊᖅᑐᖓ ᒪᓕᒐᓕᐅᖅᑎᑯᓐᓂᒃ 
ᐅᓪᓗᖅ ᐊᑕᐅᓯᖅ ᑖᓐᓇ ᓯᕗᓂᐊᒍᑦ ᐱᖁᔭᒃᓴᖅ 27 ᐅᖃᓕᒫᖅᑕᐅᔪᓐᓇᖁᓪᓗᒍ ᑖᒃᑯᐊ ᐃᓅᓕᓴᐅᑏᑦ ᒥᒃᓵᓄᑦ 
ᐱᖁᔭᕐᔪᐊᖅ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑖᓐᓇ ᐊᖏᖅᑕᐅᔪᒪᒻᒪᓐ 62(1) ᑖᓐᓇ ᐊᑐᓐᖏᓚᐅᐱᓪᓚᓪᓗᒍ ᐅᓪᓗᒥ 
ᐅᖃᓕᒫᕈᒪᓪᓗᓂᐅᒃ ᑐᒡᓕᐊᒍᑦ. ᐋᒡᒑᖅᑐᖃᑉᐹ? (ᑐᓵᔨᒃᑰᕈᓐᓃᖅᐳᖅ) ᐋᒡᒑᖅᑐᖃᖏᒻᒪᓐ. ᑲᔪᓯᒍᓐᓇᖅᐳᑎᑦ ᒥᓂᔅᑕ. 
 
ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓅᓕᓴᐅᑎᖃᕐᓂᕐᒧᑦ ᒪᓕᒐᕐᒥᒃ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐱᒋᐊᖅᑎᑦᑎᕗᖓ, ᑐᒡᓕᒃᑕᐅᓪᓗᓂ ᕿᑭᖅᑖᓘᑉ ᓂᒡᒋᐊᓄᑦ, ᑖᓐᓇ 
ᒪᓕᒐᖅ ᐋᖅᑭᒋᐊᕈᑎᖃᖅᑐᖅ ᐃᓅᓕᓴᐅᑏᑦ ᐱᖁᔭᕐᔪᐊᖓᓄᑦ ᐅᖃᓕᒫᖅᑕᐅᖁᓪᓗᒍ ᑐᒡᓕᐊᓂ. 
 
ᐊᓯᔾᔨᖅᑕᐅᓯᒪᒻᒪᓐ ᑖᓐᓇ ᐱᖁᔭᕐᔪᐊᖅ ᑭᒃᑯᑦ ᑖᒃᑯᐊ ᐋᓐᓂᐊᓯᐅᖅᑏᑦ ᓲᕐᓗ ᒪᓕᒐᕐᓂᒃ ᒪᓕᓪᓗᓂ 
ᐱᓕᕆᖃᑎᖃᕐᓗᓂ. 
 
ᑕᒪᒃᑯᐊ ᓲᕐᓗ ᐋᖓᔮᓐᓇᖅᑐᐃᓐ ᐱᑦᔪᑎᒋᓪᓗᒋᓪᓗ ᐃᓅᓕᓴᐅᑏᓪᓗ ᓄᓇᕗᒻᒦᑦᑐᑦ ᐊᓯᔾᔨᖅᑕᐅᒋᐊᕈᓐᓇᖁᓪᓗᒋᑦ 
ᑕᕝᕙᓂ ᑐᑭᑖᕆᓯᒪᔭᖏᓐᓂ. 
 



ᐅᓪᓗᑐᐃᓐᓇᖅ, ᓄᕕᐱᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. (ᑐᓵᔨᒃᑯᑦ) ᖃᓄᐃᓕᖓᓂᖓᓄᑦ ᐱᖁᔭᒃᓴᖅ ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᓗᒃᑖᑦ. 
ᓈᒻᒪᓴᖏᑦᑐᓐ. ᑖᓐᓇ ᐱᒋᐊᖅᑎᑕᐅᔪᖅ ᑲᔪᓯᕗᖅ. 27-ᐸᓐ ᑖᓐᓇ ᑐᒡᓕᐊᓂ ᐅᖃᓕᒫᖅᑕᐅᓯᒪᓕᖅᐳᖅ 
ᑲᑎᒪᔨᕋᓛᓅᖅᑕᐅᒍᓐᓇᖅᓯᕗᕐᓗ.  
 
18 ᑲᑎᒪᔾᔪᑎᒃᓴᐃᑦ. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ #4, 2005-06 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᑐᒡᓕᖅᑕᐅᓪᓗᖓ ᐃᖃᓗᐃᑦ 
ᑲᓇᓐᓇᖓᓂ, ᑖᓐᓇ ᐱᖁᔭᒃᓴᖅ 23, ᐃᓚᒋᐊᕈᑎᒃᓴᖅ ᑮᓇᐅᔭᖅᑐᕈᑎᒃᓴᓄᑦ (ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ) 
#4, 2005-06, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  
 
ᑖᓐᓇ ᐱᑦᔪᑎᖃᑦᑐᖅ ᐱᖁᔭᒃᓴᖅ ᓄᓇᕗᑦ ᒐᕙᒪᒃᑯᖏᑦ ᐃᒻᒪᓐᓇ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 
ᐊᑭᓕᐅᑕᐅᒋᐊᖃᑦᑐᓐ ᐊᑭᓕᖅᑕᐅᔪᓐᓇᖁᓪᓗᒋᑦ ᒫᑦᓯ 31, 2006-ᒧᑦ ᑎᑭᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑖᓐᓇ ᐱᖁᔨᕗᖔᕈᑦ ᓈᒻᒪᒻᒪᑦ ᐱᑦᔪᑎᒋᔭᖓᓗ ᐱᖁᔭᒃᓴᐅᑉ. ᓂᕈᐊᕈᒪᓕᕐᖓᑕ. ᓈᒻᒪᓴᖅᑐᑦ. 
ᓈᒻᒪᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪ Bill 23, ᐊᐃᑉᐹᓂ ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪᑕᐅᖅ ᑖᓐᓇ 
ᐱᖁᔭᒃᓴᖅ ᑐᓐᓂᖅᑯᑕᐅᓂᐊᖅᑐᖅ ᑲᑎᒪᔨᓄᑦ. 
 
18 ᑲᑎᒪᔾᔪᑎᒃᓴᐃᑦ. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 24 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ #2, 2006-07 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᓯᕗᖓ, ᐊᐃᑉᐱᖅᑕᐅᓪᓗᖓ 
ᐊᒥᑦᑐᕐᒥᐅᒥᑦ, ᑖᓐᓇ ᐱᖁᔭᒃᓴᖅ 24, ᐃᓚᒋᐊᕈᑎᒃᓴᖅ (ᐊᐅᓚᔾᔪᑎᒃᓴᓄᑦ ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ #2, 
2006-07, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  
 
ᑖᓐᓇ ᐱᖁᔭᒃᓴᖅ ᐃᓚᒋᐊᕈᑎᒃᓴᖃᕐᓂᐊᖅᐳᖅ ᑮᓇᐅᔭᓂᒃ ᐊᑐᖅᑕᐅᒋᐊᖃᑦᑐᓄᑦ ᒐᕙᒪᒃᑯᓐᓄᑦ 
ᐊᑭᓕᐅᑎᒋᔭᕆᐊᖃᑦᑕᖏᓐᓄᑦ ᐊᕐᕌᒍᒧᑦ ᑎᑭᓪᓗᒍ ᒫᑦᓯ 31, 2007-ᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᐱᑦᔪᑎᒋᔭᖓᓄᑦ ᐱᖁᔭᒃᓴᐅᑉ. ᓂᕈᐊᕈᒪᓕᕐᖓᑕ. ᓈᒻᒪᓴᖅᑐᓐ. ᓈᒻᒪᓴᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ ᐱᖁᔭᒃᓴᖅ 24, ᐊᐃᑉᐹᓂ ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪ ᑖᓐᓇ ᐱᖁᔭᒃᓴᖅ 
ᑐᓐᓂᖅᑯᑕᐅᓐᓂᐊᖅᑐᖅ ᖃᑎᒪᔨᓄᑦ.  
 
ᐊᐅᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 25 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ #2, 2006-07 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᓯᕗᖓ ᑐᒡᓕᖅᑕᐅᓪᓗᖓ 
ᕿᑭᖅᑖᓘᑉ ᓂᒡᒋᐊᓄᑦ ᑐᒡᓕᖅᑕᐅᓗᖓ, ᐱᖁᔭᒃᓴᖅ 25, ᐃᓚᒋᐊᕈᑦ ᑮᓇᐅᔭᖅᑐᕈᑎᒃᓴᓄᑦ (ᐊᑭᑐᔫᑎᒃᓴᓄᑦ 
ᐊᑐᖅᑐᔅᓴᐃᑦ) ᒪᓕᒐᖅ #2, 2006-07, ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ.  
 



ᐅᓪᓗᑐᐃᓐᓇᖅ, ᓄᕕᐱᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑖᓐᓇ ᐱᖁᔭᒃᓴᖅ ᐱᑦᔪᑎᖃᑉᐳᖅ ᐃᓚᒋᐊᕈᑎᒃᓴᓂᒃ ᑮᓇᐅᔭᓂᒃ ᐱᑕᖃᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᓐ 
ᐊᑭᑐᔫᑎᓄᑦ ᐊᑐᖅᑐᒃᓴᐅᓂᐊᖅᑐᓂᒃ ᐊᕐᕌᒍ ᓄᓐᖑᐊᓂ ᒫᒃᓯ 31, 2007.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑖᓐᓇ ᐱᖁᔨᕗᖔᕈᑦ ᓈᒻᒪᒻᒪᓐ, ᐱᑦᔪᑎᒋᔭᖓᓄᑦ ᐱᖁᔭᒃᓴᐅᑉ. 
ᓂᕈᐊᕈᒪᔪᖃᒻᒪᑦ. ᑖᒃᑯᐊ ᓈᒻᒪᓴᖅᑐᑦ, ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᐊᒻᒪᑦᑕᐅᖅ ᒪᓕᒐᒃᓴᖅ 25 
ᐊᐃᑉᐹᓂ ᐅᖃᓕᒫᖅᑕᑲᐅᓯᒪᓕᖅᑯᖅ ᐊᒻᒪ ᐱᖁᔭᒃᓴᖅ ᑐᓐᓂᖅᑯᑕᐅᓂᐊᖅᑐᖅ ᑲᑎᒪᔨᓄᑦ.  
 
ᑲᑎᒪᔾᔪᑎᒃᓴᕗᑦ 18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 19. ᐃᓱᒪᒋᔭᐅᔪᑦ 
ᑲᑎᒪᑐᐃᓐᓇᑎᓪᓗᒋ ᐱᖁᔭᒃᓴᐃᑦ ᐊᒻᒪ ᐊᓯᖏᑦ. ᒪᓕᒐᒃᓴᖅ 23, ᒪᓕᒐᒃᓴᖅ 24, ᒪᓕᒐᒃᓴᖅ 25, ᐊᒻᒪ ᒪᓕᒐᒃᓴᖅ 
26 ᒥᔅᑕ ᐹᓇᐸᔅ, ᐃᒃᓯᕙᐅᑕᐅᓂᐊᖅᑐᖅ.  
 
ᒫᓐᓇ ᑲᔪᓯᓚᐅᖏᓂᑦᑎᓐᓂ ᓄᖅᑲᖓᑲᐃᓐᓇᓂᐊᖅᑐᒍᑦ ᐊᒻᒪ ᑕᕝᕗᖓ ᐅᑎᕐᓗᑕ 1-ᒥ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᑦ 11:45ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 13:01ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐹᓇᐸᔅ): ᐅᓐᓄᓴᒃᑯᑦ. ᒫᓐᓇ ᑲᑎᒪᓂᕐᐳᑦ ᐱᒋᐊᖅᑎᓐᓂᐊᓕᕐᒥᒐᒃᑯ. ᒫᓐᓇ ᐊᐱᕆᔪᒪᔭᕋ 
ᐃᒃᓯᕙᐅᑕᕆᔭᐅᔪᖅ, ᐅᐊᑦᑎᐊᕈᐃ. ᒪᒥᐊᓇᖅ, ᒫᓐᓇ 99 ᐅᑯᐊᖑᔪᐃᑦ. BILL 23, 24, 25, ᐊᒻᒪ 26 ᖃᓄᖅ 
ᑲᑎᒪᔨᕋᓛᖑᔪᐃᑦ ᐃᓱᒪᖃᓕᕐᐳᑦ? ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᔪᒪᔪᒍᑦ ᕿᒥᕈᓗᑕ ᐱᖁᔭᒃᓴᖅ 26, 
ᐊᑭᑐᔫᑎᒃᓴᕈᑎᖏᓪᓗ ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐊᖏᖅᐱᑖ ᑖᓐᓇ ᑲᔪᓯᔪᒪᓪᓗᒍ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2007-08 - ᐃᓱᒪᒃᓴᖅᓯᐅᖅᑕᐅᓂᖓ - 

ᐃᓕᓐᓂᐊᖅᑐᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᐱᓕᕆᖃᑎᒥᓂᒃ ᖃᐃᖃᑎᖃᕐᓂᐊᖅᐹ? 
 
ᐊᖓᔪᖅᑳ ᐃᐊᑦᐱᑯ (ᑐᓵᔨᑎᒍᑦ): ᐄ, ᑕᐃᒃᑯᐊ ᐱᖃᑎᒋᔪᒪᔭᒃ ᑕᐃᑯᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑕᐃᒃᑯᐊ ᖃᐃᖁᔭᐅᔪᓐᓇᖁᓪᓗᒋᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᑖᒃᑯᐊ ᐃᓯᖅᑎᓚᐅᒃᑭᑦ ᑕᕝᕗᖓ ᐊᐱᖅᓱᖅᑕᐅᕕᒻᒧᑦ.  

ᑖᒃᑯᐊ ᑎᑎᕋᖅᓯᒪᓂᐊᕐᒪᑕ ᑕᕝᕙᓂ ᑲᑎᒪᔾᔪᒥᑎᓂᑦ ᑖᒃᑯᐊ ᐊᑎᖏᑦ ᑖᒃᑯᐊ ᐃᒃᓯᕚᖃᑎᒋᔮᒃᑭᒃ ᐊᑎᖏᑦ 
ᑕᐃᔪᓐᓇᕈᕕᒋᑦ. ᒥᔅᑕ ᒥᓂᔅᑕ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᓪᓗᒥ ᐅᑯᐊ ᓴᐅᒥᓐᓂ ᓗᐊᓐ ᓕᐊᕕ ᑖᓐᓇ 
ᐃᓕᓐᓂᐊᑎᑦᑎᓕᕆᔨᐅᔪᖅ ᑖᒃᑯᓄᖓ ᐊᑭᑐᔫᑎᓕᕆᔨᐅᓂᐊᖅᑐᓄᑦ ᐊᒻᒪᓗᑦ ᒐᕙᒪᒃᑯᑦ ᐱᔨᑦᑎᕋᖅᑎᒃᑯᖏᓐᓄᓪᓗ 
ᑎᒻ ᐃᓄᐊᓗᒃ ᑖᓐᓇ ᑕᓕᖅᐱᓐᓂ ᑖᓐᓇ ᐸᕐᓇᖅᑎᒋᔭᐅᔪᖅ ᐊᑭᑐᔫᑎᓂᒃ ᐊᒻᒪᓗᑦᑕᐅᖅ ᐅᑯᐊ ᒥᓂᔅᑕᐅᑉ ᑐᒡᓕᖓ 
ᑳᑎ ᐅᑉᐱᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᓂᔅᑕᑦ. ᑕᕝᕙᓂ ᒪᑉᐱᒐᖓᓂ G-6-ᒦᓚᐅᕋᑦᑕ. ᒥᔅᑕ ᐋᕆᐊᒃ ᓇᑎᕐᒥᑦ ᐱᓯᒪᓚᐅᕐᒥᑦ. 
ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔭᓐᓇᒦᓪᓗ ᒥᓂᔅᑕ ᐅᑎᕐᒥᒐᒃᓯ. ᑕᐃᒪ ᐊᐱᖅᓱᓚᐅᕋᒪ ᐃᓄᒃᓱᐃᑦ school 
ᕿᑭᖅᑕᕐᔪᐊᒦᑦᑐᖅ. ᐃᑕᒃᑯᐊ ᑭᐅᔾᔪᓯᒋᓚᐅᖅᑕᖏᑦ ᐃᓚᖏᑦ ᑐᓴᕇᖅᓯᒪᖏᑕᕋᓗᐊᕗᑦ. 
 
(ᑐᓵᔨᑎᒍᑦ) ᒫᑦᓯ 2006-ᖑᑎᓪᓗᒍ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᓚᐅᖅᓯᒪᒐᒃᑯ ᖃᓄᐃᓘᓚᐅᕐᒪᖔᖅ 
ᐱᖁᔨᕗᖔᕈᑎᒧᑦ ᑭᐅᔾᔪᑎᖃᕐᓂᐊᕐᒪᖔᖅ. ᐃᒪᓐᓇ ᑐᓴᖅᑎᑕᐅᓚᐅᕋᑦᑕ ᑲᑎᒪᔨᐅᓪᓗᑕ ᑖᓇ 
ᓴᓇᔭᐅᓂᕆᓂᐊᖅᑕᖓ ᓯᕗᕙᓯᓐᓂᐊᕋᓱᒋᓚᐅᕋᒃᑯ ᐊᑭᑐᔫᑎᓕᕆᔨᒃᑯᓐᓂ ᐊᐱᕆᓂᐊᓚᐅᕐᖢᓂ ᑕᕝᕙᓂ 
ᐊᑭᑐᔫᑎᓂᑦ ᑎᑎᕋᖅᑕᐅᓯᒪᔪᓂ ᐱᔾᔪᑎᒋᓪᓗᒋᑦ ᑖᒃᑯᐊ ᓯᕗᕙᓯᑦᑎᑕᐅᔪᓐᓇᖁᓪᓗᒋᑦ ᓴᓇᔭᐅᓂᖏᑦ ᑕᐃᓐᓇ 
ᐃᓕᓐᓂᐊᕐᕕᒃ.  
 
ᑐᓴᖅᑎᑕᐅᒃᑲᓐᓂᕈᒪᔪᖓ ᖃᓄᖅ ᖃᓄᐃᓘᓚᐅᕐᒪᖔᑕ ᑕᒪᑐᒪ ᒥᒃᓵᓄᑦ ᐊᒻᒪᓗ ᑮᓇᐅᔭᐃᑦ 
ᓯᕗᕙᓯᑦᑎᑕᐅᔪᓐᓇᓚᐅᖏᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᒃᓴᖅ ᐅᖃᓚᐅᕋᒪ ᑕᐃᒃᑯᐊ 
ᑕᑯᔭᖅᑐᖅᓯᒪᒐᑦᑎᒍᑦ ᐃᓕᓐᓂᐊᕐᕕᑦ ᕿᑭᖅᑕᕐᔪᐊᕐᒥ ᐃᓇᖏᖅᑕᐅᒋᐊᖃᖅᖢᓂᓗ, ᑖᒃᑯᐊ ᑮᓇᐅᔭᑦ ᐊᑐᐃᓐᓇᐅᔪᑦ 
ᒪᓕᒃᖢᒋᑦ ᐅᐱᕐᖔᖑᓚᐅᖅᑐᒥ ᐊᕐᕌᒍᓚᐅᖅᑐᒧᑦ ᐊᓯᔾᔨᕆᐊᖃᓚᐅᕋᑦᑎᒍᑦ ᑮᓇᐅᔭᖅᑕᖃᖏᓗᐊᕐᓂᕐᒧᑦ 
ᓯᕗᒧᒃᑕᐅᒍᓐᓇᓚᐅᖏᒻᒪᑦ. 
 
ᐄ, ᕿᒥᕐᕈᒃᑲᓐᓂᓚᐅᕋᒃᑯ ᐅᑎᖅᑎᒋᐊᖃᓕᓚᐅᕋᑦᑎᒍ ᑮᓇᐅᔭᑦ ᐱᔾᔪᑎᒋᓪᓗᒋᑦ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄᓚᒃ ᑕᐃᒪᐃᑕᐅᖃᑦᑕᕐᓂᐊᕋᑦᑕ ᓄᓇᓕᕋᓛᖑᓂᖅᓴᓂ ᑲᒪᒋᔭᖃᖅᑐᒍᑦ 
ᑕᒪᒃᑯᐊ ᓄᓇᓖᑦ ᐊᖏᓂᖅᓴᐅᔪᑦ  

ᐱᑕᖃᕆᐊᖃᓕᕌᖓᑕ ᑭᖑᕙᕆᐊᖅᑎᑕᐅᖔᖅᑐᑎᒃ ᓄᓇᓖᑦ ᒥᑭᓐᓂᖅᓴᐅᔪᑦ ᑕᐃᒫᒃᑕᐅᖅ 
ᐱᖃᑦᑎᐊᕆᐊᖃᕋᓗᐊᖅᑎᓪᓗᒋᑦ ᐃᓄᖏᑦ ᑕᐃᒫᓪᓗᐊᕐᒥᖕᒪᑕ. ᐃᓛᒃ, ᓈᒻᒪᒃᑐᓂᒃ ᐱᖃᕆᐊᖃᕐᒪᑕ. 
 
ᐊᒻᒪᓗᑦᑕᐅᖅ, ᕿᑭᖅᑕᕐᔪᐊᖅ ᐃᓕᓐᓂᐊᕐᕕᖓ ᐱᑐᖃᒻᒪᕆᐅᖕᒪᑦ ᑕᒪᒃᑯᐊᓗ ᑭᓱᑐᐃᓐᓇᖏᑦ ᓈᒻᒪᒍᓐᓃᖅᑐᑎᒃ 
ᐅᓪᓗᒥᒧᑦ, ᐃᑭᑦᑐᓕᕆᔨᒃᑯᓐᓄᓪᓗ ᖃᐅᔨᓴᖅᑕᐅᒐᒥᒃ ᓈᒻᒪᖏᑦᑐᑦ ᐊᒥᓱᓂᒃ ᓇᓂᓯᕕᐅᓚᐅᖅᑐᓂ. ᑕᐃᒃᑯᐊ 
ᑕᒫᓃᑦᑐᑦ, ᑭᓱᑐᐃᓐᓇᖏᑦ ᐊᑐᐃᓐᓇᕆᓇᓱᒃᑕᖏᑦ ᐃᓂᖓᓃᖁᔭᐅᖏᒻᒪᑕ ᑕᒪᐅᖓ ᓱᓪᓗᑯᑖᒧᑦ 
ᑐᐊᕕᕐᓇᖅᑐᖃᓕᕐᐸᑦ ᐊᑐᖅᑕᐅᒐᔭᕐᒥᖕᒪᑦᑕᐅᖅ ᑭᓯᐊᓂᖅᑕᐅᓪᓗᑎᒃ ᐃᓂᑭᒃᓴᓗᐊᕐᓂᑯᒧᑦ. ᐊᒻᒪᓗᑦᑕᐅᖅ 
ᐃᓕᓐᐊᓂᕐᕖᑦ, ᐃᓕᓐᓂᐊᕐᕕᖏᑦ ᖃᔅᓰᓐᓇᐅᓗᐊᒧᑦ ᐊᒥᒐᓗᐊᒧᑦ ᐃᓕᓐᓂᐊᖅᑎᑦᑎᔭᕆᐊᖃᖅᑐᖅ ᐃᓄᒃᑎᑐᑦ 
ᐃᓕᓐᓂᐊᖅᑎᑦᑎᔪᖃᕋᓱᖃᑦᑕᖅᑐᖅ ᕿᒥᕐᕈᐊᒐᒃᑯᕕᖓᓂ, ᐊᒻᒪ ᑖᓐᓇ ᕿᒥᕐᕈᐊᒐᒃᑯᕕᖓ ᐃᓕᓐᓂᐊᖅᑎᓕᒫᓄᑦ 
ᐊᑐᖅᑕᐅᔭᕆᐊᖃᕋᓗᐊᖅᑎᓪᓗᒍ. ᐊᓯᐊᓂᓪᓗᑦᑕᐅᖅ ᓈᒻᒪᖏᑦᑐᓂᒃ ᐱᑕᖃᐅᕐᒥᔫᖓᓗᐊᑦ. 
 
ᑭᓯᐊᓂ ᑖᓐᓇ ᑕᐃᒫᒃ ᑭᖑᕙᕆᐊᖅᑕᐅᒃᑲᓐᓂᕐᓂᖅ ᑕᑯᔪᒪᔪᓐᓃᖅᑕᕋᓗᐊᕋᓕ ᐅᒃᐱᕈᓱᓕᓚᐅᖅᑎᓪᓗᑕ ᑕᕝᕙᓂ 
ᐃᒡᓗᒥ. ᑖᓐᓇ ᑕᑯᒋᐊᖅᓯᒪᐃᓐᓇᕐᓂᐊᕋᓗᐊᖅᑕᕋ, ᒥᓂᔅᑕᑉ ᓯᕗᕙᕆᐊᒃᑲᓐᓂᕈᓐᓇᕐᒪᖔᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐅᖃᑦᑎᐊᖅᑐᒥᒃ ᑐᓴᕆᐅᖅᐳᖓ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᓇᔭᐅᓵᓕᓂᖅᓴᐅᔪᓐᓇᕐᓂᐊᖁᖅᑐᖅ 
ᐊᕐᕌᒍᒃᑲᓐᓂᕐᒧᑦ ᐊᑭᑐᔫᑎᓄᑦ ᐊᑐᖅᑐᒃᓴᓂ ᑲᒪᓕᕐᒥᒍᑦᑕ ᑮᓇᐅᔭᒃᓴᖅᑕᖃᖅᐸᑦ ᐊᔪᕐᓇᖏᒻᒪᖔᑦ ᑕᒪᓐᓇ 
ᑲᒪᒋᓇᓱᒋᐊᕐᓂᐊᖅᐸᕋ ᑕᐃᒪᓐᓇ ᐃᑉᐸᒃᓴᖅ ᐅᖃᓚᐅᕋᑦᑕ ᑕᐃᒪᐃᓕᐅᕈᓐᓇᕐᓂᐊᕐᓂᕋᖅᖢᑕ ᓴᓂᑭᓗᐊᕐᒧᑦ, ᓱᕐᓗ 
ᕿᑭᖅᑕᕐᔪᐊᖅᑕᐅᖅ ᑕᐃᒪᓐᓇ ᐱᒍᓐᓇᕐᓂᐊᖅᑕᕗᑦ. 
 
94-ᐳᓴᓐᓄᑦ ᑖᓐᓇ ᓱᕐᓗ ᐊᑐᖅᑕᐅᖃᑦᑕᕐᒪᑦ ᐃᓕᓐᓂᐊᓕᓵᖅᑐᑦ 12-ᒧᑦ ᑎᑭᖢᒍ, ᑖᒃᑯᐊ ᐅᖃᐅᓯᕆᔭᖏᑦ 
ᑲᑎᒪᔨᐅᔪᐃᑦ ᓱᓕᑦᓯᐊᖅᑐᑦ ᓯᕗᕙᓯᒃᑎᑦᓯ, ᐃᓚᒃ ᓯᕗᒃᐸᓪᓕᐊᓇᓱᒃᑕᕋᓗᐊᖅᐳᑦ ᓴᓇᔭᐅᓂᖓ ᑭᓯᐊᓂ 
ᐱᔪᓐᓇᕐᓂᖃᓚᐅᖏᓐᓇᒪ ᑮᓇᐅᔭᑭᒃᓴᕐᓂᕗᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. (ᑐᓵᔨ ᓄᖃᖅᐳᖅ) ᐅᕙᓂ G-6-ᒦᓐᓇᑦᑕ 
ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᕝᕕᒋᔭᖓᓂ ᐊᐱᖅᑯᑎᒃᓴᖅᑕᖃᕐᒪᖔᑦ ᐊᐱᕆᔪᖓ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓘᓚᐅᖅᑕᓂ, ᒪᕐᕉᓚᐅᖅᑐᓂ, ᑲᑎᒪᔨᐅᓂᓐᓄᑦ 
ᐅᖃᐅᓯᖃᓚᐅᕋᒪ, ᐃᓕᓐᓂᐊᕐᕖᑦ ᓄᑖᖑᖅᑕᐅᒋᐊᖃᕐᒪᑕ ᐃᓕᓐᓂᐊᖅᑎᑦᑎᔨᓄᓪᓗ ᐃᓕᓐᓂᐊᖅᑎᓄᓪᓗ 
ᐃᓂᒃᓴᕆᔭᐅᑦᑎᐊᕆᐊᖃᕐᒪᑕ. 
 
ᖃᐅᔨᒍᒪᔪᖓ, ᐃᒃᓯᕙᐅᑖᖅ, ᒥᓂᔅᑕ ᐅᓂᒃᑳᕈᓐᓇᖅᐸᖃᐃ, ᐅᖃᕈᓐᓇᖅᐸ ᐅᕙᓐᓄᑦ, ᖃᑦᓯᓂᒃ ᐅᑭᐅᖃᖅᑐᑦ 
ᖁᕐᓗᖅᑐᖅ ᐃᓕᓐᓂᐊᕐᕕᐊᖓᓂ. ᐃᓛᒃ ᖃᔅᓯᓂᒃ ᐅᑭᐅᖃᕐᒪᖔᑦ ᐃᓕᓐᓂᐊᕐᕕᒃ ᑕᐃᑲᓂ 40 ᐅᖓᑖᓅᖅᑯᕐᒪᓂᓐᓇ 
ᐃᓕᓐᓂᐊᕐᕕᒃ.  
 
ᑕᐃᒪᖃᐃ ᖁᕐᓗᖅᑑᒥ ᐃᓕᓐᓂᐊᕐᕕᖃᐃ ᓄᑖᓐᖑᖅᑎᑕᐅᒍᓐᓇᖅᐸ ᑕᒪᓐᓇ ᓂᕈᐊᖅᑎᒋᔭᖓᓄᑦ 
ᐅᖃᐅᓯᕆᔭᐅᓚᐅᕐᒪᑦ. ᓄᑖᓐᖑᖅᑎᑕᐅᒋᐊᖃᓪᓚᕆᖕᒪᑦ. ᑖᒃᑯᐊ ᓇᑎᐊᓗᖏᑦ ᐃᓚᖏᓐᓂᑦ ᐃᒡᓗᑕᕆᔭᐅᔪᓂᑦ 
ᐃᓕᓐᓂᐊᖅᑎᓄᑦ ᓄᖑᓕᕐᒪᑕ ᐱᐅᖏᑦᑑᓪᓗᑎᒃᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒥᔅᑕ ᒥᓂᔅᑕ. 
 



ᐅᓪᓗᑐᐃᓐᓇᖅ, ᓄᕕᐱᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2390

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᖕᒪᑎᒃ ᐃᓕᓐᓂᐊᕐᕖᒃ ᖁᕐᓗᖅᑑᒥ ᔨᒥ ᕼᐃᑲᒃ 
ᐃᓕᓐᓂᐊᕐᕕᒃ ᐊᒻᒪᓗ ᖁᕐᓗᖅᑑᖅ ᐃᓕᓐᓂᐊᕐᕕᒃᔪᐊᖓ, ᔨᒥ ᕼᐃᑲᒃ ᐃᓕᓐᓂᐊᕐᕕᖓ 1994ᒥ 
ᓴᓇᔭᐅᓚᐅᖅᓯᒪᖕᒪᑦ ᖁᕐᓗᖅᑑᖅ ᐃᓕᓐᓂᐊᕐᕕᒃᔪᐊᖓ 1998ᒥ ᓄᑖᓐᖑᖅᑎᑕᐅᓚᐅᓯᒪᓪᓗᓂ. ᔨᒥ ᕼᐃᑲᒃ 
ᐃᓕᓐᓂᐊᕐᕕᖓ 1999ᖑᑎᓪᓗᒍ, ᒫᓐᓇᓵᖑᓚᐅᖅᑐᒥ ᑖᒃᑯᐊ ᓄᑖᓐᖑᖅᑎᑕᐅᓯᒪᖕᒪᑕ. 
 
ᑕᒪᒃᑯᐊ ᓲᕐᓗ ᓇᑎᐊᓗᐃᑦ ᐊᓯᖏᓪᓗ ᑖᒃᑯᐊ ᐊᓯᖏᓐᓂᑦ ᑮᓇᐅᔭᓂᒃ ᐱᖃᑦᑕᕐᒪᑕ ᐊᑭᑐᔫᑎᓄᑦ 
ᐃᓇᖏᖅᑕᐅᓂᐊᕐᓗᑎᒃ ᑮᓇᐅᔭᓄᑦ. ᑕᒪᒃᑯᐊ ᓲᕐᓗ ᐃᓇᖏᑦᑕᐅᓂᐊᕐᓗᑎᒃ ᓇᑎᐊᓗᖏᓪᓗ ᐊᓯᖏᓪᓗ ᑖᒃᑯᓄᖓ 
ᒐᕙᒪᒃᑯᑦ ᐱᔨᑦᓯᕋᖅᑎᒃᑯᖏᓐᓄᑦ ᑲᒪᒋᔭᐅᕙᒃᖢᑎᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐃᕝᔭᕈᑕᐃᓚᒃ ᐊᐱᕆᒃᑲᓐᓂᕈᒪᕕᑦ? 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᖏᓐᓂᒃ ᐊᐱᖅᑯᑎᒃᓴᖃᖏᑦᑐᖓ ᑭᓯᐊᓂ 
ᖁᔭᓐᓇᒦᕈᒪᓪᓗᒍ ᒥᓂᔅᑕ ᑐᑭᓯᒋᐊᕈᙱᓂᒃ ᖃᐃᑦᑎᖅᑲᐅᖕᒪᑦ. ᐃᓕᓐᓂᐊᕐᕕᒃᔪᐊᖅ ᓄᑖᓐᖑᖅᑎᑕᐅᑎᓪᓗᒍ 
ᑕᐃᔅᓱᒪᓂ ᖃᖓᑕᐅᑎᓪᓗᒍ ᓄᑖᓐᖑᖅᑎᑕᐅᓚᐅᖅᐸ.  
 
ᑕᑯᒍᒪᓇᔭᖅᑐᖓᓗ ᑖᒃᑯᐊ ᓇᑎᐊᓗᖏᑦ ᐲᔭᖅᑕᐅᓗᑎᒃ ᐃᓇᖏᖅᑕᐅᒋᐊᖃᕐᒪᑕ ᓄᑖᓄᑦ. 
ᐊᑐᖅᑕᐅᔪᒻᒪᕆᐅᖃᑦᑕᕐᒪᑕ ᑐᒻᒪᒃᑕᐅᔪᒻᒪᕆᐅᖃᑦᑕᕐᒪᑦ ᐃᓕᓐᓂᐊᖅᑎᑦᑎᔩᓪᓗ ᐃᓕᓐᓂᐊᖅᑐᓪᓗ ᐃᓱᕐᕆᔮᖏᒻᒪᑕ 
ᐱᓗᐊᖅᑐᒥᒃ ᐊᖕᒪᔪᖃᖅᑐᐊᓘᒑᖓᑕ ᓇᑎᐊᓗᖏᑦ. ᐃᓚᖏᑦ ᐲᔭᑲᑕᒃᖢᑎᒃ ᓈᕝᕕᐅᑐᐃᓐᓇᕆᐊᖃᕐᒪᑕ ᑖᒃᑯᐊᓗ 
ᐃᖢᐊᒐᓛᖏᒻᒪᑕᓗ ᐃᓕᓐᓂᐊᖅᑎᑦᑎᔨᓄᑦ ᐊᒻᒪᓗ ᑕᒪᒃᑯᓄᖓᓗ ᐃᓕᓐᓂᐊᖅᑎᓄᑦ.  
 
ᒥᓂᔅᑕ ᑎᓕᐅᕈᒪᕙᕋ ᑖᒃᑯᐊ ᓴᓇᔭᐅᑲᐅᑎᒋᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᕈᑕᐃᓚᒃ. (ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᓴᑐᐃᓐᓇᐅᖅᑰᕐᒪᑦ. 
ᑕᕝᕙᓃᓐᓇᑦᑕ ᐃᓕᓐᓂᐊᖅᑐᓕᕆᔨᒃᑯᑦ. (ᑐᓵᔨᑎᒍᑦ) ᐱᖁᑎᒻᒪᕇᑦ ᐊᖏᔪᖅᑳᖃᕐᕕᖕᒥ. $6,185,000. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᒥᔅᑕ ᐃᕝᔭᕈᑕᐃᓛᐅᑉ ᐅᖃᐅᓯᕆᔭᖓᓗ ᐊᒻᒪᓗ ᒥᔅᑕ ᐋᕆᐊᑉ 
ᐅᖃᐅᓯᕆᖅᑲᐅᔭᖓᑕ ᐃᓚᖓᓂᑦ ᐃᓱᒪᓪᓗᖓ ᒐᕙᒪᒃᑯᑦ ᕿᒥᕐᕈᐊᑦᑎᐊᕆᐊᖃᖅᑰᕐᒪᑕ ᐃᖕᓇ ᐃᑉᐸᒃᓴᖅ 
ᕿᒪᒃᑕᕗᑦ ᐅᒃᑑᑎᒋᓗᒍ ᑖᒃᑯᐊ ᐃᓕᓐᓂᐊᕐᕕᖕᒧᑦ ᐊᑐᖅᑐᑦ ᐄ, ᐱᔭᕆᐊᖃᓪᓚᑦᑖᖅᑐᑦ ᑭᓯᐊᓂ ᐃᓄᒃᓱᒃ 
ᐃᓕᓐᓂᐊᕐᕕᐊᓗᒃ ᐱᔭᕇᐊᖃᓪᓚᑦᑖᖅᑐᒃᓴᐅᖕᒥᔪᖅ.  
 
ᑭᓯᐊᓂ ᐅᖃᖅᓯᒪᖕᒪᑦ ᑭᓯᐊᓂ ᐱᐅᓴᖅᑕᐅᑐᐃᓐᓇᕐᓂᐊᕐᒪᒡᒎᖅ ᐃᓗᐊ 22 ᒥᓕᐊᓐᑖᓚᔅᒧᑦ ᓲᕐᓗ 
ᐃᓕᓐᓂᐊᕐᕕᒃᑖᓪᓗᐊᕈᓐᓇᖅᑐᖅ ᓇᓂᑭᐊᖅ ᐃᓕᓐᓂᐊᕐᕕᖃᕆᐊᖃᓗᐊᓐᖑᐊᖅᑐᒥ. ᑖᓐᓇ ᐅᖃᐅᓯᕆᑐᐃᓐᓇᖅᑕᕋ. 
ᐆᒥᖓ ᐃᓱᒪᖁᔨᓪᓗᖓ ᐃᓱᒪᒃᓴᖅᓯᐅᖁᔨᓪᓗᖓ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᒥᑦᑎᒪᑕᓕᖕᒥ ᐃᓐᓇᕐᓄᑦ 
ᐃᓕᓐᓂᐊᕐᕕᒃ ᓴᓇᔭᐅᓂᐊᕐᒪᒡᒎᖅ ᑭᓯᐊᓂᒎᖅ 2010-11ᖑᖅᐸᑦ ᑮᓇᐅᔭᖃᓐᖏᓗᐊᕐᓂᖏᒡᒎᖅ ᐱᔾᔪᑎᒋᓪᓗᒍ 
ᐃᑉᐸᒃᓴᖅ ᐅᖃᓚᐅᕐᒪᑦ.  
 
ᐃᓱᒪᒃᓴᖅᓯᐅᖁᔭᒃᑲ ᐃᓱᒪᒃᓴᖅᓯᐅᕈᓐᓇᕐᒪᖔᑦᑕ ᐊᐱᕆᔪᒪᔪᖓ ᑕᕝᕙᓂ ᑖᓐᓇ ᐃᓕᓐᓂᐊᕐᕕᒃ ᓱᕈᓯᒃᑯᕕᕕᓂᐅᖕᒪᑦ 
ᐃᓐᓇᕐᓄᑦ ᐃᓕᓐᓂᐊᕐᕕᐅᓕᖅᑐᖅ 1960ᒥ ᐱᒋᐊᓕᓵᖅᑎᓪᓗᒍ ᓴᓇᔭᐅᓂᑰᓪᓗᓂ. ᑕᐃᔅᓱᒪᓂ ᑕᐃᑲᓂ 
ᓱᕈᓯᒃᑯᕕᖕᒦᑉᐸᓚᐅᖅᑐᑦ ᐊᑖᑕᑦᑎᐊᖑᓕᕐᒪᑕ ᐊᓈᓇᑦᑎᐊᖑᓪᓗᑎᒃᓗ. 

ᐃᓱᒪᒃᓴᖅᓯᐅᒃᑲᓐᓂᕈᓐᓇᕋᔭᕐᒪᖔᑕ ᑕᐃᔅᓱᒪᓂᐅᔪᖅ Asbestos-ᓂᒃ ᐊᑐᖅᐸᓚᐅᕐᒪᖕᒪᑕ ᓲᕐᓗ Vapour Barrier-
ᒋᓪᓗᒍ. ᑕᐃᒪᐃᑦᑐᖃᕐᓂᖏᒃᑲᓗᐊᕐᒪᖔᑦ ᐅᓗᕆᐊᓇᖅᓯᖏᒃᑲᓗᐊᕐᒪᖔᖅ ᐃᓱᒪᔅᓴᖅᓯᐅᕈᓐᓇᖅᐳᖃᐃ ᑖᓐᓇ 
ᓇᐅᒃᑯᑦ ᑐᐊᕕᓐᓇᓂᖅᓴᒃᑯᑦ, ᓲᕐᓗ ᕿᑭᖅᑕᕐᔪᐊᖅ ᐅᖃᖅᑲᐅᒻᒪᑦ, ᑮᓇᐅᔭᖅᓯᐅᕋᓱᓐᓂᐊᖅᐸᓐ 2010-11 
ᑎᑭᓚᐅᖅᑳᑎᓐᓇᒍ ᑕᒪᒃᑯᐊ ᓄᑕᐅᖏᓗᐊᖅᑐᐊᓗᐃᑦ ᐅᓗᕆᐊᓇᖅᑐᓪᓗ ᐊᑐᒃᑲᓐᓂᕆᐊᖏᓐᓂᒃ 
ᐃᓂᖏᖅᑕᐅᓵᓕᖁᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᓗᒃ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓇᑎᕋᕈᓗᓐᓂᒃ ᐅᖃᐅᓯᖃᖅᑲᐅᒻᒪᑦ ᑕᐃᑲᓂ 
ᖁᓪᓗᖅᑑᒥ ᐅᐱᓐᖔᖅ ᒐᕙᒪᓕᕆᔨᒃᑯᑦ ᑎᓕᓚᐅᖅᓯᒪᔭᕗᑦ ᑖᓐᓇ ᑲᒪᒋᔭᐅᑦᑕᐅᑎᒋᖁᓪᓗᒍ. ᑖᓐᓇ 
ᑲᒪᒋᔭᐅᒋᐊᓪᓚᑲᓐᓂᓂᐊᖅᑐᖅ ᓱᕐᕋᑦᑕᐅᓂᖏᒻᒪᓐ. 
 
ᐱᓗᐊᕐᓗᒍᓗ ᒥᔅᑕ ᐊᕐᕚᓘᑉ ᓂᓪᓕᐅᑎᒋᔭᖏᑦ ᐃᓄᒃᓲᑉ ᐃᓕᓐᓂᐊᖅᕕᖓ ᑕᕝᕙ ᐆᑦᑑᑎᑦᑎᐊᕚᓗᒃ ᒫᓐᓇ $26 
ᒥᓕᐊᓐᓂ ᐊᑐᕆᐊᖃᕐᓂᐊᖅᑐᒍᑦ ᓄᑖᓐᖑᕆᐊᖅᑎᑕᐅᓂᐊᖅᐸᓐ ᓄᑕᐅᖏᓂᖅᐹᖑᒻᒪᓐ ᓄᓇᕗᒻᒥ 
ᐃᓕᓐᓂᐊᖅᕕᓕᐅᕐᓂᐊᕐᕈᑦᑕ ᑕᐃᒪᓐᓇ ᐊᑦᑎᒋᔪᒥᒃ ᑕᐃᒪᓐᓇ ᐊᖏᑎᒋᔪᒥᒃ $40 ᒥᓕᐊᓐᑐᕋᔭᖅᑐᖅ. ᑕᐃᒪ 
ᑮᓇᐅᔭᖅᑐᖏᓐᓂᖅᓴᐅᒻᒪᑦ ᓄᑖᓐᖑᕆᐊᖅᑎᑕᐅᖔᖅᖢᓂ.  
 
ᑕᐃᒪᐃᓕᐅᖅᑐᒍᑦ ᐊᒻᒪᓗ ᓄᑖᓐᖑᕆᐊᖅᑎᑦᑎᓂᖅ ᐱᑦᔪᑎᒋᓪᓗᒍ ᐃᓕᓐᓂᐊᖅᕖᑦ ᐅᓄᕐᓂᖅᐹᑦ 
ᓄᑖᓐᖑᕆᐊᖅᑎᑕᐅᓯᒪᓕᖅᑐᓐ ᖁᓕᑦ ᐊᕐᕌᒍᑦ ᐊᓂᒍᕋᓱᒃᑎᓪᓗᒋᑦ. ᐅᓄᖅᓂᖅᐹᖅ ᒫᓂᖃᐃ 36-ᓂᑦ ᐊᕐᕌᒍᓕᒃ. 
ᐊᒻᒪᓘᓐᓃᑦ ᑖᒃᑯᐊᖑᒐᓗᐊᖅᑎᓪᓗᒋᑦ ᑕᐃᒃᑯᐊ ᓄᑖᓐᖑᕆᐊᖅᑎᑕᐅᔪᑦ. 
 
ᒪᑯᓂᖓ ᑐᖁᕐᓇᕈᔪᒃᑐᓂᒃ ᐃᑭᐊᕐᒥᖏᓐᓂᓘᓐᓃᑦ ᐱᑕᖃᑉᐸᓐ ᑕᐃᒃᑯᐊ ᑲᒪᒋᔭᐅᑦᓴᐅᑎᒋᒋᐊᕋᔭᖅᑐᓐ ᒪᓕᒐᓂᒃ 
ᓯᖁᒥᑦᑎᓯᒪᒻᒪᓐ. ᓄᑖᓐᖑᕆᐊᖅᑎᑕᐅᓕᕌᖓᑕ ᑭᓱᓗᒃᑖᑦᑎᐊᓐ ᒪᓕᒐᕐᓂᒃ ᒪᓕᒃᓯᒪᖏᑦᑐᑦ 
ᓴᓇᔭᐅᖃᓯᐅᔾᔭᐅᖃᑦᑕᖅᑐᓐ. 
 
ᐃᒃᓯᕙᐅᑕᖅ: ᒥᔅᑕ ᐊᕐᕚᓗᒃ ᐊᐱᖅᑯᑎᒃᓴᖃᒃᑲᓐᓂᕈᕕᑦ.  
 
ᐊᕐᕚᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐅᒥᖓ ᐊᐱᕆᖅᑲᐅᒐᓗᐊᕐᕋᒪ 
ᒥᑦᑎᒪᑕᓕᑐᐊᖑᖏᑦᑐᒥᒃ ᕿᑭᖅᑕᕐᔪᐊᕐᒥᐅᑦ ᐃᓱᒫᓗᒻᒥᒻᒪᑕ. ᑖᒃᑯᐊ ᓄᑕᐅᖏᓗᐊᖅᑐᐊᓗᐃᑦ ᕿᓂᕈᔾᔭᐅᓂᐊᖅᐸᑦ 
ᑮᓇᐅᔭᓂᒃ 2010-11 ᑎᑭᓐᖏᒃᑲᓗᐊᖅᑎᓪᓗᒍ ᓴᓇᔭᐅᔪᓐᓇᕋᔭᕐᒪᖔᑕ ᐃᓕᓐᓂᐊᕐᕕᒃᓴᖅ ᐃᓐᓇᕐᓄᑦ ᒥᑦᑎᑕᒪᓕᒃᒥ 
ᐊᒻᒪᓗ ᕿᑭᖅᑕᕐᔪᐊᕐᒥ ᐃᓕᓐᓂᐊᖅᕕᖓᓐ, ᓱᕈᓯᕐᓄᑦ ᐃᓕᓐᓂᐊᖅᕕᖓᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᓗᒃ. (ᑐᓵᔨᒃᑯᑦ) ᑭᐅᔪᓐᓇᕈᕕᑦ ᐊᐱᖅᑯᑎᒋᔭᐅᔪᒧᓐ, ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐃᓕᓐᓂᐊᖅᕕᐊᓗᒃ ᒥᑦᑎᒪᑕᓕᒃᒥ ᓄᑖᖅ. 
ᓄᑖᐸᓗᒃᑎᐊᖅ 1999-ᒥ ᓴᓇᔭᐅᓚᐅᖅᓯᒪᒻᒪᓐ ᐅᓛᔫᑉ ᐃᓕᓐᓂᐊᖅᕕᖓ. 1987-ᐸᒥ ᓴᓇᔭᐅᓚᐅᖅᓯᒪᔪᖅ, 1994 
ᐊᒻᒪᓗ 2002-ᒥ ᓄᑖᓐᖑᕆᐊᖅᑎᑕᐅᓚᐅᖅᓯᒪᓪᓗᓂ. 
 
ᕿᕿᖅᑕᕐᔪᐊᖅ, ᐄ, ᐊᐃᕙᐅᑎᔅᓴᖃᔮᖏᑦᑐᖓ ᑖᒃᓱᒪ ᒥᒃᓵᓄᑦ 1990-ᒥ ᓴᓇᔭᐅᓐᖓᓚᐅᖅᓯᒪᔪᖅ ᐱᒋᐊᓕᓵᖅᑐᓄᑦ 
ᒍᕋᐃᑦ 12-ᒧᑦ ᑎᑭᑦᖢᒍ.  

ᕿᑭᖅᑕᕐᔪᐊᑉ ᐃᓕᓐᓂᐊᖅᕕᖓ ᒫᓂ 9 ᒥᓕᐊᓐ ᐅᖓᑖᓂ ᐊᑭᖃᕐᓂᐊᕐᕋᓱᒋᔭᕗᑦ. ᑭᓯᐊᓂ 9 ᒥᓕᐊᓐᖃᖏᓇᑦᑕ 
ᐊᑐᕈᒫᓐᓂᐊᖅᑐᓂᒃ ᓴᓇᔾᔪᑎᒃᓴᓂᒃ.  
 
ᐅᖃᖅᑲᐅᒐᒪᐃᓛ, ᐊᒻᒪᓗ ᐅᖃᒃᑲᓂᖅᐳᖓ ᐊᑐᕈᒫᓐᓂᐊᖅᑐᑦ ᑕᒪᒃᑯᐊ ᐱᕙᓪᓕᐊᑎᓪᓗᒋᑦ ᐊᒥᐊᒃᑯᑕᖃᕌᖓᓐ 
ᓇᒥᑐᐃᓐᓇᖅ ᑕᕝᕗᖓ ᐃᓕᔭᐅᖔᕋᔭᖅᑐᖅ ᐊᑐᕆᐊᖃᓪᓚᕆᓐᓂᖅᐹᓄᑦ. ᐊᑐᕈᒫᓐᓂᐊᖅᑐᓄᑦ ᐃᓕᓯᒍᓐᓇᖏᑦᑐᖓ 
ᑮᓇᐅᔭᖅᑕᖃᔾᔮᖏᑉᐸᑦ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᓗ. 
 
ᐊᕐᕚᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐅᖃᓪᓚᑐᐃᓐᓇᐅᒐᓗᐊᕐᕋᓐᓄᒃ 
ᑐᑭᓯᖃᑦᑕᐅᑎᖏᑦᑎᐊᖅᑰᓕᕋᓐᓄᑦ. ᐃᓐᓇᕐᓄᑦ ᐃᓕᓐᓂᐊᕐᕕᒻᒥ ᐅᖃᐅᓯᖃᑦᑐᖓ ᒥᑦᑎᒪᑕᓕᒃᒥ, Adult Learning 
Center, CLC, ᖃᓄᒃᑲᓂᕐᓗᑭᐊᖅ ᑕᐃᔭᐅᓲᖑᒐᓗᐊᖅ.  
 
ᐅᖃᕋᓱᒃᑐᖓ ᑮᓇᐅᔭᓂᒃ ᕿᓂᕐᓂᐊᕐᒪᖔᑕ. ᓲᕐᓗ ᐆᑦᑑᑎᒋᓗᒍ, ᑭᓱᓂᒃᑯᐊ ᒐᕙᒪᒃᑯᑦ ᓴᖅᑭᓐᓇᔪᒃᑕᖏᑦ 
ᑐᐊᕕᓐᓇᖏᓐᓂᖅᓴᐅᕙᑦ. ᑖᒃᑯᐊ ᐅᖃᐅᓯᕆᖅᑲᐅᔭᕗᓐ ᕿᑭᖅᑕᕐᔪᐊᕐᒥᓗ ᒥᑦᑎᒪᑕᓕᒃᒥᓗ, ᐃᓕᓐᓂᐊᕐᕕᒻᒥ 
ᕿᑭᖅᑕᕐᔪᐊᕐᒥ, ᐃᓐᓇᕐᓄᑦ ᐃᓕᓐᓂᐊᕐᕕᒃ, CLC, ᒥᑦᑎᒪᑕᓕᒃᒥ. ᐃᓇᖏᕆᐊᖃᒻᒪᑎᒃ, 2010-11-
ᖑᓚᐅᓐᖏᓐᓂᖓᓂ. ᕿᓂᕈᓐᓇᕐᓂᐊᖅᐹᑦ ᑭᓱᑦ ᑐᐊᕕᕐᓇᓗᐊᕌᓗᓐᖏᔾᔫᒥᔪᖅᑕᖃᕐᒪᖔᑦ ᒐᕙᒃᑯᑦ 
ᓴᖅᑭᕐᓇᓱᑦᑕᖏᑕ ᐃᓗᐊᓂ. ᑖᓐᓇ ᕿᒥᕐᕈᖁᔭᐅᖁᔭᕋ, ᑕᐃᒪᐃᓕᐅᕐᓂᐊᕐᒪᖔᑕᓘᓐᓃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐅᖃᐅᓯᕆᓚᐅᖅᑕᕗᑦ ᐃᓐᓇᐃᑦ 
ᐃᓕᓐᓂᐊᕐᕕᖓᑦ ᐃᑉᐸᔅᓴᖅ ᐊᑭᑐᔪᖅᑐᕈᑎᒃᓴᓪᓗ ᐃᓗᐊᓃᖃᑕᐅᓪᓗᓂ.  
 
ᑖᓐᓇ ᓯᕗᒧᐊᖅᑕᐅᒐᔭᖅᑐᖅ ᐊᑭᑐᔪᖅᑐᖁᑎᒃᓴᓂᑦ ᑮᓇᐅᔭᓂᑦᑕᐅᖅ ᓇᓗᓇᐃᖅᓯᔭᕆᐊᖃᕋᔭᖅᑐᑦ $9-ᒥᓕᐊᓐ 
ᕿᑭᖅᑕᕐᔪᐊᕐᒧᑦ ᖃᑦᑎ ᒥᓕᐊᒃᑯᐊᖅ ᓴᓂᑭᓗᐊᕐᒧᑦ, ᒫᓐᖓᑐᐃᓐᓇᖅ ᑎᒍᒍᓐᓇᖏᓐᓇᑦᑎᒍ.  
 
ᑕᖅᑳᓐᖓᑦ ᑮᓇᐅᔭᓂᒃ ᐱᔪᓐᓇᕐᒪᖔᕐᒪ ᓇᓗᔪᖓ ᐃᓕᓐᓂᐊᕐᕕᓕᐊᕈᑎᒋᔭᐅᒐᔭᖅᑐᓂᒃ. ᒪᑭᐊ ᐋᓐᓂᐊᕖᑦ 
ᐊᓯᖏᓪᓗ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᖁᑎᖏᓐᓃᓐᖔᖃᑦᑕᖅᑐᑦ.  
 
ᑕᖅᑳᓐᖓᑦ ᑮᓇᐅᔭᓂᒃ ᐱᔪᓐᓇᖅᑕᑦᑎᓐᓂᑦ ᖃᐅᔨᒪᒍᕕᑦ ᑕᒪᑐᒧᖓ ᓴᓇᐅᑎᒋᔭᐅᓇᔭᖅᑐᖅ, ᒪᑐᐃᖓᑦᑎᐊᖅᐳᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ. ᑭᖑᓪᓕᖅᐹᒥᑦ. 
 
ᖃᐅᔨᒪᔪᒍᑦ ᓄᓘᔮᓐᓂ ᐅᔭᕋᑦᑕᕐᓂᐊᕐᓂᕐᒧᑦ ᐸᕐᓇᒻᒪᑕ ᐃᓕᓐᓂᐊᖅᓯᒪᔪᓂᓪᓗ 
ᐃᖅᑲᓇᐃᔭᖅᑎᖃᕆᐊᖃᕐᓂᐊᖅᑐᑎᒃ. ᖃᐅᔨᒪᓪᓗᑕᓗ ᖃᓄᐃᓕᖓᓗᒍ ᑖᓐᓇ ᐅᔭᕋᑦᑕᕆᐊᕐᕕᒃ 
ᓴᓇᔭᐅᓂᐊᕐᓂᖓᓂ ᐸᕐᓇᒃᓯᒪᔭᕇᕐᒪᑦ, ᑎᑎᕋᐅᔭᖅᓯᒪᓪᓗᓂᓗ ᑕᐅᑦᑐᒐᖃᖅᑐᓂᓗ. ᖃᐅᔨᒪᓕᕇᖅᑐᑕᓗ 
ᖃᓄᐃᑦᑐᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᐊᕐᒪᖔᑦ. ᑖᒃᑯᐊ ᒐᕙᒪᒃᑯᑦ  

ᐱᖓᔪᒋᔭᐅᔪᓂᑦ ᑮᓇᐅᔭᖃᖅᑎᑦᑎᔪᓐᓇᕋᔭᖅᑐᓂᒃ ᕿᓂᖃᑦᑕᕐᓂᖏᓐᓂᑦ ᖃᐅᔨᒪᓐᖏᓐᓇᒪ, ᑐᐊᕕᕐᓇᖅᓯᒻᒪᑦ 
ᐃᓕᓐᓂᐊᖅᑐᖃᕆᐊᖃᕐᓂᐊᕐᒪᑦ. ᐃᓚᖏᑦ ᒍᕋᐃᑦ 10, ᒍᕋᐃ 12-ᒦᑐᐊᕈᑎᒃ CLC-ᒦᖃᑦᑕᕐᓂᑰᓐᖏᑐᐊᕈᑎᒃ 
ᕿᒪᑦᑕᐅᑐᐃᓐᓇᕐᓂᐊᕐᒪᑕ.  
 
ᓇᓂᓯᕕᒻᒥ ᖃᐅᔨᒪᔭᕗᑦ, ᓇᓂᓯᕕᒻᒥ ᑕᐃᒪᐃᓚᐅᕐᒪᑕ. ᑖᒃᑯᐊᖃᐃ ᐅᖃᖃᑎᒋᔪᓐᓇᕐᓂᐊᖅᐸᐃᑦ, BaffinLand-ᑯᑦ 
ᐃᑲᔪᕈᓐᓇᕐᓂᐊᕐᒪᖔᑕ ᐃᓐᓇᕐᓄᑦ ᐃᓕᓐᓂᐊᕐᕕᒃᓴᒥᑦ ᓴᓇᓇᓱᐊᖅᑎᓪᓗᒋᑦ ᒥᑦᑎᒪᑕᓕᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ, ᐃᓚᖓᑦ ᑕᐃᒃᑯᐊ BaffinLand-
ᒦᓐᖔᖅᑐᑦ ᑲᑎᒪᖃᑎᒋᓚᐅᖅᓯᒪᔭᒃᑲ 5 ᐊᒻᒪᓗ 7 ᐊᕐᕌᒍᑦ ᐅᑕᖅᑭᔭᕆᐊᖃᕐᓂᐊᖅᑐᒍᑦ ᒪᑐᐃᓚᐅᓐᖏᓐᓂᖓᓂ 
ᓄᓘᔮᓐᓂᒃ. 
 
ᑕᐃᓐᓇ ᓴᓇᔭᐅᓂᐊᖅᑐᖅ ᐊᕐᕌᒍᑦ ᐱᖓᓱᑦ ᓇᑉᐸᖓᓂᓪᓗ ᐅᖃᐅᓯᖃᖅᑐᒍᑦ.  
 
ᑕᐃᓐᓇ ᐃᓐᓇᐃᑦ ᐃᓕᓐᓂᐊᕐᕕᖓᑦ ᒪᑐᐃᓛᖅᑐᖅ ᓄᓘᔮᓐᓂ ᐅᔭᕋᓐᓂᐊᕐᕕᒃ ᒪᑐᐃᓚᐅᖅᑎᓐᓇᒍ. ᑕᐃᒪ 
ᐱᕕᖃᕋᔭᖅᑐᒍᑦ. 
 
ᐊᒻᒪᓗ ᐊᑭᑐᔪᖅᑐᕈᑎᒃᓴᐃᑦ ᕿᒥᕐᕈᓇᐃᓐᓇᐅᔭᖅᑕᕗᑦ ᐅᓪᓗᒥᒧᓪᓗ ᐊᖑᑎᒋᐊᖅᑎᐸᑦᑐᑎᒍ. ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓ ᐅᖃᖅᑲᐅᒻᒪᑦ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᑮᓇᐅᔭᖁᑎᕗᑦ ᐊᓯᔾᔨᕐᓂᖅᐸᑕ ᐃᒻᒪᖃ 
ᐊᒥᐊᒃᑯᑕᖃᑐᐃᓐᓇᕆᐊᓕᒃ.  
 
ᐊᒻᒪᓗ ᑕᐃᒃᑯᐊ ᓯᕗᓪᓕᐅᔾᔭᐅᔪᒃᓴᑦᑕᐅᖅ ᐋᖅᑭᓱᕐᓗᒋᑦ. ᐊᕐᕌᓂ ᑕᐃᒪᐃᓕᐅᕋᓱᒃᓯᒪᔪᒍᑦ, ᕿᑭᖅᑕᕐᔪᐊᑉ 
ᐃᓕᓐᓂᐊᕐᕕᖓᓂ ᑭᓯᐊᓂ 9 ᑕᖅᑮᑦ ᐊᓂᒍᕐᒪᑕ ᑮᓇᐅᔭᕗᑦ ᒥᑭᓐᓂᖅᓴᐅᓂᖓ ᖃᐅᔨᒐᑦᑎᒍ 
ᑕᐃᒪᐃᑦᑐᓐᓇᓚᐅᖅᓯᒪᓐᖏᑦᑐᒍᑦ.  
 
ᑕᐃᒃᑯᐊ Baffinland-ᒦᓐᖔᖅᑐᑦ ᐅᖃᓪᓚᖃᑎᒋᓂᐊᖅᐸᒃᑲ. ᑐᑭᓯᐅᒪᓂᕋ ᒪᓕᑦᑐᒍ 5-ᓄᑦ 7-ᓄᑦ ᐊᕐᕌᒍᓄᑦ ᓱᓕ 
ᒪᑐᐃᓛᓐᖏᑦᑐᑦ. 
 
ᑐᖔᓂ ᐱᕕᖃᕐᓂᕈᑦᑕ ᐊᒻᒪᓗ ᑐᖔᓂ ᑕᖅᑳᓐᖓᑦ ᑮᓇᐅᔭᖅᑖᕈᓐᓇᕐᓂᐊᕈᑦᑕ ᒥᔅᑕ ᐊᕐᕚᕐᓗᒃ ᑕᐃᒪᐃᓕᖅᑲᐅᔭᖓ, 
ᐄ, ᑕᒪᓐᓇ ᐊᑐᕈᓐᓇᑦᑎᐊᖅᑕᕗᑦ. 
 
ᑕᐃᒪᐃᓕᐅᕈᓐᓇᑦᑎᐊᖅᑐᖓᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐱᕕᖃᖅᑎᑕᐅᔾᔪᕐᔪᐊᒻᒪᕆᐊᓘᑎᒋᔭᐅᓂᐊᖅᑐᖅ 
ᓄᓇᕗᑦ ᒐᕙᒪᒃᑯᖏᓐᓄᑦ ᕿᓂᖃᑦᑕᕐᓗᑎᒃ ᑕᖅᑳᙵᑦ ᑮᓇᐅᔭᖅᑖᕈᓐᓇᕐᒪᖔᑦ ᐃᓐᓇᕐᓄᑦ ᐃᓕᓐᓂᐊᕕᒃᓴᒧᑦ 
ᓴᓇᐅᑕᐅᓇᔭᖅᑐᒥᒃ  

ᒫᓐᓇᕈᓘᓂᐊᖅᑐᖅ ᐱᕙᓪᓕᐊᓕᕇᖏᑉᐸᑦ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᑎᒃᓴᖏᓐᓄᓪᓗ ᐊᖏᕈᑏᑦ 
ᐋᔩᕈᑎᒋᔭᐅᓕᕇᖅᑐᑦ ᕿᑭᖅᑕᓂ ᐃᓄᐃᑦ ᖃᑐᔾᔨᖃᑎᒌᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓄᓪᓗ.  
 
ᐋᔩᖃᑎᒌᖕᓂᒃᑰᑦᑎᐊᕐᓂᐊᕈᑦᑕ ᐊᖏᕈᑎᓂᒃ ᐃᑲᔫᑎᐊᓗᐃᑦ ᐋᔩᕈᑎᒋᔭᐅᔪᓐᓇᕐᓂᐊᖅᑐᑦ. ᑕᐃᒃᑯᐊ 
ᑐᙵᕕᒋᔭᐅᓗᑎᒃ ᐃᓐᓇᐃᑦ ᐃᓕᓐᓂᐊᕐᕕᖓ ᐱᔾᔪᑎᒋᓪᓗᒍ, ᒥᕝᕖᑦ, ᐊᓯᐊᓄᑦ, ᒥᕝᕕᓕᐅᕈᑎᒃᓴᐃᓪᓗ ᐊᓯᐊᓂᒃ, 
ᑕᒪᒃᑯᐊᖑᔪᓐᓇᖅᑐᑦ.  
 
ᓄᓇᕗᑦ ᒐᕙᒪᒃᑯᖏᑦ ᒥᑦᑎᒪᑕᓕᖕᒥᐅᑕᓄᑦ ᐅᖃᓪᓚᖃᑎᖃᕈᒪᓂᐊᕈᑎᒃ ᑭᓱᓂᒃ, ᐃᓗᓪᓕᖅᓯᖃᓯᐅᔾᔨᔪᒪᕕᓯ 
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᑎᖏᓐᓄᓪᓗ ᐊᖏᕈᑎᐅᑉ ᐃᓗᐊᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᕐᓂᖏᓐᓄᓪᓗ ᐊᖏᕈᑏᑦ ᐊᔾᔨᒌᖏᒻᒥᖕᒪᒋᑦ ᓄᓇᑖᕐᓂᕐᒧᑦ ᐊᖏᕈᑎᐅᑉ ᐃᓗᐊᓃᖃᑕᐅᖕᒪᑕ. 
ᒪᓕᒐᖅᑕᖃᐅᖅᖢᑎᒡᓗ ᐃᓗᓕᖃᐅᖅᖢᑎᒡᓗ, ᒪᓕᒃᑕᐅᔭᕆᐊᖃᕐᓂᐊᖅᑐᓂᒃ ᐅᔭᕋᖕᓂᐊᕐᕕᖕᓄᑦ. ᓱᕐᓗ 
ᐅᔭᕋᖕᓂᐊᕐᕕᖕᒥ. 
 
ᓄᓇᕗᑦ ᖓᕙᒪᒃᑯᖏᑦ ᐱᔭᒃᓴᖅᑖᖅᑎᑕᐅᓯᒪᔪᑦ ᐃᓕᓐᓂᐊᖅᑎᑦᑎᓂᐊᕐᓗᑎᒃ ᑮᓇᐅᔭᖃᖅᑎᑦᑎᓗᑎᒡᓗ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐊᖏᕈᑎᑦ ᐱᔾᔪᑎᒋᓪᓗᒋᑦ. ᐃᒻᒪᖃ, ᓯᓚᑖᒎᖅᑐᓂᒃ ᐱᑕᖃᑐᐃᓐᓇᕆᐊᓕᒃ, 
ᐱᓕᒻᒪᒃᓴᐅᑕᐅᓇᔭᖅᑐᓂᒃ ᐃᓕᓐᓂᐊᕈᑕᐅᓇᔭᖅᑐᓂᒡᓗ. 
 
ᑭᓯᐊᓂᑦᑕᐅᖅ ᐊᕐᕚᕐᓗᒃ ᐅᖃᖅᑲᐅᔭᖓᒍᑦ ᐋᔩᕈᑎᒋᔭᐅᔭᕆᐊᓖᑦ. ᑖᒃᑯᓂᖓ ᑲᒪᔨᐅᔪᖅ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐊᖏᕈᑏᑦ ᒥᓂᔅᑕᖓᑦ ᑕᐃᒪ ᑐᓴᖅᑐᒃᓴᐅᕗᖅ ᐊᒻᒪᓗ ᓂᓪᓕᐅᑎᒋᓛᖅᑕᒃᓴᕆᓪᓗᓂᒋᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᐃᒃᓯᕙᐅᑖᖅ, ᑭᖑᓪᓕᖅᐹᑦᑎᐊᖅ ᐊᐱᖅᑯᑎᒋᔪᒪᓂᐊᖅᑕᕋ, ᑕᐃᒪ ᑖᓐᓇ ᒥᓂᔅᑕᕆᔭᐅᔪᖅ 
ᐅᖃᓪᓚᖃᑎᖃᕐᓂᐊᖅᐹ ᒥᓂᔅᑕᒥ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᖏᕈᑎᓂᒃ ᑲᒪᔨᐅᔪᒥᒃ 
ᖃᓄᖅᑑᕈᑎᒃᓴᓕᐅᕐᕕᒋᓗᒍᓗ ᑭᓱᑦ ᐃᓕᓐᓂᐊᕈᑎᒃᓴᐃᑦ ᐸᕐᓈᕆᔭᐅᔪᓐᓇᕐᓂᐊᕐᒪᖔᑕ ᒥᑦᑎᒪᑕᓕᖕᒧᑦ ᐊᒻᒪᓗ 
ᐃᓐᓇᐃᑦ ᐃᓕᓐᓂᐊᕐᕕᖏᓐᓄᑦ ᑕᐃᓐᓇ ᒪᑯᐊ ᐅᖁᒪᐃᑦᑐᓂᒃ ᐊᖁᑎᒃᓴᐃᑦ ᑲᖏᖅᖠᓂᕐᒥ ᐃᖃᓗᒃᑑᑦᑎᐊᕐᒥᓗ 
ᐃᓕᓐᓂᐊᑎᑕᐅᖃᑦᑕᕐᓂᐊᕐᒪᑕ, ᐃᖅᑲᓇᐃᔮᖅᑕᕐᓂᐊᕐᓂᖅ ᓂᕆᐅᒋᓗᒍ ᓯᕗᕐᖓᒍᑦ 
ᐃᓕᓐᓂᐊᖅᑎᑕᐅᖃᑦᑕᕈᓐᓇᓂᐊᖅᐹᑦ ᑕᐃᓐᓇ ᐅᔭᕋᖕᓂᐊᕐᕕᒃ ᒪᑐᐃᓚᐅᖄᖅᑎᓐᓇᒍ?  
 
ᓯᕗᕐᖓᒍᑦ ᐅᐸᓗᖓᐃᖅᐸᒌᕐᓗᑎᒃ ᒫᓂ 40-ᖏᓐᓃᑦᑐᑦ ᒥᑦᑎᒪᑕᓕᖕᒥᐅᑕᐃᑦ  

ᐊᕐᕌᒍᑦ ᖃᔅᓯᐅᓕᖅᑐᒃᑭᐊᖅ ᐱᒋᐊᕇᓚᐅᕐᒪᑕ ᑯᐊᐸᒃᑯᑦ ᐊᖅᑯᑎᒋᔭᐅᓪᓗᑎᒃ. ᒫᓐᓇ ᑕᐃᒃᑯᐊ 
ᐃᓕᓐᓂᐊᖅᑎᑕᐅᓚᐅᖅᓯᒪᔪᑦ ᐃᓘᓐᓇᖏᑦ ᑕᒪᕐᒥᑦᑎᐊᖅ ᐃᓕᓐᓂᐊᖅᓯᒪᒐᓗᐊᕐᒪᑕ ᐅᕝᕙᓘᓐᓃᑦ ᐋᒃᑲ 
ᐃᖅᑲᓇᐃᔮᖅᑕᖅᑎᑕᐅᓯᒪᓕᖅᑐᑦ.  
 
ᒐᕙᒪᒃᑯᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᖏᕈᑏᑦ ᐊᖅᑯᑎᒋᓗᒋᑦ ᐃᓕᓴᕆᔭᐅᓯᒪᔭᕆᐊᓖᑦ ᐊᒻᒪᓗ ᑕᐃᒪ 
ᑮᓇᐅᔭᓕᐅᖅᑎᑕᐅᑦᑎᐊᖅᓗᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ, ᑖᓐᓇ ᓯᓚᖅᑯᓯᒪᒐᓗᐊᖅᑎᓪᓗᒍ 
ᐊᑭᑐᔪᖅᑐᕈᑎᒃᓴᖏᑦ, ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᖏᕈᑏᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᐋᔩᕈᑎᒋᔭᐅᖃᑦᑕᕐᒪᑕ ᐊᒻᒪᓗ ᐅᔭᕋᖕᓂᐊᕐᕖᑦ, ᐃ, ᒐᕙᒃᑯᑦ ᐃᓚᐅᔫᒐᓗᐊᑦ ᑭᓯᐊᓂ ᓯᕗᒃᑲᖅᑕᖅᑎᒋᔭᐅᖏᑦᑐᑦ. 
ᑕᒪᓐᓇ ᓯᕗᒃᑲᖅᑕᖅᑎᒋᔭᐅᖃᑦᑕᕐᒪᑕ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ.  
 
ᑕᒪᒃᑯᐊ ᐅᖃᐅᓯᕆᖃᓯᐅᑎᔪᓐᓇᖅᑕᕗᑦ ᐅᔭᕋᖕᓂᐊᕐᕖᑦ ᐱᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᓂᔅᑕ. ᐃᖅᑲᐃᑎᑦᑎᒋᐊᒃᑲᓐᓂᕐᓗᖓ ᐊᓯᐊᓅᓕᖃᑦᑕᕋᑦᑕ, ᑲᑎᒪᔾᔪᑎᒋᔭᑦᑕ 
ᐃᓗᐊᓂ, Capital Estimates-ᓕᕆᒐᑦᑕ. ᑕᒪᑐᒥᖓ ᑕᕝᕙᓃᓐᓇᑦᑕᐃᓛᒃ G-6-ᒦᓐᓇᑦᑕ ᑖᒃᓱᒪ ᐃᓗᐊᓃᑦᑐᓂᒃ 
ᐊᐱᖅᓱᖅᔫᒥᒋᐊᕈᑦᓯ ᓈᒻᒪᓂᖅᓴᐅᔪᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒃᑎᒍᒪᓪᓗᒍ ᒥᓂᔅᑕᐅᔪᖅ, ᐃᑲᔪᖅᑎᖏᓪᓗ ᑕᕝᕗᖓ 
ᒪᓕᒐᓕᐅᖅᕕᒻᒧᑦ.  
 
ᓈᓚᒃᑐᒋᑦ ᒥᓂᔅᑕᐅᑉ ᐅᖃᐅᓯᓐᖓᐅᑎᒋᓚᐅᖅᑕᖏᑦ ᐃᑉᐸᔅᓴᖅ ᐊᒻᒪᓗ ᐅᖃᐅᓯᐅᖃᑦᑕᖅᑐᓐ, ᐃᓛᒃ 
ᑲᑎᒪᑐᐃᓐᓇᑎᓪᓗᑕ. ᐊᑲᐅᖏᓕᐅᕈᑎᖃᓗᐊᖅᑑᔮᕋᑦᑕ ᐃᓕᓐᓂᐊᖅᑐᓕᕆᓂᕐᒧᑦ ᑕᒫᓂ ᓄᓇᕗᒻᒥ 
ᐊᑕᐅᓯᑐᐃᓐᓇᕐᒥᒃ ᐱᑕᖃᓐᖓᑦ ᑕᕝᕙᓂ ᐊᑭᑐᔪᖅᑐᕈᑎᒃᓴᓂ ᓇᓗᓇᐃᖅᓯᒍᓐᓇᖅᐳᖃᐃ.  
 
ᖃᓄᑎᒋ ᓯᕕᑐᔪᒧᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕐᕕᒃᓴᓂᒃ ᐱᑎᑦᑎᓂᐊᕐᒪᖔᑕ ᐅᖃᐅᓯᖃᑦᑐᖓ. ᐊᕐᕌᒍᓂᒃ 
ᑕᓪᓕᒪᓂᒃ ᖁᓕᓂᓪᓘᓐᓃᑦ ᐊᒡᒋᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒃᓱᕈᑦᑎᐊᕋᓱᒃᐸᒃᑲᓗᐊᖅᑐᒍᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᕗᑦ ᐊᑐᖅᑎᐊᕋᓱᒃᑐᒋᑦ ᓄᑖᖑᔪᓂᒃ ᓴᓇᓯᒪᓪᓗᑕ ᐃᓕᓐᓂᐊᖅᕕᐅᓗᑕ ᑕᕝᕙᓂᓗ 
ᓄᓇᖁᑎᖓᓂ ᐃᓕᓐᓂᐊᕐᕕᒻᒥ ᖁᑦᑎᓂᖅᓴᒥ ᓴᓇᓪᓗᑕ ᐊᒻᒪᓗ ᐊᓯᖏᓐᓄᑦ ᓴᓇᒐᓱᐊᖅᑐᑕ. 
 
ᐃᒪᐃᒐᓱᐊᖅᐸᑦᑐᒍᑦ ᒪᓕᒃᑐᒋᑦ ᑖᒃᑯᐊ ᑭᖑᖅᕕᖅᑕᐅᓂᖏᑦ ᓴᓇᒋᐊᖅᑕᐅᓂᖏᓪᓘᓐᓃᑦ ᒪᓕᒋᐊᖃᑦᑕᕗᑦ 
ᒪᓕᒃᑐᒋᑦ. ᑖᒃᑯᓄᖓ ᑲᑎᒪᔨᕋᓛᓄᑦ ᐅᓂᒃᑳᕆᓯᒪᒻᒥᔭᕗᑦ ᐱᓕᕆᐊᕆᕙᑦᑕᑎᓐᓂ. 

ᓄᑖᖑᔪᓂ ᐃᓕᓐᓂᐊᕐᕕᒃᓴᐅᔪᓂ, ᓴᓂᑭᓗᐊᕐᒧᓐ, ᓴᓪᓕᓄᓪᓗ ᐸᕐᓇᓯᒪᔪᒍᑦ. ᐊᒻᒪᓗᒃᑕᐅᖅ ᓴᓇᒋᐊᒃᑲᓐᓂᓛᕆᓪᓗᑕ 
ᐅᖅᓱᖅᑑᒥ, ᑖᓐᓇ ᓴᖅᑭᑕᐅᑎᓪᓗᒍ ᑳᑦᑐᓛᒃᑖᕈᑎᒃᓴᐅᔪᖅ ᐸᕐᓇᒍᑎᒥᒃ ᐱᑕᖃᑦᑐᒍᑦ. ᒪᓕᒃᑐᑦ ᑭᓐᖒᒪᔭᐅᔪᓂᒃ 
ᐊᒻᒪᓗ ᐃᓄᒋᐊᓐᓂᖏᓐᓂᒃ, ᐊᓯᖏᓐᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ ᒥᓂᔅᑕ ᑐᑭᓯᑎᑦᑎᒻᒪᓐ.  
 
ᑖᓐᓇᖃᐃ ᒥᓂᔅᑕᐅᔪᖅ ᐊᑐᐃᓐᓇᕈᖅᑎᑦᑎᔪᓐᓇᖅᑯᖅ ᒪᓕᒐᓕᐅᖅᕕᒻᒥ ᑎᑎᕋᖅᓯᒪᔪᒥᒃ ᖃᐅᔨᓴᖅᑕᐅᓯᒪᔪᓂᒃ 
ᒫᓐᓇᐅᔪᖅ ᖃᓄᐃᓕᖓᓕᕐᒪᖔᑕ ᒥᑭᓂᖅᓴᐅᔪᓄᑦ, ᖁᑦᑎᓂᖅᓴᐅᔪᓄᑦ ᐃᓕᓐᓂᐊᖅᕕᐅᔪᓂ ᕿᒥᕐᕈᓪᓗᒋᑦ 
ᐊᑐᖅᑕᐅᓚᐅᖅᑐᔅᓴᐅᔪᑦ ᐃᓱᒪᓕᐅᖅᐸᓪᓕᐊᓇᓱᐊᖅᑎᓪᓗᓯ ᓲᕐᓗ ᖃᑦᑎᐅᔪᑦ ᐃᓕᓐᓂᐊᖅᕖᑦ ᑕᑕᖃᑦᑕᖅᐸᓐ. 
ᐃᑉᐸᔅᓴᖅ ᐅᖃᑦᑐᖃᓚᐅᕐᒪᖓᓐ 110 ᓲᕐᓗ ᐅᖓᑕᐅᔾᔨᓯᒪᔪᑦ. ᐃᓚᖏᓪᓗ 65-ᐳᓴᓐᑐᐃᓐᓇᐅᓪᓗᑎᒃ.  
 
ᖁᓪᓗᖅᑑᕐᒥᐅᖅ ᐅᖃᖅᑲᐅᒻᒥᒻᒪᓐ ᒥᑭᓂᖅᓴᓄᑦ ᐃᓕᓐᓂᐊᖅᕕᐅᔪᖅ ᐊᒻᒪᓗ ᖁᑦᑎᓂᖅᓴᓄᑦ ᖁᓪᓗᖅᑑᒥ, 
ᐱᑐᖃᕈᖅᐸᓪᓕᐊᓕᕐᒪᑎᒃ. ᑖᓐᓇᖃᐃ ᓇᓗᓇᐃᖅᓯᒋᐊᕈᓐᓇᖅᑯᖅ ᖃᓄᑎᒋᐅᓂᕐᒪᖔᑕ, ᖃᖓ ᓴᓇᔭᐅᓂᕐᒪᖔᑕ 
ᖃᓄᐃᓕᕐᒪᖔᑕ. ᖃᖓᓕ ᓴᓇᒋᐊᖅᑕᐅᓚᐅᖅᓯᒪᒻᒪᖔᑦ. ᖃᑦᑎᐊᑎᖅᑐᑎᓪᓗ ᓴᓇᒋᐊᖅᑕᐅᓚᐅᖅᓯᒪᒻᒪᖔᑕ.  
 
ᑕᒪᒃᑯᐊ ᑐᓴᕈᓐᓇᕈᑦᑎᒍ ᐃᑲᔪᒻᒪᕆᒃᑲᔭᕐᒪᑕ ᑐᑭᓯᐅᒪᑦᑎᐊᕐᓗᒋᑦ ᐱᖁᑎᒋᔭᕗᑦ ᑕᒪᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒃᑯᐊ ᑐᓂᔭᐅᓯᒪᔪᑦ ᑲᑎᒪᔨᕋᓛᓄᑦ ᑕᐃᒃᑯᓄᖓᓗ 
ᑐᓴᖅᑕᐅᒍᓐᓇᖅᑐᑎᒃ.  
 
ᐆᑦᑑᑎᒋᓗᒍ, ᑎᑎᕋᖅᓯᒪᔪᓂᒃ ᐱᓯᒪᒻᒥᔪᒍᑦ ᖃᖓ ᓴᓇᔭᐅᓂᕐᒪᖔᑕ ᐃᓕᓴᕕᐅᔪᓐ ᐊᒻᒪᓗ ᖃᖓ 
ᓴᓇᒋᐊᖅᑕᐅᓂᕐᒪᖔᑕ, ᖃᓄᐃᑦᑑᓕᕐᓂᖏᑦ. ᑕᒪᒃᑯᐊᓕᒫᑦᑎᐊᑦ ᐱᔭᐅᓯᒪᔪᑦ ᐊᒻᒪᓗ ᖃᖓᒃᑯᑦ 
ᑭᖑᖅᕕᖅᑕᐅᒐᔭᕐᒪᖔᑕ ᐋᖅᑭᒃᑎᓯᒪᒻᒥᔪᒍᑦ ᒪᓕᒃᑕᐅᔭᕆᐊᖃᕐᒥᔪᖅ 94-ᐳᓴᒻᒥᒃ ᐃᓄᖃᖅᑲᓐ ᐅᕝᕙᓘᓐᓃᑦ 
ᐅᖓᑖᓕᓐᓂᐊᖅᑲᑦ.  
 
ᑕᐃᒫᒃ ᐸᕐᓇᐸᓪᓕᐊᖃᑦᑕᖅᑐᒍᑦ ᐊᕐᕌᒍᓂᒃ ᑎᓴᒪᓂᖅᑲᐃ ᓯᕗᕙᖅᓯᒪᓇᓱᒋᐊᖅᐸᒃᑲᓗᐊᖅᑐᒍᑦ ᓄᓇᕗᒻᒥ 
ᐃᓕᓐᓂᐊᖅᕕᐅᔪᓕᒫᑦ ᓴᓇᒋᐊᖅᑕᐅᓯᒪᔪᒡᒍᑕᐅᓕᖅᑐᑦ, ᐃᓚᖏᑦ ᐊᑕᐅᓯᐊᖏᒻᒪᕆᑦᑐᑎᒃ. ᐆᑦᑑᑎᒋᓗᒍ, ᑰᒑᕐᔪᒃ 
1986-ᒥ, ᓴᓇᔭᐅᓚᐅᖅᑐᖅ, ᓴᓇᒋᐊᖅᑕᐅᓪᓗᓂ 2000-03,  

ᐅᓛᔪᒃ ᐃᓕᓴᕕᒃ 1987 ᓴᓇᒋᐊᖅᑕᐅᓪᓗᓂ 94-ᒥ ᓴᓇᒋᐊᖅᑕᐅᓪᓗᓂ 2002-ᒥᓗ. ᑕᓗᕐᔪᐊᒥᓗ 1978 
ᓴᓇᔭᐅᓯᒪᓪᓗᓂ, 1996 ᓴᓇᒋᐊᖅᑕᐅᓪᓗᓂ.  
 
ᑲᒪᒃᑯᐊ ᐊᑐᐃᓐᓇᕈᖅᑎᑕᐅᓯᒪᑦᑎᐊᖅᑑᒐᓗᐊ ᓇᓗᓇᐃᖅᓯᒪᔪᑦ ᑭᓯᐊᓂᓕ ᑖᓐᓇ ᒪᓕᒐᓕᐅᖅᑎ ᐱᔪᒪᓐᓂᖅᑲᖅ 
ᑐᓂᑎᔪᓐᓇᕐᒥᔭᕗᑦ ᑕᒪᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐱᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑐᑭᓯᒋᐊᖅᑎᑦᑎᔪᓐᓇᕐᖓᑦ. ᑖᒃᑯᐊ ᑲᑎᒪᔨᕋᓛᑦ 
ᑲᑎᒪᕕᐅᕖᖏᓐᓇᕐᒥᒐᒃᑭᑦ ᐅᖃᖅᑲᐅᒐᕕᓪᓗ. 
 
ᐅᐊᑦᑎᐊᕈ ᑕᐃᓐᓇ ᐃᖃᓗᑦᑑᖅᑎᐊᕐᒥ ᐃᓕᓐᓂᐊᕐᕕᐅᔪᖅ ᐃᑭᓚᐅᖅᓯᒪᒻᒪᑦ, ᓴᓇᒃᑲᓂᖅᑕᐅᒋᐊᖃᓕᓚᐅᖅᓯᒪᒻᒪᑦ 
ᑭᐊᓯᓂ ᐸᕐᓇᒍᑕᐅᔪᒥ ᓴᖅᑮᓗᐊᓕᕐᒪᑕ ᐃᒫᒃ ᖁᑦᑎᓂᖅᓴᐅᓗᒋ ᓴᓇᔭᐅᑐᐃᓐᓇᓚᐅᖏᒻᒪᑦ ᑭᓯᐊᓂ 
ᐅᖃᓕᒫᒐᖃᕐᕕᐅᓗᓂᓗ ᐊᒻᒪᓗ ᐃᑦᑕᕐᓂᓴᐅᔪᓄᑦ. 
 
ᐊᒻᒪᓗ ᑕᕝᕗᖓᓗ ᐃᑲᔪᖅᐹᓕᖅᑐᐃᓐᓇᐅᓪᓗᑎ ᑕᕝᕗᖓ ᓄᓇᓕᓐᓂ ᐱᓛᕆᐊᖅᑐᓄᑦ ᐊᒻᒪᓗ ᐅᔭᕋᓐᓂᐊᖅᑎᐅᔪᑦ 
ᑕᕝᕗᖓ ᐊᑐᕆᐊᖅᑐᐸᑦᑐᑦ, ᐱᐅᒃᓴᐸᑦᑐᑎᓪᓗ.  
 
ᑕᐃᒪᓕᖃᐃ ᐅᖃᕈᓐᓇᖅᑯ ᐃᓕᓐᓂᐊᖅᑐᓕᕆᔨᑯᑦ ᐊᔾᔨᐸᓗᖏᓐᓂ ᐃᓱᒪᓯᒪᒻᒪᖔᑕ ᒥᑭᓂᖅᓴᐅᔪᓄᑦ 
ᖁᑦᑎᓂᖅᓴᐅᔪᓄᓪᓗ ᐃᓚᓕᐅᑎᓗᒋ ᐅᖃᓕᒫᒐᖃᕐᕕᐅᔪᑦ ᑕᒪᒃᑯᓇᓂ ᐊᑭᑭᓈᓂᖅᓴᐅᒐᔭᕐᖓᑦ ᐊᑕᐅᓯᐅᖏᓪᓗᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᒪᓐᓇ 
ᐃᓱᒪᒋᒋᐊᖅᓯᒪᔭᕗᑦ ᓴᓇᒋᐊᖅᑎᑎᓪᓗᑕ ᐃᓪᓗᒥᑦ ᐃᓱᒪᒋᒋᐊᖅᑐᒋᑦ ᓄᓇᓕᓐᓂ ᑭᓐᖒᒪᔭᐅᔪᑦ 
ᐃᓕᓐᓂᐊᕐᕕᑐᐃᓐᓇᐅᖏᑦᑐᒧᑦ. 
 
ᐆᑦᑑᑎᒋᓗᒍ ᐊᕐᕕᐊᓂᑦ ᐃᓕᓴᕕᒻᒥᑦ ᐱᔭᕇᕋᑖᓚᐅᕋᑦᑕ ᑐᓴᒐᒃᓴᓕᕆᕕᐅᔪᒥᑦ ᓴᓇᓚᐅᕐᒥᒐᑦᑕ ᑕᒪᒃᑯᓂᖓᓗ 
ᑕᑯᓐᓈᖅᕕᐅᖃᑦᑕᓂᐊᖅᑐᓂ ᓄᓇᓕᓐᓂ ᖃᒪᓂᑦᑐᐊᒥ ᐅᖃᓕᒫᒐᖃᕐᕕᖃᖅᑐᓂ, ᐊᖅᓴᕐᓂᖅ 
ᓴᓇᒋᐊᖅᑕᐅᓚᐅᕐᒥᔪᖅ ᐃᓕᓐᓂᐊᕈᑎᒃᓴᓂ ᓴᓇᕕᐅᓂᐊᖅᑐᓂᓪᓗ. 
 
ᐊᒻᒪᓗ ᓄᓇᕗᒻᒥ ᓴᓇᔭᐅᒐᔭᖅᑐᒥᑦ ᐊᒻᒪᓗ ᓴᓇᒋᐊᖅᑕᐅᓪᓗᑎ, ᐸᐃᕆᕕᖃᐅᖅᒍᑕᐅᓪᓗᑎᓪᓗ ᑕᐃᒪ 
ᓴᓇᖃᑦᑕᖅᑐᒍᑦ.  

ᑕᒪᒃᑯᐊ ᒪᓕᑦᑎᐊᐸᓪᓚᐃᔭᕗᑦ ᑖᒃᓱᒪ ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐱᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑐᑭᓯᒋᐊᖅᑎᑦᑎᔪᓐᓇᕐᖓᑦ ᒥᓂᔅᑕ ᖃᐅᔨᔪᒥᓇᖅᑯᖅ 
ᑕᒪᓐᓇ. ᖃᐅᔨᒪᑦᑎᐊᕆᐊᖃᓗᐊᕋᑦᑕᐃᓛᒃ ᑮᓇᐅᔭᓂᑦ ᐊᑐᓗᐊᕋᓱᖏᓪᓗᑕ.  
 
ᐃᒃᓯᕙᐅᑖᖅ, ᐃᓕᓐᓂᐊᕕᑦᑖᓚᐅᕋᓗᐊᖅᑐᒍᑦ ᓄᑖᒥᑦ ᐊᕐᕋᒍᐃᑦ ᐊᒥᓲᓗᐊᖏᑦᑐᑦ ᐊᓂᒍᓕᖅᑐᑦ. ᐄ, ᐱᐅᓂᖅᐹᒥ 
ᐱᔪᒪᕙᒃᑲᓗᐊᕋᑦᑕ ᐊᑭᑐᔪᖅᔪᐊᕌᓘᑎᓪᓗᒋᑦ ᐱᓗᐊᖅᑐᒥᑦ ᑕᐃᑲᓂᓕ ᐃᖃᓗᑦᑑᑦᑎᐊᒥ ᑕᐃᓐᓇ 
ᐃᓪᓗᑦᑎᐊᕚᓘᒐᓗᐊᖅ ᐃᓄᓐᓄᓪᓗ ᐱᐅᒋᔮᓘᒐᓗᐊᖅᑐᓂ ᑭᓯᐊᓂ ᐱᓐᖑᐊᖅᕕᒋᔭᖓᓂ ᓇᑎᖓ ᑎᓯᔪᕈᓘᒻᒪᑦ 
ᐊᒻᒪᓗ ᐅᖃᖃᑦᑕᕐᖓᑕ ᑕᐃᒃᑯᐊ ᐅᕕᒃᑲᐅᓂᖅᓴᔪᑦ ᐊᒃᓱᐊᓗᒎᖅ ᑎᓯᔫᒻᒪᑦ ᓰᖅᑯᖓᕕᒋᓪᓗᒍ ᐃᒫᒃ 
ᐱᓐᖑᐊᕐᕕᒋᓪᓗᒍᐃᓛᒃ ᐊᕿᕕᒋᓪᓗᒍᓘᓐᓃᑦ. ᐊᓯᖏᓐᓂᓗ ᐱᓐᖑᐊᕈᑎᓂᑦ ᐱᓐᖑᐊᖅᕕᐅᑎᓪᓗᒍ ᑕᒪᓐᓇ 
ᐃᓱᒫᓗᒍᑕᐅᖃᑦᑕᕐᒪᑦ. ᒪᑯᓄᖓ ᓇᒡᒍᐊᖏᓐᓄ ᓱᕋᒍᑕᐅᑦᑕᐱᐊᕐᖓᑦ ᐊᒻᒪᓗ ᐊᑭᐊᔪᒻᒪᕆᓘᓪᓗᓂ ᑕᕝᕙᓂ 
ᐱᓐᖑᐊᕐᕕᖓᓂ.  
 
ᐃᒫᒃ ᓂᓪᓕᐊᔪᖃᖅᑎᓪᓗᒍ ᐅᖃᖅᑐᖃᖅᑎᓪᓗᒍᓘᓐᓃᑦ ᐊᑭᐊᒧᒻᒪᕆᐊᓘᖃᑦᑕᕐᖓᑦ ᑐᑭᓯᔭᒃᓴᐅᒐᑎᓪᓗ 
ᐅᖃᖅᑑᒐᓗᐊᑦ. ᑖᓐᓇ ᑲᒪᒋᓇᓱᐊᖃᑦᑕᖅᓯᒪᒐᓗᐊᕋᑦᑎᒍᑦ ᐊᑭᐊᓗᐊᖅᔭᐃᖅᓯᒪᓂᐊᕐᓗᓂ. 
 
ᑐᓴᖅᓯᒪᒋᓪᓗᖓᓗ Basketball-ᖃᑦᑕᖅᑐᓄᑦ ᐃᖃᓗᒃᑑᑦᑎᐊᕐᒥ ᑕᐃᒃᑯᐊ ᓄᓇᕗᒥᓗ ᐱᒃᑲᐅᓂᖅᐸᐅᖃᑕᐅᓪᓗᑎᒃ 
ᑕᐃᒃᑯᐊᒎᖅ. ᑕᐃᒃᑯᐊ ᑐᓄᖏᑦ ᐊᖅᓴᕐᒧᑦ ᐴᕐᕕᐅᔪᑦ ᐱᕐᓗᕝᕕᒋᔭᖏᑦ ᐱᐅᓂᖅᐸᐅᖏᒻᒪᑕ Basketball-ᑎᓪᓗᒋᑦ. 
 
ᐊᒻᒪᓗ ᐅᖃᖅᓯᒪᓪᓗᑎᒃ ᑖᓐᓇ ᓴᖅᑭᑕᐅᖁᔭᐅᓯᒪᒻᒪᑦ ᐱᔪᓐᓇᓕᑐᐊᕈᒃᑯ ᒥᓂᔅᑕᒧᑦ.  
 
ᑖᒃᑯᓄᖓᖃᐃ ᒥᓂᔅᑕ ᐅᖃᕆᐊᕈᓐᓇᖁᖅ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓇᓱᓚᐅᖅᓯᒪᔭᕗᑦ ᐊᕐᕌᒍᖕᓂ ᒪᕐᕉᖕᓂ ᑕᐃᓐᓇ 
ᓴᓇᔭᐅᓚᐅᖅᑎᓪᓗᒍ ᐃᖃᓗᒃᑑᑦᑎᐊᕐᒥ ᐃᓕᓐᓂᐊᕐᓂᖅ. 
 
ᑕᐃᓐᓇ ᐊᕿᓐᓂᖅᓴᐅᔪᖅ ᓂᕈᒥᓐᓂᖅᓴᐅᔪᖅ ᐃᒫᒃ ᐊᑐᖅᑕᐅᒐᓗᐊᖅᑐᓂ ᐊᒻᒪᓗ ᐱᙳᐊᕐᓂᐅᔪᓄᑦ 
ᖃᓄᐃᓕᐅᕋᓂ, ᓱᕐᓗ ᑖᓐᓇ ᐋᖅᑭᒋᐊᓚᐅᖅᑐᖅ. 
 
ᐊᑭᑐᔪᐊᓘᒐᓗᐊᑦ ᓴᓇᓇᓱᑦᑐᒋᑦ ᑭᓯᐊᓂ ᐊᑐᐃᓐᓇᐅᔪᑦ ᒪᓕᑦᑐᒋᑦ ᐊᑐᐃᓐᓇᕆᔭᕗᑦ ᐊᔪᕐᓇᕈᔪᒃᑲᔭᕐᒪᑦ 
ᓂᕈᒥᓐᓂᖅᓴᒥ ᓇᑎᖅᑖᕐᓗᓂ  

ᓴᓇᓇᓱᒻᒥᑎᓪᓗᖓ ᓴᓂᑭᓗᐊᕐᒥ ᐊᒥᒐᖅᓯᑎᓪᓗᑕ.  
 
ᐄ, ᐱᔪᒪᔭᐅᔪᖅ ᖃᐅᔨᒪᔭᕋᓗᐊᒃᑲ, ᐅᐱᕐᖓᔅᓵᖑᓕᖃᑦ ᐃᖃᓗᑦᑑᑦᓯᐊᕐᒦᓛᕐᒥᔪᑦ ᐊᐱᕆᒃᑲᓐᓂᓛᖃᒃᑲ ᑕᒪᔅᓱᒧᖓ. 
 
ᑕᐃᔅᓱᒧᖓᓕ ᐱᙳᐊᕐᕕᒋᔭᖓᓄᑦ ᑕᒪᒃᑯᐊ ᓴᓇᒐᐃᒐᑦᑎᒍᑦ ᐱᙳᐊᕐᕕᐅᔪᑦ, ᐃᓕᓐᓂᐊᕐᕕᓐᓂ ᓴᓇᕙᖏᓐᓇᑦᑎᒍ. 
ᐃᒫ ᓂᐱᖃᐅᑎᖃᕐᕕᐅᓂᐊᕐᓗᑎᒃ. ᑕᐃᒪᐃᓚᐅᖅᓯᒪᔪᒍᑦ ᐊᕐᕕᐊᓂᓕ, ᑕᑯᓐᓈᕐᕕᐅᖃᑦᑕᓂᐊᖅᑐᒥ.  
 
ᐄ, ᑖᒪᓐᓇᑦᑕᐅᖅ, ᑕᒪᒃᑯᐊᓗ ᐃᓱᒪᒋᒋᐊᖃᑦᑕᓂᐊᖃᕗᑦ ᖃᓄᖅ ᐊᑐᖅᑕᐅᖃᑦᑕᓂᐊᕐᒪᖔᑕ ᐊᔾᔨᒌᖏᑦᑐᑦ. 
 
ᑖᒃᑯᐊ ᐃᓕᓐᓂᐊᕐᕕᒋᔭᕗᑦ ᖃᓄᑐᐃᓐᓇᖅ ᐊᑐᖅᑕᐅᖃᑦᑕᕈᓐᓇᖁᒐᓗᐊᕋᑦᑎᒍᑦ ᓄᓇᓕᓐᓂ ᑕᕝᕙᓂ 
ᓄᓇᓕᐅᔪᓃᓛᒃ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᖁᔭᓐᓇᒦᓪᓗ ᑐᑭᓯᒋᐊᖅᑎᑦᑎᒐᕕᑦ.  
 
ᐄ, ᑐᑭᓯᐅᒪᔪᖓ ᑮᓇᐅᔭᑎᒍᑦ ᐊᔅᓱᕈᕐᓂᕆᔭᖏᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᑭᓯᐊᓂᓕ ᓇᑎᖓ ᑎᓯᔪᐊᓘᔪᖅ 
ᑕᐃᓐᓇᓕ ᐊᑭᐊᓂᐊᓗᐊ ᖃᓄᐃᓗᐊᖅᑐᔅᓴᐅᖏᑦᑑᒐᓗᐊᖅ ᐊᒻᒪᓗ Basketball-ᒧᑦ ᐱᓪᓕᑕᕐᕕᒋᔭᖓ 
ᐱᒻᒪᕆᐊᓘᖏᑦᑑᒐᓗᐊᖅ ᑭᓯᐊᓂᓕ ᑎᓯᓗᐊᖅᑐᐊᓘᑎᓪᓗᒍ ᓇᑎᖓ ᑕᐃᒃᑯᐊ ᐱᙳᐊᖅᑑᒐᓗᐊᑦ 
ᐋᓐᓂᑐᐃᓐᓇᕆᐊᖃᕐᖓᑕ ᐅᕕᒃᑲᐅᓪᓗᑎᒃ ᓇᒡᒍᐊᖏᑎᒍᓪᓘᓐᓃᑦ ᓰᖅᑯᖏᑎᒍᑦ ᐃᓱᒫᓗᒍᑎᒋᔭᕆᐊᖃᕐᒪᑦ.  
 
ᑕᐃᒪᓕ ᒥᓂᔅᑕᐅᔪᖅ ᕿᒥᕐᕈᓇᑦᑎᐊᒃᑲᓐᓂᖁᕙᕋ ᑕᒪᔅᓱᒥᖓ ᐊᑲᐅᖏᓕᐅᕈᑕᐅᔪᒥᒃ ᐃᓱᒪᒋᔭᐅᒋᐊᑦᑎᐊᓂᐊᕐᓗᓂ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑭᖑᕝᕕᕈᑎᔅᓴᐅᔪᒥᒃ ᓇᑎᖓᓄᑦ ᕿᓂᑦᑎᐊᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᒃᑑᑦᑎᐊᒥ ᐃᓕᓐᓂᐊᕐᕕᐅᔪᖅ ᓴᓇᔭᐅᒻᒪᑦ 
ᐊᑭᑐᓂᖅᐸᐅᓚᐅᖅᓯᒪᔪᖅ ᑕᐃᔅᓱᒪᓂᐅᑎᓪᓗᒍ ᓄᓇᕗᒥ ᓴᓇᔭᐅᓲᓂ ᐊᖏᓂᖅᐸᖑᓚᐅᖅᓯᒪᒻᒪᑦ. ᐅᖃᖅᓯᒪᒻᒪᓪᓗ 
ᒪᓕᒐᓕᐅᖅᑎ ᐃᓕᓐᓂᐊᕐᕕᑐᐃᓐᓇᐅᓇᓂ ᑭᓯᐊᓂ ᓄᓇᓕᓐᓂ ᐱᖁᑎᕐᔪᐊᕆᔭᐅᓂᐊᕐᓗᓂ ᕿᑎᕐᒥᐅᓄᓪᓗ. 
 
ᑖᓐᓇᓕ ᓇᑎᖓ ᐅᖃᐅᓯᕆᖃᐅᔭᕋᐃᓛᒃ ᑎᓯᓗᐊᖏᓂᖅᓴᖅ ᓇᑎᖅ ᐊᑭᑐᔪᕐᔪᐊᕌᓗᒻᒪᑦ ᑭᓯᐊᓂᑦᑕᐅᖅ 
ᕿᒥᕐᕈᒋᐊᒃᑲᓐᓂᕈᓐᓇᕋᔭᕐᒥᔭᕗᑦ ᐅᐱᕐᖓᔅᓵᖅ  

ᑕᐅᕙᓃᓕᕈᑦᑕ ᑕᐃᓐᓇ ᐃᓐᓇᕐᓄᑦ ᐃᓕᓐᓂᐊᕕᔅᓴᐅᔪᖅ ᒥᑦᑎᒪᑕᓕᒻᒥ ᐊᒻᒪ ᕿᑭᖅᑕᕐᔪᐊᒥ ᐃᓕᓐᓂᐊᕐᕕᐅᔪᖅ. 
 
ᖃᓄᐃᓗᐊᖏᑦᑑᒐᓗᐊᖅ ᐃ, ᐊᔅᓱᕈᕐᓇᓂᖅᓴᐅᔫᒐᓗᐊᖅ ᐃᓕᓐᓂᐊᖅᑎᓄᑦ ᑭᓯᐊᓂ ᓄᓇᕗᒻᒥ ᑲᓇᑕᓕᒫᒥ. 
 
ᑕᐃᒪᐃᑐᐃᓐᓇᕐᓂ ᓇᑎᖃᖃᑦᑕᓚᐅᖅᓯᒪᔪᑦ ᐱᙳᐊᕐᕕᐅᔪᑦ ᑭᓯᐊᓂ ᑎᓯᓗᐊᖏᑦᑐᒥᒃ ᓇᑎᖅᑖᑎᑦᑎᒐᓱᑉᐸᑦᑐᒍᑦ 
ᐊᓯᖏᓐᓂᓗ ᐃᓕᓐᓂᐊᕐᕕᐅᔪᓄᑦ ᓇᑎᖓᓂᒃ ᐋᖅᑭᒃᓯᓗᑕ. 
 
ᐅᑕᖅᑭᔭᐅᑐᐃᓐᓇᕆᐊᖃᕋᔭᖅᑐᖅ ᑕᒪᓐᓇ ᑭᓯᐊᓂ ᑕᐃᒃᑯᐊ ᐊᖏᔪᖅᑲᐅᑎᒋᔭᕗᑦ ᑕᐅᕗᓐᖓᓛᕐᔪᑦ 
ᕿᒥᕐᕈᒋᐊᒃᑲᓂᕐᓗᑎᒃ ᑖᔅᓱᒥ ᐃᖃᓗᑦᑑᑦᑎᐊᕐᒥ ᐊᒻᒪᓗ ᖃᐅᔨᒋᐊᖁᓛᖅᑲᒃᑲ ᑖᔅᓱᒥᖓ ᖃᓄᐃᓕᖓᓕᕐᓂᖓᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ ᐃᒃᓯᕙᐅᑖᖅ, ᐃᓕᓐᓂᐊᕐᕕᒃ ᒥᑭᓐᓂᖅᓴᓄᑦ 
ᐃᖃᓗᑦᑑᑦᑎᐊᕐᒥ ᑕᐃᒃᑯᐊ ᓇᑎᖓᓕ ᑕᒪᓐᓇ ᐊᕿᓐᓂᖅᓴᐅᒻᒪᑦ, ᓂᕈᒥᓐᓂᖅᓴᐅᒻᒪᓂᓛᒃ ᐃᓕᓐᓂᐊᕐᕕᐊᓗᒻᒥ. 
ᑕᐃᒃᑯᐊ ᐃᓕᓐᓂᐊᕐᕕᐊᓗᓪᓗ ᐊᒻᒪᓗ ᒥᑭᓐᓂᖅᓴᓄᑦ ᐃᓕᓐᓂᐊᕐᕕᐅᑉ ᓇᑎᖏᒃ ᖃᐅᔨᓴᖅᑕᐅᓕᕌᖓᒥᒃ ᐊᐃᑉᐸᖓ 
ᑎᓯᓂᖅᓴᐅᒻᒪᑦ. ᐃᖅᑲᓇᐃᔭᖅᑎᓪᓗᑕ ᐃᓕᓐᓂᐊᕐᕕᐊᓗᒃ ᑭᖑᕝᕕᑦᑕᐅᔾᔪᑎᔅᓴᖓᓂᑦ ᑮᓇᐅᔭᓂᒃ 
ᐱᕈᖅᓴᐃᓚᐅᖅᓯᒪᒐᑦᑕ $80-ᑕᓴᐅᓂᒃ ᐃᖃᐃᓕᓴᐃᕕᒃ ᑕᐃᓐᓇ ᓴᓇᔭᐅᑦᑎᐊᒃᑲᓐᓂᖁᓪᓗᒍ. 
ᐊᖏᓪᓕᒋᐊᖅᑕᐅᓂᐊᕐᒪᑦ ᑕᐃᒃᑯᐊ ᐊᒡᒍᖅᑐᖅᓯᒪᓂᕐᒦᓐᖔᖅᑐᓕᒫᑦ ᑕᐃᑲᓂ ᐱᓐᖑᐊᕈᓐᓇᕐᓂᐊᕐᒪᑕ. 
 
ᐊᖏᖅᑎᑦᑎᓇᓱᓪᓗᑎᒃ ᐱᓇᓱᓐᖏᒃᑲᓗᐊᖅᑐᒍᑦ ᐃᒻᒪᖃ ᓄᓇᕗᑦ ᒐᕙᒪᒃᑯᖏᑦ ᐅᖃᖃᑎᒋᔪᓐᓇᕈᕕᐅᒃ 
ᐊᑭᓖᖃᑎᒋᔪᓐᓇᕐᒪᖔᑦᑕ ᐊᑕᐅᑦᑎᒃᑯᑦ ᑲᑐᔾᔨᖃᑎᒌᓪᓗᑕ. ᑕᐃᒪᓐᓇ ᐃᓕᓐᓂᐊᕐᕕᐊᓗᒻᒦᑦᑐᖅ ᑕᐃᓐᓇ 
ᐱᔭᕆᐊᖃᕋᑦᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᑎᖓ ᐃᓕᓐᓂᐊᕐᕕᐅᑉ ᒥᑭᓐᓂᖅᓴᓄᑦ 
ᐃᖃᓗᑦᑑᑦᑎᐊᕐᒦᑦᑐᖅ ᐊᕿᑦᑑᒻᒪᓂᓛᒃ, ᑎᓯᓐᖏᓂᖅᓴᐅᒻᒪᑦ.  
 
ᑖᓐᓇ ᓴᓇᔭᐅᓚᐅᖅᓯᒪᔪᖅ ᐃᓕᓐᓂᐊᕐᕕᐊᓗᒃ ᓴᓇᔭᐅᓚᐅᖅᑎᓐᓇᒍ ᐃᓕᓐᓂᐊᕐᕕᐊᓗᒃ ᑕᐃᓐᓇ ᓴᓇᔭᐅᓯᒪᒻᒪᑦ 
ᐅᐸᑦᑕᐅᔪᓐᓇᕐᓂᐊᕐᒪᑦ ᓲᕐᓗ ᑲᑎᕝᕕᐅᔪᓐᓇᕐᓗᓂ ᐊᒻᒪᓗᑦᑕᐅᖅ ᑕᐃᒃᑯᐊ ᓇᑎᖓ ᑖᓐᓇ ᐃᓱᒪᒋᔭᒃᑯᑦ, ᑐᑭᓯᒪᔭᒃᑯᑦ 
ᓈᒻᒪᓗᐊᕋᔭᓚᐅᓐᖏᒪᒡᒎᖅ. ᐊᐱᖅᓱᕐᓂᐊᖅᐸᒃᑲ ᐃᖅᑲᓇᐃᔭᖅᑎᒃᑲ ᐃᖃᓗᑦᑑᑦᑎᐊᕐᒧᐊᖅᐸᑕ ᐅᐱᕐᖔᖅ ᑖᒃᑯᐊ 
ᑲᒪᒋᔭᐅᔪᓐᓇᕐᒪᖔᑕ.  

ᑕᐃᒪᓐᓇ ᐊᑭᓖᖃᑎᒋᔪᓐᓇᕐᒪᖔᑕ ᖃᐅᔨᓴᕐᓗᑕ ᕿᒥᕐᕈᓇᒍᓐᓇᕐᓂᐊᖅᑐᒍᑦ. ᐃᖅᑲᓇᐃᔭᖅᑎᒃᑲ 
ᐃᖃᓗᑦᑑᑦᑎᐊᕐᒧᐊᖅᐸᑕ ᑖᒃᑯᐊ ᓴᖅᑭᑕᐅᔪᓐᓇᓛᕐᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓐᓂᑦ. (ᑐᓵᔨᑎᒎᕈᓐᓃᖅᑐᖅ) 
ᑎᒥᐅᔪᑦ ᐱᔨᑦᓯᕈᑎᖏᑦ. $6,185,000. ᐊᖏᔪᖅᑳᒃᑯᕕᖏᑦ ᑲᑎᓪᓗᒋᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᖃᕐᓂᐊᖅᑐᖓ ᑖᓐᓇ ᐊᐱᕆᐊᓪᓚᓚᐅᕐᓗᖓ ᑕᕝᕙᓂ 
ᒪᑉᐱᒐᕐᒥᑦ ᐅᖃᐅᓯᖃᕐᒪᑦ ᐃᓕᓐᓂᐊᕐᕕᐊᓗᐃᑦ ᓄᑖᕈᕆᐊᖅᑕᐅᓂᖓᓄᑦ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓ. 
ᐅᓪᓛᒃᑰᕆᐊᔅᓴ ᐳᐃᒍᖅᑲᐅᒐᒪ ᐅᓪᓛᖑᔪᓐᓇᖅᑐᓂᓗ.  
 
ᐃᑉᐸᔅᓴᖅ ᐅᖃᐅᓯᖃᓚᐅᕋᒪᐃᓛᒃ ᐃᓕᓐᓂᐊᕐᕕᒻᒥᑦ, ᐊᖅᓴᕐᓂᐅᑉ ᐃᓕᓐᓂᐊᕐᕕᖓᓂ, ᑖᓐᓇ 
ᐱᑦᑎᐊᓐᖏᑦᑐᒻᒪᕆᐊᓘᓚᐅᖅᓯᒪᒻᒪᑕ. ᐃᓕᓐᓂᐊᕐᕕᓕᐅᖅᑕᖅ ᑕᐃᓐᓇ ᐊᖅᓴᕐᓂᖅ ᐃᓕᓐᓂᐊᕐᕕᖓ 
ᑕᐃᒪᓐᓇᐃᒃᑲᓐᓂᖅᑐᒥᑦ ᑕᑯᒃᑲᓐᓂᕈᒪᓐᖏᒃᑲᓗᐊᖅᑐᖓ ᐃᓕᓐᓂᐊᕐᕕᐊᓗᒻᒥ. ᓄᑖᕈᕆᐊᖅᑕᐅᓂᐊᕐᒥᒻᒪᑦ ᑕᑉᐱᓐᓇ 
ᐃᓕᓐᓂᐊᕐᕕᐊᓗᒃ ᐊᒡᒋᖅᑐᓂᑦ ᐊᕐᕌᒍᓂᑦ.  
 
ᒥᓂᔅᑕ ᐊᐱᕆᔪᒪᔭᕋ ᖃᓄᕐᓕ ᑐᓴᖅᑎᑕᐅᔪᒪᔪᖓ ᐃᖅᑲᓇᐃᔭᖅᑎᖏᓐᓂᓪᓗ ᑕᐃᒪᓐᓇ ᑭᖑᕙᖃᑦᑕᔾᔮᓐᖏᒻᒪᑕ 
ᓄᑖᕈᕆᐊᖅᑕᐅᓕᖅᐸᑦ ᐃᓕᓐᓂᐊᕐᕕᐊᓗᑉᐳᑦ ᑕᑉᐱᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᓱᓕᒍᓂ ᐃᓕᓐᓂᐊᕐᕕᐊᓗᒃ 
ᐃᓄᒃᓱᒻᒥ ᓄᑖᕈᕆᐊᖅᑕᐅᓂᖓ, ᐅᖃᕈᓐᓇᖏᓐᓇᒪ ᐊᓪᓚᕝᕕᒻᒧᓪᓘᓐᓃᑦ ᓴᓇᔾᔪᑎᖏᓪᓘᓐᓃᑦ 
ᑭᖑᕙᓕᐊᓛᓐᖏᑦᑑᓚᒍᓐᓇᖏᓐᓇᒪ. 
 
ᐅᖃᕈᓐᓇᖅᑐᖓ ᑭᓯᐊᓂ ᕿᒥᕐᕈᓇᒃᓯᒪᓕᕋᑦᑎᒍ ᖃᓄᐃᓕᐅᖅᓯᒪᓕᕐᒪᖔᑕ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᖅᑏᓐ. 
ᑖᒃᑯᐊ ᑐᓴᖅᑕᐅᑎᓐᓂᐊᕐᐸᒃᑲ ᑲᑎᒪᔨᕋᓛᓄᑦ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ, ᐱᕕᒃᓴᕋ ᑕᐃᒃᓱᒪᓂ 
ᐊᑐᖅᓯᒪᔭᕗᓐ ᑕᐃᑲᓂ ᐊᖅᓴᓂᕐᒥᒃ ᐃᑲᔪᕐᓂᐊᑐᒃᓴᐅᓕᕐᒥᔪᑦ ᐅᕙᑦᑎᓐᓄᑦ.  
 
ᒫᓐᓇᓗ ᐃᒃᓯᕙᐅᑖᖅ, ᖃᓄᐃᔅᓴᖏᒃᑯᕕᑦ ᕿᓚᒥᕈᓘᒐᓗᐊᖅ ᐊᖓᔪᖅᑳᖓ ᑲᓇᑕᒥ ᑲᑐᔾᔨᖃᑎᒌᖑᔪᑦ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᖃᐃᒻᒪᓐ ᑕᕝᕗᖓ ᒪᓕᒐᓕᐅᖅᕕᒻᒧᓐ. ᖃᐅᔨᒪᔭᑦᓯ ᐊᖓᔪᖅᑳᖓ ᑖᓐᓇ 
ᐃᖅᑲᓇᐃᔭᖅᓯᒪᕐᔪᐊᕐᒪᓐ ᐃᒻᒥᓃᖅᑐᖃᖃᑦᑕᖁᔨᖏᑦᑐᓂ ᓰᓚ ᓕᐊᕕ ᑕᒫᓐᓃᒻᒪᓐ. ᑭᐅᔪᐃᓪᓗᑎᓪᓗ, ᐃᓛᒃ 
ᐅᖄᓛᕕᖃᑦᑐᑎᓪᓗ, ᒥᔅᑕ ᐊᑐᕆᐊᓐ ᕼᐃᐅᓪ ᑕᕝᕗᖓ ᑐᓐᖓᓱᒃᑎᑦᑐᒪᔭᕋ. 
 
>>ᐸᑦᑕᑐᖅᑐᑦ 
 
ᑕᕝᕙ ᑭᐅᕙᒃᑲ ᒥᔅᑕ ᑐᑑᑉ ᐊᐱᖅᑯᑎᖏᑦ. 
 



ᐅᓪᓗᑐᐃᓐᓇᖅ, ᓄᕕᐱᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2402

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑐᓐᖓᓱᒋᑦᓯ. ᑕᒫᓂ ᓈᓚᒋᐊᖅᓯᒪᔪᓯ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒃᑎᑦᑐᒪᔭᕋᑦᑕᐅᖅ ᒥᔅᑕ ᕼᐃᐅᓪ, ᑕᕝᕗᖓ ᒪᓕᒐᓕᐅᖅᕕᒻᒧᓐ. 
ᖁᔭᓐᓇᒦᖅᐸᕋ ᒥᓂᔅᑕᐅᑉ ᑭᐅᒡᒍᓯᕆᔭᖓ ᓇᓗᓇᐃᖅᓯᔪᐊᓐᓅᒻᒪᑦᑕᐅᖅ ᐳᓛᕆᐊᖅᓯᒪᔪᒥᒃ ᐅᕙᑦᑎᓐᓄᑦ.  
 
ᐃᖅᑲᓇᐃᔭᕐᓂᓴᑦᓯᓐᓄᑦ ᐸᕐᓇᒃᑕᐅᓯᒪᔪᑦ ᐃᓕᓐᓂᐊᖅᕕᐊᓗᒻᒧᓐ ᐱᓕᕆᕕᑦᓯ ᕿᒥᕐᕈᓇᒃᓯᒪᓕᖅᐹᓐ 
ᐸᕐᓇᐅᑎᖏᓐᓂᒃ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᖃᑎᒋᓪᓗᒋᑦ ᖃᐅᔨᒪᓂᐊᕐᒪᑕ ᑭᓱᓂᒃ 
ᓂᕆᐅᒋᐊᖃᒻᒪᖔᑦᓯ. ᓴᓇᔭᐅᓂᒃᓴᖓᓄᑦ, ᓄᑖᕈᕆᐊᖅᑕᐅᔾᔪᑎᒃᓴᖓᓗ ᑕᑉᐱᒃᓱᒪ ᐃᓕᓐᓂᐊᖅᕕᐊᓘᑉ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. (ᑐᓵᔨᒃᑯᑦ) ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᖃᑎᖃᑦᑕᖅᓯᒪᔪᒍᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᒃ. ᐱᓕᕆᐊᕐᕆᓪᓗᑎᒍ ᓯᕗᓪᓕᖅᓯᐅᑏᓐ ᐸᕐᓇᐅᑏᑦ ᐋᖅᑭᒃᓯᒪᓂᖓᓐᓄᓪᓗ ᑎᑎᕋᐅᔭᖅᓯᒪᔪᑦ, 
ᑐᑭᓯᐅᒪᔪᖓ ᓈᒻᒪᒍᓱᒃᑐᑦ ᑕᒪᑐᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᐃᓐᓇᐅᔪᒃᓴᐅᒐᑦᑕ ᒫᓂ ᐊᐅᔭᖅ ᐊᖅᓴᕐᓂᐅᑉ ᐃᓕᓐᓂᐊᖅᕕᖓ 
ᐱᒋᐊᕐᓂᖃᕝᕕᐅᓚᐅᕐᒪᓐ ᓄᓇᓕᓐᓂᕐᒥᐅᑦ ᑕᒫᓂ ᓄᓇᓕᕐᓂᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐ ᑖᒃᑯᐊ 
ᑐᖅᑲᑕᖅᕕᐅᓪᓚᕆᐅᖃᑦᑕᓚᐅᕐᒪᑕ ᓄᓇᓕᕐᓂᕐᒥᐅᑦ ᐃᓱᒫᓘᑎᖃᓕᕌᖓᑕ ᐃᓕᓐᓂᐊᕐᕕᒻᒥᒃ ᓴᓇᔭᐅᔪᒥᒃ.  
 
ᐊᒻᒪ ᑕᕝᕙᓂ ᑭᒃᑯᑐᐃᓐᓇᐃᓐ ᐅᕐᓂᓗᒃᓴᓂᐊᕌᖓᑕ ᐊᑲᖅᓴᖏᓪᓗᑎᒃ ᖃᓄᐃᑦᑐᖃᑦᑐᒥᓂᐅᑎᓪᓗᒍ ᓈᒻᒪᖏᑦᑐᒥᒃ 
ᑭᓱᒥᑭᐊᖅ ᐱᑦᔪᑎᖃᕐᓗᑎᒃ. ᒥᓂᔅᑕ, ᐊᖏᕈᓐᓇᖅᐹ ᐃᖅᑲᓇᐃᔭᕆᐊᓚᐅᖏᓐᓂᖏᓐᓂ ᑲᑎᒪᖃᑎᖃᕈᓐᓇᕐᒪᖔᖅ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐱᓕᕆᖃᑎᖃᕐᓂᐊᕐᒪᓐ ᑐᓴᐅᒪᑎᓐᓂᐊᕐᒪᒋᑦ ᖃᓄᖅ ᓂᕆᐅᒍᓐᓇᕐᒪᖔᑕ 
ᐊᖏᔪᖅᑳᕆᔭᐅᔪᓐ. ᑕᐃᒃᑯᐊ ᐃᓱᒫᓘᑎᖃᖃᑦᑕᖅᑐᑎᒃ ᐅᓐᓂᕐᓗᒃᓴᕈᑎᖃᖃᑦᑕᓚᐅᖅᑐᓐ. 
ᑭᐅᔭᐅᑦᑎᐊᕐᕈᓐᓇᓂᐊᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕ: ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᕐᒥ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᖃᑎᒋᓛᖅᑕᒃᑲ ᐃᓄᒃᓱᒃ ᐃᓕᓐᓂᐊᖅᕕᐊᓗᐊᓂᒃ ᐸᕐᓇᐃᓪᓗᑕ ᑎᓯᐱᕆ 5-6-ᓗ ᑖᒃᑯᐊ ᒫᓐᓇ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᒫᓐᓇ ᐸᕐᓇᐃᔨᐅᔪᑦ.  
 
ᐊᖏᔫᑎᓄᑦ ᓄᑖᖑᕆᐊᖅᓯᓂᐊᕌᖓᑦᑕ  

ᑕᐃᒃᑯᐊ ᓄᓇᓕᓐᓂ ᓄᑖᓐᖑᕆᐊᖅᓯᔩᑦ ᑲᑎᒪᔨᕋᓛᖃᑦᑎᑉᐸᓕᕋᑦᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑕᕝᕙᓃᑦᑐᒍᑦ G-6. (ᑐᓵᔨᒃᑯᑦ) ᐃᓕᓐᓂᐊᖅᑐᓕᕆᔨᒃᑯᑦ. ᐊᑭᑐᔫᑎᓄᑦ 
ᓇᓗᓇᐃᔭᐅᑏᓐ. ᑎᒥᐅᔪᑦ ᐱᔨᑦᓯᕈᑎᖏᑦ. ᑕᖏᓖᑦ ᐱᖁᑏᓐ. ᑲᑎᓪᓗᒋᑦ ᐊᖓᔪᖅᑳᒃᑯᕕᒻᒧᓐ. $6,185,000. 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᑭᖅᑖᓗᒻᒥᐅᓂ ᑲᑎᑦᖢᒋᑦ. $1,126,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. G-7-ᒧᐊᕐᓗᑕ. ᐃᓕᓐᓂᐊᖅᑐᓕᕆᔨᒃᑯᑦ. ᐃᓗᓕᖏᑦ ᓇᓗᓇᐃᔭᐅᑎᖏᑦ. 
ᑎᒥᐅᔪᑦ ᐱᔨᑦᓯᕈᑎᖏᑦ. ᑕᖏᓖᑦ ᐱᖁᑏᓐ. ᑭᕙᓪᓕᕐᒥ. $3,850,000. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂ ᓄᓇᕗᓚᓯᒪᖕᒥᖕᒪᑦ, ᐃᓕᓐᓂᐊᖅᑎᓄᓪᓗ ᑐᔪᕐᒥᕕᒃᓴᖅ 
ᓴᓇᔭᕆᐅᖅᓴᓂᕐᒧᓂᓐᓇ ᐃᓕᓐᓂᐊᕐᕕᒃᓴᒧᓇᐃ ᑐᓴᖅᑎᑦᑎᔪᓐᓇᕐᒪᖔᑦ ᒥᓂᔅᑕ ᖃᓄᐃᓕᖓᓕᕐᒪᖔᑦ ᑕᒪᑐᒧᖓ 
ᐱᓕᕆᐊᕆᔭᐅᓂᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᓱᓕᔪᖅ ᑖᒃᑯᐊ ᑲᑎᙵᔪᑦ 
ᐃᓘᓐᓇᖏᑦ ᐃᓕᓐᓂᐊᖅᑏᑦ ᓯᓚᑦᑐᓴᕐᕕᖕᒥ ᐊᖏᕐᕋᒃᓴᕆᓂᐊᖅᑕᖏᓐᓂ ᐊᒻᒪ ᐃᓂᒃᓴᖏᓐᓂ ᓂᕈᐊᖅᓯᒪᓕᖅᑐᑦ 
ᐊᒻᒪᓗ ᑎᑎᕋᐅᔭᖅᓯᒪᓂᖓᓄᑦ ᐋᖅᑭᒃᓯᓯᒪᓂᖓ ᐱᔭᕇᖅᓯᓂᐊᓕᕐᒥᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᐃᑦᑐᓂᒃ ᑐᔪᕐᒥᕕᖃᕐᓂᐊᖅᐸᑦ ᐃᓕᓐᓂᐊᖅᑏᑦ ᑐᔪᕐᒥᕕᖓᑕ 
ᐊᓯᖏᓐᓂᒃ. ᑐᔪᕐᒥᕕᓕᐅᕐᓂᐊᖅᐸᑦ ᕿᑐᕐᖓᖃᖏᑦᑐᖅᓯᐅᑎᓂᒃ ᐃᓕᓐᓂᐊᖅᑎᓄᑦ ᐅᕝᕙᓘᓐᓃᑦ 
ᐊᖏᕐᕋᒃᓴᐅᓂᐊᖅᑐᓄᑦ ᓄᓕᐊᕇᒃᓯᐅᑎᐅᓗᑎᒃ ᕿᑐᕐᖓᖃᖅᑐᖅᓯᐅᑎᐅᓗᑎᒡᓗ ᑐᓴᖅᑎᑕᐅᔪᒪᖤᖅᐳᖓ ᖃᓄᖅ 
ᐃᓱᒪᖃᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ, ᑕᐃᔅᓱᒪᓂ ᐃᑉᐳ 2007-ᐅᓕᖅᐸᑦ ᑕᐃᓐᓇ 
ᓇᓚᐅᑦᑖᕈᑕᐅᔪᓐᓇᖅᓯᓛᖅᑐᖅ ᐱᔪᒪᓇᓱᒍᑎ. ᐊᐃᑉᐸᖃᖏᑦᑐᖅᓯᐅᑏᑦ ᑲᑎᑎᑕᐅᓯᒪᔪᖅᓯᐅᑏᑦ ᐃᓚᖏᓪᓗ 
ᒪᕐᕉᖕᓂ ᐃᒡᓗᕈᓯᖃᖅᑐᑦ ᑲᑎᖦᖢᒋᑦ ᐱᖓᓱᐃᑦ ᐃᒡᓗᐃᑦ ᓇᑉᐸᖅᑕᐅᒐᔭᖅᑐᑦ 27-ᓂᖃᐃ ᐃᒡᓗᕈᓯᖃᕐᓗᑎᒃ. 
ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. (ᑐᓵᔨᒃᑯᑦ) ᒪᒃᐱᒐᖅ G-7-ᒥᒃᑲᑦᑕ. ᐃᓕᓐᓂᐊᖅᑐᓕᕆᔨᒃᑯᑦ. ᑎᒥᐅᔪᑦ 
ᐱᔨᑦᓯᕈᑎᖏᑦ. ᑕᖏᓖᑦ ᐱᖁᑏᑦ. ᑭᕙᓪᓕᕐᒥ. $3,850,000. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᕿᑎᕐᒥᐅᓄᑦ. $9,234,000. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᓚᒥᕈᓘᕐᓂᐊᖅᑐᒃᓴᐅᔪᖅ ᐊᐱᖅᑯᑎ, ᒥᓂᔅᑕ 
ᑭᒡᒍᓯᒃᓴᑦᑎᐊᕙᓕᐊᓘᖕᒪᑦ ᑖᑦᓱᒧᖓ ᑭᓯᐊᓂᓕ ᓂᐱᓕᐅᖅᑕᐅᓯᒪᓂᐊᕐᒪᑦ. 
 
ᐊᕐᕌᓂ ᐃᓕᓐᓂᐊᕐᕕᒃ ᐊᑕᐅᓯᕐᒥ ᐱᓕᕆᓚᐅᕐᒪᑕ ᐊᑕᐅᓯᕐᒥ, ᒪᕐᕉᓕᖅᖢᑎᒡᓗ 
ᓇᓗᓇᐃᖅᓯᔾᔪᑎᖃᑦᑎᐊᖅᑐᐊᓘᔪᒃᓴᐅᔪᒐᓗᐊᖅ ᒫᓐᓇ ᓇᓗᓇᐃᖅᓯᔪᓐᓇᕐᒪᖔᑦ ᒪᕐᕉᓕᖕᒪᑎᒃ ᐃᓕᓐᓂᐊᕐᕖᒃ ᑖᒃᑯᐊ 
ᐊᕐᕌᓂ ᐊᑕᐅᓯᐅᓚᐅᕋᓗᐊᕐᒪᑦ ᐊᕐᕌᒍᒃ ᒪᕐᕉᒃ ᐊᓂᒍᕐᒪᑎᒃ ᑕᐃᒃᑯᐊ ᓇᓗᓈᕿᓕᑲᐅᑎᒋᖕᒪᑦ ᖃᓄᑭᐊᕐᖑᓇ 
ᑕᐃᒪᐃᓕᖓᖕᒪᖔᑦ ᓇᓗᓇᐃᖅᓯᔪᓐᓇᕐᒪᖔᑦ ᑕᖅᑲᒃᑯᐊ ᖃᐅᔨᒪᓂᐊᕐᒪᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᐊᖅ ᐅᖅᓱᕐᑑᕐᒥ ᒪᕐᕉᒃ ᐃᓕᓐᓂᐊᕐᕖᒃ 
ᑲᑎᖓᖕᒪᑎᒃ ᐊᑕᐅᓯᕐᒧᑦ ᑲᑎᙵᓪᓗᑎᒃ. ᑖᓐᓇ ᐱᔾᔪᑎᒋᓪᓗᒍ ᑕᐃᒪᐃᓐᓇᐃᓕᖓᕗᖅ ᒪᕐᕈᐃᓕᖃᖓᕗᖅ 
ᐊᓯᔾᔨᓗᐊᖏᑦᑐᒐᓗᐊᖅ. ᑖᒃᑯᐊ ᐃᓕᓐᓂᐊᕖᒃ ᒪᕐᕉᒃ ᐱᓱᒡᕕᓕᐅᖅᑕᐅᓂᐊᕐᒪᑎᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. (ᑐᓵᔨ) G-7-ᒧᑦ ᐅᑎᕐᓗᑕ. ᕿᑎᕐᒥᐅᓄᑦ ᑲᑎᖢᒋᑦ. $9,234,000. 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᑕᖏᓖᑦ ᐱᖁᑎᑦ. $23,395,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᐅᑎᓕᕐᒥᓗᑕ G-4. ᐃᓕᓐᓂᐊᖅᑐᓕᕆᔨᒃᑯᑦ. ᓇᐃᓈᖅᓯᒪᔪᑦ 
ᐊᕕᒃᑐᖅᑕᐅᓯᒪᓂᖏᑦ. ᐊᑭᓕᕆᐊᓖᑦ. ᑲᑎᓪᓗᒋᑦ ᐊᑭᓕᕆᐊᓖᑦ. $23,395,000. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᐊᓂᖕᒪᑕ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ. ᐅᖃᐅᓯᒃᓴᖃᒃᑲᓐᓂᖅᐲᑦ ᑭᖑᓪᓕᖅᐹᒥᒃ? 
ᒥᔅᑕ ᒥᓂᔅᑕ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒋᑦ ᑖᒃᑯᐊ 
ᐊᐱᖅᓱᖃᑦᑕᑦᓯᐊᖃᑦᑕᖅᑲᐅᖕᒪᑕ ᑲᑎᒪᔨᐅᔪᑦ ᐊᒻᒪᓗ ᐅᖃᒃᑲᓐᓂᕈᒪᓪᓗᖓ ᐅᕙᖓᓗ ᐃᓕᓐᓂᐊᖅᑐᓕᕆᔨᒃᑯᓪᓗ 
ᒥᓂᔅᑕᐅᔪᓪᓗ ᐃᓕᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᔪᒃᓴᑦ ᑖᒃᑯᐊ ᓯᕗᓪᓕᖅᐸᐅᑎᑕᐅᒋᐊᖃᕐᒪᑕ.  
 
ᖃᐅᔨᒋᐊᒃᑲᓐᓂᕐᓂᐊᖅᐸᕗᑦ ᐅᐱᕐᖔᖑᓂᐊᖅᑐᒥ ᐊᕐᕌᒍᒥ ᑖᒃᑯᐊ ᓯᕗᒧᒃᐸᓪᓕᐊᔪᓐᓇᖁᓪᓗᒋᑦ ᐃᓚᖏᑦ ᑕᐃᒪ 
ᑕᒪᓐᓇ ᐱᔾᔪᑎᒋᓪᓗᒍ ᐱᐊᓂᒍᓇᓚᐅᖏᓐᓇᑦᑎᒍᑦ ᑲᑎᒪᔨᕋᓛᑦ ᐱᖁᔭᖏᓐᓂᑦ. ᑕᐃᒪ ᑮᓇᐅᔭᑭᒃᓴᕐᓂᕆᔭᕗᑦ 
ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐃᒃᓯᕙᐅᑕᕐᓄᑦ ᐅᑎᕈᓐᓇᖅᓯᔪᑎᑦ. ᐊᒻᒪᓗ ᐃᖅᓱᖅᑏᑦ ᑖᒃᑯᐊ ᑕᕝᕙᓐᖓᑦ 
ᑲᑎᒪᕕᒋᔭᑦᑎᓐᓂᑦ ᑕᕝᕗᖓ ᐊᐱᖅᓱᖅᑕᐅᕕᒨᔭᖅᑐᖅᓯᒪᔪᑦ ᐊᓂᑎᑦᑐᓐᓇᖅᓯᔪᑦ.  
 
(ᑐᓵᔨᑎᒍᑦ) ᖃᓄᐃᓕᐅᕈᒪᓕᖅᐸᑦ ᑲᑎᒪᔩᑦ? ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᓄᖅᑲᕈᒪᓕᕋᒪ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᒋᐊᖅᑎᑕᐅᔾᔪᑎᖃᕆᐊᖃᕋᑦᑕ. ᐱᒋᐊᖅᑎᑦᓯᔾᔪᑎᖃᕋᓱᒃᐲᑦ ᒥᔅ ᐊᒡᓘᒃᑲᖅ? 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᒋᐊᖅᑎᑦᓯᔪᖃᕐᒪᑦ ᓄᖅᑲᕈᒪᓕᑐᖃᖅᖢᓂ, ᐊᐃᕙᐅᑕᐅᒍᓐᓇᖏᒻᒪᑦ. ᐊᖏᖅᑐᓗᒃᑖᑦ 
ᐱᒋᐊᖅᑎᑕᐅᔪᒧᑦ. ᐊᖏᖏᑦᑐᑦ. ᑲᔪᓯᕗᖅ. ᑕᐃᒪ ᓂᑯᕕᓐᓂᐊᖅᐳᖓ ᐅᓂᒃᑳᕆᐊᓕᕐᓗᖓ ᓄᖅᑲᕈᑎᒋᓂᐊᖅᑕᓐᓂᑦ. 
 
ᐅᖃᖅᑎ: ᖁᔭᓐᓇᒦᒃ, ᑲᑎᒪᔩᑦ. ᑲᑎᒪᔩᑦ ᐱᑦᑎᐊᓚᐅᕆᔅᓯ. ᖁᔭᓐᓇᒦᒃ.  
 
ᑲᑎᒪᔾᔪᑎᒃᓴᖅ 20. ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᕐᓂᖓ. ᐃᒃᓯᕙᐅᑕᐅᖅᑲᐅᔪᖅ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᓯ ᐱᓕᕆᐊᖃᖅᑲᐅᖕᒪᑕ ᐱᖁᔭᒃᓴᖅ 26 ᐊᑭᑐᔫᑎᖁᑎᖏᓪᓗ 
ᐃᓕᓐᓂᐊᖅᑐᓕᕆᔨᒃᑯᑦ ᐱᐊᓂᒍᒪᓕᕐᒪᑕ ᐊᒻᒪᓗᑦᑕᐅᖅ ᐱᒋᐊᖅᑎᑦᓯᕗᖓ ᑖᒃᑯᐊ ᐅᓂᒃᑳᕆᔭᒃᑲ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
  
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᐱᒋᐊᖅᑎᑦᓯᔪᖃᕐᒪᑦ. ᑐᒡᓕᖅᓯᕆᔨᐅᓂᐊᖅᑐᖅ? ᒥᔅᑕ ᔫ ᐋᓚᓐ ᐃᕝᔭᕈᑕᐃᓚᒃ. 
ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ. ᓈᒻᒪᒃᓴᖏᑦᑐᑦ. ᖁᔭᓐᓇᒦᒃ. ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᒃᓴᕗᑦ 21. ᐱᖓᔪᐊᓂᑦ ᐅᖃᓕᒫᖅᑕᐅᓂᖓ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 22. ᑲᑎᒪᔾᔪᑎᒃᓴᕗᑦ. ᒥᔅᑕ 
ᑎᑎᖅᕋᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᖁᔨᓪᓗᖓ 2:30-ᒧᐊᖅᐸᑦ ᑐᒃᑐᒥ ᑖᒃᑯᐊ ᑲᑎᒪᔨᕋᓛᑦ 
ᐊᑐᐊᒐᒃᓴᐅᓂᐊᖅᑐᓂ.  
 
ᑲᑎᒪᔾᔪᑎᒃᓴᑦ ᓄᕕᐱᕆ 27, 2006ᒥ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

• ᒪᓕᒐᒃᓴᖅ 26 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

ᐅᖃᖅᑎ: ᐊᒻᒪ ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᕐᓕᕐᒥᔪᖅ ᓇᒡᒐᔾᔭᐅᕈᕋᓱᓐᓂᖓᓂ ᓅᕖᕙ 27, 1:30-ᒥ 
ᐱᒋᐊᓛᕆᕗᒍᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 14:06ᒥ ᐅᓪᓗᒃᑯᑦ



 

 

 


